
ᐊᕐᕌᒍᑦ ᐊᓂᒍᐊᑎᓪᓗᒋᑦ, ᑖᒃᑯᐊ ᐊᕐᕕᑕᕐᓃᑦ ᐱᑕᖃᓪᓚᕆᒋᐊᖃᓲᕈᕐᓯᒪᓕᕐᑐᑦ 
ᑲᔪᓯᑎᑦᓯᓂᐅᑦᓱᑎᒃ ᐱᑐᑦᓯᒪᐅᑎᓂᖏᓐᓂᒃ ᒪᑭᕝᕕᐅᑉᓗ ᐳᕐᑐᓂᕐᓴᖏᑕ 
ᓂᕈᐊᕐᑎᒋᓲᖏᑕᓗ. ᑖᒃᑯᐊ ᐊᕐᕕᑕᕐᓃᑦ ᓄᓇᕕᒻᒥᐅᓄᑦ ᐱᒐᓱᕝᕕᓴᑦᓯᐊᖑᓲᑦ 
ᓂᑦᔮᒍᑎᖃᕈᓐᓇᓂᕐᒥᒃ ᐃᓱᒪᒋᔭᒥᓐᓂᒃ, ᐃᒣᖁᔨᒍᑎᒥᓐᓂᒃ, ᑭᖕᖒᒪᑦᓯᒍᑎᒥᓐᓂᒃ 
ᓱᕐᖁᑐᐃᒥᒃ ᑐᓴᕐᑕᐅᕕᑦᓴᕆᑦᓱᒋᑦ. ᐳᕐᑐᓂᕐᓴᓄᒃᓗ ᐱᕕᑦᓴᓯᐊᖑᓲᖑᒻᒥᓱᑎᒃ 
ᐱᑕᖃᕐᑎᓯᓂᑦᓴᒥᓐᓂᒃ ᑐᕃᓐᓇᑐᓂᒃ ᑐᓴᕋᑦᓴᑖᕐᖃᒥᖁᑎᒥᓂᒃ ᑐᓴᕐᑕᐅᑎᑦᓯᓂᕐᒥᒃ 
ᒪᑭᕝᕕᐅᑉ ᐱᓇᓱᑦᑕᖏᓐᓅᓕᖓᔪᓂᒃ ᐱᕕᑦᓴᕆᑦᓱᓂᒋᓪᓗ ᑐᓴᕐᑎᑕᐅᓂᕐᒥᒃ ᓄᑖᓂᒃ 
ᐱᓇᓱᒍᑎᐅᓂᐊᕐᑎᓗᒋᑦ ᒪᓂᔨᒍᑎᒋᓯᒪᔭᒥᓐᓂᒃ.
2025 ᐊᕐᕌᒍᖓᓂ ᒫᑦᔨᐅᓚᐅᔪᔪᒥᓗ ᐁᕆᓕᐅᓚᐅᔪᔪᒥᓗ, ᒪᑭᕝᕕᐅᑉ 

ᐳᕐᑐᓂᕐᓴᖏᑦ ᐊᑑᑎᒋᐊᓯᓚᐅᔪᕗᑦ ᖃᒻᒥᓂᑕᐅᓂᕐᐹᖁᑎᒥᓐᓂᒃ ᓄᓇᕕᐅᑉ 
ᓄᓇᓕᖏᓐᓄᑦ ᐊᕐᕕᑕᕐᓂᒥᒃ. ᐊᕐᕕᑕᕐᓂᖃᕐᓂᓕᒫᒥᓐᓂ, ᓈᓚᐅᑎᒃᑯᑦ ᑐᓴᕐᓴ
ᐅᖃᑦᑕᓚᐅᔪᑦ, ᐳᕐᑐᓂᕐᓴᒥᓪᓗ ᐃᓕᓐᓂᐊᑐᓂᒃ ᐳᓛᕆᐊᖃᑦᑕᓱᑎᒃ, ᐅᒃᑯᐃ
ᐃᓯᓂᖃᖃᑦᑕᓱᑎᒃᓗ ᓄᑖᓂᒃ ᒪᑭᕝᕕᐅᑉ ᓄᓇᓕᓐᓂ ᐊᒃᓚᕕᑦᑖᖃᒻᒥᖏᓐᓂᒃ.
ᑕᒃᑲᓂ ᐊᕐᕌᒍᒥ ᐊᕐᕕᑕᕐᓂᖃᕐᓱᑎᒃ ᐅᖃᖃᑎᒌᒍᑎᖃᕈᓱᓗᐊᖕᖑᐊᓚᐅᔪᕗᑦ 

ᓂᕈᐊᕐᑎᓯᓂᕐᓅᓕᖓᔪᓂᒃ. ᐋᓐᑎ ᒧᐊᖃᐅᔅ, ᐊᖓᔪᕐᖄᒪᕆᐅᑉ ᑐᖓᓕᖓ 
(ᒪᑭᑕᒐᓱᒍᑎᑦᓴᓂᒃ ᐱᕙᓪᓕᐊᑎᑦᓯᕕᒻᒥ), ᐅᖃᐅᓯᖃᓚᐅᔪᖅ ᓂᕈᐊᕐᑏᑦ 
ᓂᕈᐊᕆᐊᕐᑐᖏᓗᐊᕐᐸᓂᖏᓐᓂᒃ ᑕᒪᓐᓇᓗ ᐱᒻᒪᕆᐅᓂᖃᕐᓱᓂ ᐊᖏᔪᓂᒃ 
ᐱᒐᓱᑦᑕᖃᕈᑎᐅᓲᓄᓕᖓᓂᒃᑯᑦ, ᐃᓚᐅᑎᑦᓯᓂᕐᑕᖃᑐᐃᓐᓇᕆᐊᖃᕐᓱᓂ ᐃᓚᓕᓐᓂᒃ 
ᓂᕈᐊᕈᓐᓇᑐᑦ ᓄᓇᖁᑕᐅᔪᒥ ᑭᖕᖒᒪᒋᔭᐅᓂᖏᑎᒍᑦ. ᑕᒪᓐᓇ ᐊᑐᓕᕐᑎᑕ
ᐅᓂᑦᓴᐅᑉ ᐊᐱᕆᐅᑎᐅᓂᖓ ᑕᒃᑲᓂ ᐊᕐᕕᑕᕐᓂᒥ ᖃᓄᐃᓘᕐᓗᒋᑦ ᐃᓄᐃᑦ 
ᓂᕈᐊᕆᐊᕐᑐᓂᕐᓴᐅᓂᖃᕋᔭᕐᒪᖔᑕ ᐅᖄᔭᐅᓚᐅᔪᕗᖅ ᐃᓱᒪᑦᓴᓯᐅᕈᑎᐅᖁᔭᐅᑦᓱᓂ; 
ᐊᓖᓯᐊ ᐊᔭᒍᑕᖅ, ᒪᑭᕝᕕᐅᑉ ᐊᒃᓚᑎᒻᒪᕆᖓ, ᖁᕕᐊᒋᔭᖃᓚᐅᔪᖅ ᑐᓵᑎᐅᒋᐊᒥᒃ 
ᐊᖏᖃᑎᒌᓐᓂᒧᑦ ᐃᓚᐅᔫᖃᑎᒌᑦᑐᓄᑦ ᐃᓘᓐᓇᑎᒃ ᑕᒪᑐᒥᖓ ᓈᒻᒪᓴᕐᑐᐃᓇᐅᖕᖏᒋ
ᐊᖏᑦ, ᑐᑭᓯᒪᒐᒥᒃ ᓂᕈᐊᕐᓃᑦ ᐃᓕᒃᑯᑦ ᐃᒃᓕᓇᕐᑐᓂᖃᕆᐊᖏᑦ.

ᐊᓖᓯᐊ ᓂᕈᐊᕐᑕᐅᑎᒐᓱᐊᕈᑎᒥ ᑐᖓᓕᖓᓂ ᑕᒃᒐᓂ ᐊᕐᕌᒍᑦᑎᓂ, 
ᐅᖃᐅᓯᖃᓚᐅᔪᖅ ᐃᓚᐅᔫᖃᑎᒌᓂᒃ ᑐᑭᓯᓂᐊᕐᕕᖃᓛᕆᐊᒥᒃ ᐱᑦᔪᑎᖃᕐᓗᓂ 
ᐊᑯᓂᐅᓂᕐᓴᖅ ᐳᕐᑐᓂᕐᓴᓄᑦ ᓂᕈᐊᕐᑕᐅᒪᓂᐅᖃᑦᑕᕋᔭᕐᑐᒥᒃ ᐊᕐᕌᒍᓂ 
ᐱᖓᓱᓂ ᓂᕈᐊᕐᑕᐅᒪᓂᖃᓱᖑᒻᒪᑕ ᓯᑕᒪᓅᖔᕋᔭᕈᒪᑦᓱᓂᒋᑦ. ᓯᑕᒪᓂᒃ 
ᓂᕈᐊᕐᑕᐅᒪᓂᖃᖃᑦᑕᕈᑎᒃ ᓂᕈᐊᕐᓂᒥᒃ ᐊᑑᑎᑲᐱᖕᖏᓂᕐᓴᐅᖃᑦᑕᕋᔭᕐᒪᑕ 
ᐳᕐᑐᓂᕐᓴᓄᓪᓗ ᑎᓕᔭᐅᒪᒍᑎᒥᓐᓂᒃ ᐱᔭᕇᑦᓯᐊᓂᕐᓴᐅᕕᐅᖃᑦᑕᕋᔭᕐᓱᑎᒃ. 
ᑕᒪᑐᒥᖓ ᐃᓱᒪᑖᒥᓂᒃ ᐊᕐᕕᑕᕐᓂᖃᕐᓱᑎᒃ ᑐᓴᕐᑕᐅᑎᑦᓯᓕᕋᒥ, ᓴᐳᑦᔭᐅᒪᒋᐊᖓ 
ᐃᑉᐱᓇᑦᓯᐊᓚᐅᔪᖅ.
ᐳᕐᑐᓂᕐᓴᒥ ᐃᓕᓐᓂᐊᑎᓂᒃ ᐳᓛᕆᐊᕐᓂᕕᓂᕐᒥᓂᒃ ᐅᖄᓕᕋᒥ, ᐋᓐᑎ 

ᐅᖃᓚᐅᔪᖅ ᐊᑐᓂᑦ ᐳᕐᑐᓂᕐᓭᑦ ᐅᖃᐅᓯᖃᓚᐅᔪᒋᐊᖏᑦ ᑕᒃᑯᐊ ᐃᓕᓐᓂᐊᑏᑦ 
ᐊᑑᑎᔭᖏᓐᓂᒃ ᐊᑑᑎᓯᒪᔪᐃᓐᓇᐅᒋᐊᖏᑦ, ᑌᒣᑦᓱᑎᒃᓗ ᐃᓕᓐᓂᐊᑕᒥᓂᒃ 
ᐱᔭᖃᑦᓯᐊᖁᕙᖏᑦ. ᐅᖃᕆᐊᓪᓚᒥᑦᓱᓂᓗ ᐃᓕᓐᓂᐊᓂᖅ ᐱᒻᒪᕆᐅᖃᑕᐅᒋᐊᖓ 
ᐱᓇᓱᒍᑎᑦᓴᓄᑦ ᓱᕐᖁᐃᑐᒥᒃ ᐊᑦᑕᓀᑦᑐᒥᒃ ᓯᕗᓂᑦᓴᖃᑦᓯᐊᖁᓪᓗᒋᑦ, 
ᐃᓕᓐᓂᐊᓂᕐᓗ ᐃᓕᓐᓂᐊᑎᓄᑦ ᐱᒐᓱᒍᒪᔭᒥᓐᓂᒃ ᐱᒐᓱᒍᑎᑦᓯᐊᖑᓲᖑᑦᓱᓂ 
ᐃᓄᒻᒪᕆᐅᓕᕈᑎᒃᓗ ᑎᑭᐅᑎᓚᕿᓗᑎᒃ ᑎᑭᐅᑎᒍᒪᔭᒥᓐᓄᑦ ᐱᔭᖃᖁᑦᓱᒋᑦ.
ᑕᒪᓐᓇ ᐊᓖᓯᐊᒧᑦ, ᐱᒻᒪᕆᐅᔪᖅ ᐃᓕᓐᓂᐊᑎᓂᒃ ᑲᑎᓯᖃᑦᑕᓂ ᐃᓱᒪᑦᓱᓂ 

ᓇᒻᒥᓂᖅ ᐊᑑᑎᓚᐅᕐᓯᒪᔭᒥᓂᒃ. ᐊᕙᑎᓂᒃ ᐅᑭᐅᕐᑖᓚᐅᕋᓂ 2006-ᒥ, 
ᒪᑭᕝᕕᐅᑉ ᐳᕐᑐᓂᕐᓴᖏᑦ ᐃᓕᓐᓂᐊᕕᖓᓄᑦ ᐅᒥᐅᔭᒥ ᐳᓛᕆᐋᓚᐅᕐᓯᒪᒻᒪᑕ. 
ᐃᕐᖃᐅᒪᔪᖅ ᑕᒃᑲᓂ ᐳᓛᕆᐊᕐᑕᐅᓱᑎᒃ ᓯᕗᓪᓕᐹᒥ ᑐᑭᓯᕙᓪᓕᐊᓯᓚᐅᕐᓯᒪᒐᒥ 
ᒪᑭᕝᕕᒃ ᓱᓇᒨᓕᖓᒻᒪᖔᑦ. ᐅᖃᐅᓯᖃᓚᐅᔪᖅ ᐃᓕᓐᓂᐊᑏᑦ ᐊᐱᕐᓱᖏᒃᑲᓗᐊᕋᒥ 
ᓂᑦᔮᒍᑎᖃᖕᖏᑲᓗᐊᕋᒥᒃ, ᑭᓯᐊᓂ ᐳᕐᑐᓂᕐᓭ ᐃᓕᓐᓂᐊᕕᓕᐊᖃᑦᑕᓱᖑᓂᖏᑦ 
ᐱᒻᒪᕆᐅᔪᑦ. ᐃᓕᓐᓂᐊᕖᑦ ᐅᐸᑦᑕᐅᖃᑦᑕᓂᖏᑦ ᐃᓕᓐᓂᐊᑎᓂᒃ ᐃᓱᒪᑕᕆᓱᖑᒻᒪᑕ 
ᓯᕗᓂᑦᓴᒥ ᐳᕐᑐᓂᕐᓴᕈᑦᓴᕋᔭᕐᓂᒥᒃ ᓲᕐᓗ ᐅᒃᓗᒥ ᐊᓖᓯᐊ ᐊᕐᕕᑕᕐᐸᓕᕐᒪᑎᑐᑦ.

2025-ᖑᑎᓪᓗᒍ 
ᐳᕐᑐᓂᕐᓭᑦ 
ᐊᕐᕕᑕᕐᓂᖓᑦ
1999-ᖑᑎᓪᓗᒍ, ᑐᑭᒧᐊᑎᑦᑕᐅᑦᓱᑎᒃ ᒪᑭᕝᕕᐅᑉ 
ᐊᖓᔪᕐᖄᒪᕆᖓᓄᑦ ᐱᑕ ᐋᑕᒥᒧ, ᐳᕐᑐᓂᕐᓭᑦ 
ᐊᕐᕕᑕᕐᓂᕆᕙᓐᓂᐊᓕᕐᑕᖓᓄ ᓄᐃᑕᐅᓚᐅᕐᓯᒪᕗᖅ, 
ᓄᓇᕕᒻᒥᐅᑦ ᓂᐱᖃᕈᑎᑦᓴᖏᑦ ᑐᕃᓐᓇᑐᒥᒃ 
ᑐᓴᕐᑕᐅᖃᑦᑕᖁᑦᓱᒋᑦ, ᑕᒪᓐᓇᓗ 
ᐊᑯᓓᓐᓂᓴᐅᓗᓂ. 1999 ᓯᕗᓂᖓᓂ, 
ᐳᕐᑐᓂᕐᓭᑦ ᐊᕐᕕᑕᖃᑦᑕᓚᐅᕐᓯᒪᔪᑦ ᐊᖏᔪᓂᒃ 
ᐱᔭᑦᓴᖁᑎᖃᓕᕋᒥᒃ ᑭᓯᐊᓂ ᐳᕐᑐᓂᕐᓴᓄᑦ 
ᓄᓇᓕᓐᓅᕈᑎᐅᒋᐊᖃᕐᑐᖃᓕᑐᐊᕐᒪᑦ. 
1999 ᑭᖑᓂᖓᓂ, ᐊᕐᕕᑕᕐᓃᑦ 
ᐊᕐᕌᒍᑕᒫᑦ ᐊᑑᑎᔭᐅᖃᑦᑕᓯᓚᐅᕐᓯᒪᕗᑦ, 
ᑭᖑᓂᐊᒍᓗᓪᓗ ᐊᕐᕌᒍᑕᒫᑦ ᒪᕐᕈᕕᑦᑐᒥᒃ 
ᐊᑑᑎᔭᐅᖃᑦᑕᓯᓚᐅᕐᓯᒪᒻᒥᓱᓂ ᑕᒪᓐᓇᓗ ᐅᒃᓗᒥᒧᑦ 
ᐱᐅᓯᕆᔭᐅᓕᕐᐳᖅ.

5

ᒪᑭᕝᕕᐅᑉ ᐳᕐᑐᓂᕐᓴᖏᑦ ᑲᑎᖕᖓᓯᔪᑦ ᐃᓕᖕᓂᐊᑎᓂᒃ ᑕᒃᑲᓂ ᐊᕐᕌᒍᒥ ᓄᓇᓕᖕᓄᑦ ᐊᕐᕕᑕᕐᓂᖃᕐᓱᑎᒃ.

ᑌᑦᓱᒪᓂᐅᓕᕐᑐᖅ ᒪᑭᕝᕕᐅᑉ ᐊᒃᓚᑎᒻᒪᕆᖓ ᐊᓖᓯᐊ ᐊᔭᒍᑕ, 2006-ᒥ ᐊᕙᑎᓂᒃ ᓱᓕ 
ᐅᑭᐅᖃᓚᐅᕋᓂ, ᒪᑭᕝᕕᐅᑉ ᐳᕐᑐᓂᕐᓴᖏᓐᓄᑦ ᐃᓕᓐᓂᐊᕕᖓ ᐅᒥᐅᔭᒥ ᐳᓛᕆᐊᕐᑕᐅᓚᐅᕐᓯᒪᕗ. 
ᑕᒃᑲᓂ ᑐᑭᓯᓕᓚᐅᕐᓯᒪᔪᖅ ᒪᑭᕝᕕᒃ ᓱᓇᐅᓂᖃᕐᒪᖔᑦ, ᐃᓱᒪᕗᕐᓗ ᐅᓪᓗᒥ ᓱᓕ ᐳᕐᑐᓂᕐᓭᑦ 
ᐃᓕᓐᓂᐊᕕᓐᓄᑦ ᐳᓛᕆᐊᖃᑦᑕᓂᖏᑦ ᐃᓕᖕᓂᐊᑎᓂᒃ ᐃᑲᔪᕐᓯᓱᖑᖏᓐᓇᖁᑦᓱᖏᑦ ᓯᕗᓂᑦᓴᒥ 
ᐃᓚᐅᓛᕈᒪᓕᕐᑎᓯᓂᒃᑯᑦ.

ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ ᔮᔨ ᐴᑎ ᑕᑯᑦᓴᐅᖃᑎᓕᒃ 
ᐊᖓᔪᕐᖄᒪᕆᐅᑉ ᑐᖓᓕᖓᓂ ᐊᕙᑎᓕᕆᓂᕐᓄᓗ, 
ᐆᒪᔪᓕᕆᓂᕐᓄᓗ, ᖃᐅᔨᓴᕐᓂᓄᓪᓗ ᐋᑕᒥ ᑎᓪᓖᓪ ᐊᓚᑯ.

ᐊᖓᔪᕐᖄᒪᕆᐅᑉ ᑐᖓᓕᖓ 
ᒪᑭᑕᒐᓱᒍᑎᑦᓴᓂᒃ ᐱᕙᓪᓕᐊᑎᑦᓯᕕᒻᒥ 
ᐋᓐᑎ ᒧᐊᖃᐅᔅ.

ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ ᔮᔨ ᐴᑎ ᑕᑯᑦᓴᐅᖃᑎᓕᒃ ᐊᓖᓯᐊ 
ᐊᔭᒍᑕᕐᒥᒃ ᑕᒃᑲᓂᐊᕐᕌᒍᒥ ᐳᕐᑐᓂᕐᓴᑎᒍᑦ ᐊᕐᕕᑕᕐᓂᖃᕐᓱᑎᒃ.

ᓄᕝᕕᑎ ᐃᓕᖕᓂᐊᕕᖕᒧᑦ ᐃᕗᔨᕕᒻᒦᑐᒧᑦ ᐳᓛᕆᐊᕐᓯᒪᑦᓱᑎᒃ, ᐳᕐᑐᓂᕐᓭᑦ ᑲᑎᓯᓚᐅᔪᕗᑦ ᐃᓕᖕᓂᐊᑏᓐᓂᒃ ᐅᓪᓗᕆᐊᖅ ᒪᖏᐅᕐᒥᓗ ᐃᓕᓴᐱ ᐁᓇᓕᖕᒥᓗ (ᑕᒃᑲᓂ ᐊᑦᔨᖑᐊᒥ ᑕᑯᑦᓴᐅᔫᒃ ᐃᓚᖃᕐᓱᑎᒃ 
ᑑᒪᓯ ᒪᖏᐆᕐᒥᒃ), ᑖᒃᑯᐊ ᐃᓕᖕᓂᐊᑏᒃ ᐃᓕᑦᓯᕙᓪᓕᐊᓂᖃᖃᑦᑕᑑᒃ ᑐᑭᓯᓂᐊᕆᐊᒥᒃ ᓂᕈᐊᕐᑕᐅᑎᒐᓱᒍᑎᐅᑦᓱᑎᒃ ᐅᖄᔭᐅᓲᓂᒃ ᑕᒃᑲᓂ ᐃᓕᖓᓚᐅᔪᓂᒃ ᑲᕙᒪᑐᖃᒃᑯᑦ ᓂᕈᐊᕐᑕᐅᑎᒐᓱᓐᓂᖏᓐᓄᑦ.

ᐃᕗᔨᕕᒻᒥ ᓄᕝᕕᑎ ᐃᓕᖕᓂᐊᕕᒻᒧᑦ ᐳᓛᕆᐊᕐᓯᒪᑦᓱᑎᒃ, ᐳᕐᑐᓂᕐᓭᑦ 
ᐱᕕᖃᑦᓯᐊᓚᐅᔪᕗᑦ ᑲᑎᓯᒋᐊᒥᒃ ᒪᕐᕉᓂᒃ ᐃᓕᖕᓂᐊᑏᓐᓂᒃ, ᐅᓪᓗᕆᐊᖅ 
ᒪᖏᐅᕐᒥᓗ ᐃᓕᓴᐱ ᐁᓇᓕᖕᒥᓗ, ᐃᓕᓐᓂᐊᑐᕕᓃᓐᓂᒃ ᓂᕈᐊᕐᑕᐅ
ᑎᒐᓱᐊᕈᑎᐅᓲᓂᒃ ᑐᑭᓯᓂᐊᕆᐊᒥᒃ ᑌᑦᓱᒪᓂ ᑲᕙᒪᑐᖃᒃᑯᑦ ᓂᕈᐊᕐᑎᓯᓂᖃᕐᓂ
ᐅᔭᓚᐅᔪᒻᒪᑕ. ᐅᖃᖃᑎᒌᓐᓃᑦ ᓄᓇᕕᖕᒥ ᓂᕈᐊᕐᓂᐅᓲᓂᒃ ᐱᑦᔪᑎᖃᕐᓱᑎᒃ 
ᑭᖑᓂᖏᑎᒍᑦ, ᑖᒃᑯᐊ ᐃᓕᖕᓂᐊᑏᑦ ᑕᑯᑦᓴᐅᓯᐊᓕᓚᐅᔫᒃ, ᐆᑦᑐᑎᑦᓯᐊᖑᓕᕐᓱᑎᒃ 
ᑭᖑᓪᓕᐅᔪᑦ ᓂᕈᐊᕐᑎᐅᓛᕐᑐᑦ ᑐᑭᓯᒪᑦᓯᐊᓗᑎᒃ ᓂᕈᐊᕐᓃᑦ ᐱᓪᓚᕆᐅᓂᖏᓐᓂᒃ 
ᓂᕈᐊᖃᑦᑕᓕᕋᔭᕐᑎᓗᒋᑦ.
ᐃᓘᓐᓈᒍᑦ ᐊᕐᕕᑕᕐᓂᖅ ᐃᓱᒪᒋᑦᓱᒍ, ᑕᒪᕐᒥᒃ ᐊᓖᓯᐊᒃᑯᒃ ᐋᓐᑎᒃᑯᒃ 

ᐅᖃᐅᓯᖃᕐᑐᐃᓇᐅᓚᐅᔪᕘᒃ ᓈᓚᑦᑕᖃᕆᐊᒥᒃ ᐅᖃᐅᓯᑦᓴᖏᓐᓂᒃ ᐃᓄᑐᐃᓐᓀᑦ 
ᑐᓴᕐᑕᐅᑎᑦᓯᑎᓪᓗᒋᓪᓗ ᓄᓇᓕᒻᒥ ᑭᖕᖒᒪᒋᔭᖏᓐᓂᒃ ᓱᕐᕋᑕᐅᓇᕐᓂᐹᖑᓲᖑᒋᐊᖓ. 
ᐊᓖᓯᐊᓗ ᐋᓐᑎᓗ. ᑕᒪᕐᒥᒃ ᐃᑉᐱᒍᓱᓚᐅᔪᒻᒥᔫᒃ ᒪᑭᕝᕕᐅᑉ ᐊᓯᖏᑦ 
ᐱᓇᓱᒐᖃᕐᕕᐅᖃᑎᖏᑦ ᐃᓄᓐᓄᑦ ᓱᓇᒥᒃ ᐱᓇᓱᑦᑎᐅᒐᓗᐊᕐᒪᖔᑕ ᑐᑭᓯ
ᒪᔭᐅᓂᖃᑦᓯᐊᓱᖑᖕᖏᒋᐊᖏᑦ, ᑌᒣᒃᑲᒥᓪᓗ ᓇᓗᓕᕐᓯᒪᓇᓱᖑᑦᓱᑎᒃ. 
ᐊᓖᓯᐊᖅ ᐅᖃᐅᓯᖃᓚᐅᔪᖅ ᓯᕗᓂᑦᓴᒥ ᐱᓇᓱᒍᑎᖃᕐᑐᓴᐅᒋᐊᖓ ᐃᓄᓕᒫᓂᒃ 

ᑐᑭᓯᒪᑦᓯᐊᑎᑦᓯᒍᑎᑦᓴᓂᒃ ᓇᓪᓕᖏᑦ ᓱᓇᓂᒃ ᑎᓕᔭᐅᒪᒍᑎᖃᕐᒪᖔᑕ ᐃᑲᔪᕐᓯᔭ
ᐅᓐᓇᑐᓂᒃ ᓲᕐᓗ ᔦᒥᓯ ᐯ ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂ.
ᐃᓘᓐᓈᖑᑦ, 2025-ᒥ ᐳᕐᑐᓂᕐᓭᑦ ᐊᕐᕕᑕᕐᓂᕆᓚᐅᕐᑕᖓ ᐃᓚᖃᓚᐅᔪᕗᖅ 

ᐊᒥᓱᓂᒃ ᐊᐅᓚᓂᖃᕐᓱᑎᒃ ᐅᐊᕈᑎᒌᓂᒃ ᓵᖕᖓᔭᑦᓴᓂᒃᓗ ᑭᓯᐊᓂ ᑌᒣᒐᓗᐊᕐᓱᓂ, 
ᐱᐅᓯᖃᕋᒥ, ᐃᑲᔪᕐᓯᔭᐅᓐᓇᓚᐅᕐᑐᖅ ᑲᔪᓯᑎᑦᓯᓂᐅᑦᓱᓂ ᐱᑐᑦᓯᒪᐅᑎᓂᖏᓐᓂᒃ 
ᒪᑭᕝᕕᐅᓗ ᓄᓇᓕᐅᔪᓪᓗ.
ᓇᑯᕐᒦᐸᕗᑦ ᓄᓇᓕᓐᓂ ᐊᒃᓚᕕᓐᓂᒃ ᐊᐅᓚᑦᓯᕕᐅᔪᑦ ᐱᓇᓱᑦᑐᒪᕆᐅᓱᖑᒻᒪᑕ 

ᐊᒃᓚᕖᑦ ᐅᒃᑯᐃᑕᐅᕐᖃᓂᖏᓐᓂ; ᐃᓕᓐᓂᐊᕖᓪᓗ ᐊᐅᓚᑦᓯᓂᓕᕆᔨᖏᑦ 
ᐃᓕᖕᓂᐊᑏᓪᓗ ᑐᖕᖓᓱᑦᑎᓯᔨᒋᓱᕆᒐᑦᑎᒋᑦ; ᐃᓄᐃᑦᑯᓗ, ᖃᖓᑦᑕᔫᕐᑏᓗ, 
ᐱᓇᓱᑦᑎᒐᓭᓪᓗ, ᓄᓇᓕᓖᓪᓗ ᓄᓇᒃᑯᔫᒥᓐᓂᒃ ᐅᕙᑦᑎᓄᑦ ᐊᑦᑕᑐᐊᖑᑎᑦᓯᓲᑦ 
ᓂᕐᓯᐅᐸᑦᑐᓗ ᓂᕆᓚᖓᔭᑦᑎᓂᒃ; ᑲᑎᖕᖓᔨᓄᓪᓗ ᐃᓚᐅᔪᑦ; ᑭᖑᓪᓕᐹᖓᓂᓗ, 
ᓇᐅᑐᐃᓐᓀᑦ ᐱᓇᓱᖃᑕᐅᓲᑦ ᐳᕐᑐᓂᕐᓴᑎᒍᑦ ᐊᕐᕕᑕᕐᓂᖃᓕᕐᑎᓗᑕ.

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ 
ᓭᒨᕋᓕᑦᑐᖅ ᓄᓇᓕᓐᓄᑦ ᐊᕐᕕᑕᕐᓂᖃᕐᓱᑎᒃ.

ᑲᕙᒪᓕᕆᓂᕐᒥ 
ᐊᓯᑦᔨᓃᑦ 
ᓄᓇᕕᒻᒥ:
ᑯᕆᒃᑯ ᓯᕗᓕᕐᑎᖓ 
ᒫᓐᑎ ᑲᓪ-ᒫᔅᑎ ᓵᓚᓕᒃ 
ᑲᕙᒪᑐᖃᒃᑯᑦ ᓂᕈᐊᕐᓂᖓᓂ
ᐊᓪᓚᑐᖅ ᓯᑎᕙᓐ ᕿᓐᑎᕆ

ᑲᕙᒪᓕᕆᔪᓂᒃ ᑕᑯᓐᓇᕆᐊᒥᒃ ᐊᓕᐊᒋᔭᓖᑦ 
ᐸᑉᑯᐊᓐᓂᒃ ᓄᖒᑦᓯᑲᓴᓚᐅᕐᖁᑦ ᑕᑯᓐᓇᓱᑎᒃ 
ᑲᕙᒪᒋᓐᓂᒃ ᑲᓇᑕᐅᑉ ᐊᒥᐊᕆᑲᒥᓗ ᑕᕐᕿᓂᒃ 
ᐱᖓᓲᔪᕐᑐᓂᒃ ᐊᑯᓐᓂᖏᓐᓂ ᓄᕕᒻᐱᕆ 
2024 ᐊᒻᒪᓗ ᒣ 2025. ᓂᕈᐊᕐᑕᐅᓂᕕᓂᖓ 
ᑖᓄᓪ ᑐᕋᒻ ᐊᖓᔪᕐᖄᕈᕐᓱᓂ ᐊᒥᐊᕆᑲᓄᑦ, 
ᐃᓚᐅᑎᓪᓗᒋᒃ ᐅᖃᑲᑦᑕᓂᖏᑦ ᑲᓇᑕ 
ᐊᒥᐊᕆᑲᓄᑦ ᐃᓚᒋᔭᐅᓂᐊᓕᕐᑎᓗᒍ 
51-ᒋᔭᐅᓗᓂ ᓄᓇᖁᑎᖏᓐᓂ ᐊᕕᑦᑐᓯᒪᔪᓂ, 
ᐊᒻᒪᓗ ᐊᑭᑦᑐᕆᐊᕆᓂᕆᓚᐅᕐᑕᖓ 
ᑲᓇᑕᒥᐅᓄᑦ ᓂᐅᕕᐊᑦᓴᓕᓐᓄᑦ ᓱᕐᕃᓯᒪᕗᖅ 
ᑲᕙᒪᑐᖃᒃᑯᑎᓐᓂᒃ.

ᐊᑦᔨᖑᐊᖓ ᓄᓇᖃᕐᖄᓯᒪᔪᐃᑦ ᐱᒍᑦᔨᕕᖓᓂ 
ᑲᓇᑕᒥ ᑐᑉᖃᑕᕐᕕᖓ ᒫᓐᑎ ᑲᓪ-ᒫᔅᑎ.

©
 IN

D
IG

EN
O

U
S 

SE
RV

IC
ES

 C
A

N
A

D
A

ᑕ
ᕐᕋ
ᓕ
ᒃ

ᑕ
ᕐᕋ
ᓕ
ᒃ



ᕿᑎᖕᖑᒃ 2024ᖑᒋᐊᕕᑦᑎᓗᒍ. Conservative-ᑯᑦ 25ᓗᐊᓂᒃ ᑭᓯᑦᓯᒍᑎᓂᒃ 
ᓯᕗᓕᕐᓂᖁᑦ Liberals-ᑯᓐᓂᑦ ᑲᓇᑕᒥ. ᕿᑎᕐᖃᖏᓐᓂᒃ ᐅᓄᕐᓂᓴᐅᔪᓂᒃ 
Conservative-ᑯᑦ ᑲᕙᒪᖕᖑᓂᐊᕐᑑᔮᓕᕐᓱᑎᒃ ᓯᕗᓕᕐᑕᐅᓗᑎ ᐱᐊᕐ ᐳᐊᓕᐊᕝ-ᒧᑦ 
ᑲᔪᓯᓚᖓᔫᔮᓕᕐᓱᑎᒃ. ᑕᒪᓐᓇ ᐊᓯᑦᔨᓯᒪᔪᖅ ᐱᒋᐊᕐᓂᖓᓂ ᔭᓄᐊᕆ 2025 ᔭᔅᑎᓐ 
ᑐᕈᑐ ᐅᖃᕐᑎᓗᒍ ᓄᕐᖃᓯᓂᕐᒥᓂᒃ ᔭᓄᐊᕆ 6ᒥ. Liberals-ᑯᑦ ᐱᓇᓱᐊᕈᓯᕐᓂᒃ 
ᐱᖓᓲᔪᕐᑐᓂᒃ ᓯᕗᓕᕐᑎᐅᓂᕐᒧᑦ ᓂᕈᐊᕐᑕᐅᑎᒐᓱᓐᓂᒦᑦᓱᑎᑦ ᓵᓚᖃᕐᓱᑎᒃ 
ᑲᕙᒪᐅᑉ ᓯᓚᑖᓂ ᐱᓯᒪᔪᖅ ᓂᕈᐊᕐᑕᐅᑎᒐᓱᑦᑎᓗᒍ ᒫᒃ ᑳᕐᓂ, ᑲᓇᑕᒧᑦ 
ᐊᖓᔪᕐᖄᑕᕆᔭᐅᑦᓱᓂ ᒫᑦᔨ 14, 2025ᒥ. Trump ᐱᓇᓱᐊᕈᓯᖅ ᓈᓯᒪᓕᕐᑎᓗᒍ 
ᓂᕈᐊᕐᓂᖃᓛᕐᑎᓗᒍ ᐅᖃᕐᓱᓂ ᐁᕆᓕ 28, 2025ᒥ, ᐱᓕᐅᑎᓗᐊᖕᖑᐊᓱᑎᒃ 
ᑭᓇ ᐊᖏᖃᑎᒌᓐᓂᖃᕋᓱᓐᓂᐊᓂᖓᓂᒃ ᑖᓄᓪᑦ ᑐᕋᒻᑉᓗ ᑕᐅᕐᓰᓂᕐᒧᓕᖓᔪᓂᒃ.
ᕿᑎᖕᖑᖅ 2024 ᖑᒋᐊᕕᑦᑎᓗᒍ, Conservatives-ᑯᑦ 25ᓗᐊᓄᑦ 

ᑭᓯᑦᓯᒍᑎᓄᑦ ᓯᕗᓕᕐᓂᖁᑦ Liberals-ᑯᓂᒃ ᑲᓇᑕᒥ.
ᒫᒃ ᑳᕐᓂ ᓯᕗᓕᕐᑎᕈᕐᖃᒥᐅᑎᓪᓗᒍ, Liberals-ᑯᑦ ᓱᖑᑎᑦᓯᑲᓪᓚᓚᐅᔪᕗᑦ 

Conservatives-ᑯᓄᑦ, ᑕᑯᓐᓇᑎᓪᓗᒋᑦ 25ᓄᑦ ᓯᕗᓕᕐᑐᕕᓂᐅᑦᓱᑎᒃ ᐊᓯᐅᑐᐃᓐᓇᑐᓂᒃ 
ᐅᐱᕐᖓᓴᒥ ᓂᕈᐊᕐᓂᖃᕐᑎᓗᒍ. ᓱᕐᕋᑕᐅᒻᒪᕆᓐᓂᖁᖅ ᓄᓇᕕᒻᒧᓕᖓᔪᓂᒃ 
ᑲᑎᖕᖓᔨᐅᕕᒃ - ᐊᐱᑎᐱ-ᐯ-ᔦᒻᔅ-ᓄᓇᕕᒃ-ᐃᔪ- ᐊᓯᑦᔨᓂᖃᓪᓗᑐᕐᓯᒪᒋᕗᖅ. Bloc 
Québécois-ᑯᓂᒃ ᑭᒡᒐᑐᕐᑎᖃᕐᓯᒪᔪᒃ ᒪᕐᕉᓂᒃ ᓂᕈᐊᕐᓈᓂᒃ, 2019-ᒥᓂ. ᓯᓪᕕ 
ᐱᕈᐱ, ᕙᓪ-ᑐᐊᒥ ᑭᒡᒐᑐᕐᑎᑕᐅᓚᐅᕐᑐᖅ ᑲᕙᒪᒥ ᑲᑎᖕᖓᔨᖏᓐᓂ.
ᑭᒡᒐᑐᕐᑎᕈᕐᓱᓂ ᒫᓐ ᑲᓪ-ᒫᔅᑎ, ᐊᖓᔪᕐᖄᖓ ᑲᑎᖕᖓᔨᖏᑦ ᐊᓪᓓᑦ 

ᑯᔩᑦ (GCC-ᖑᓂᕋᕐᑕᐅᔪᖅ). ᑎᑭᑎᑦᓯᕕᐅᔪᕕᓂᖅ ᐊᓪᓚᑕᕐᕕᑎᒍᑦ 2025ᒥ 
ᐅᓪᓗᖁᑎᖏᓐᓂᒃ Bloc Québécois ᑭᒡᒐᑐᕐᑎᖓᓄᑦ. “ᓄᓇᖃᕐᖄᓯᔪᓂᒃ 
ᑭᒡᒐᑐᕐᓂᖃᕐᓂᖏᑦᓚᖅ ᓂᕈᐊᕐᑕᐅᒪᕕᖓᓂᒥᐅᓂᒃ, ᓱᓇᒥ ᓱᓇᒥᑭᐋᖅ ᐱᑦᔪᑎᖃᕐᓱᖓ 
ᐅᕙᓐᓄᑦ ᑎᑭᐅᑎᓪᓚᕆᓚᐅᔪᖅ,” ᐅᖃᕐᑐᕕᓂᖅ. “ᖁᓖᖓᓂᒃ ᐃᒪᓕᐅᕐᑎᐅᑉ Camel-
ᖑᓂᕋᕐᑕᐅᔫᑉ ᓱᒃᑯᐃᓂᔪᕐᑎᑐᑦ ᐱᐅᓯᖃᕐᓂᖁᖅ.” ᐊᓪᓚᓚᕿᑦᓱᓂ Liberals-ᑯᓄᑦ 
ᐅᖃᐅᑦᔨᓱᓂ ᑭᒡᒐᑐᕐᑎᕈᒍᒪᓂᕐᒥᓂᒃ ᓄᓇᒥᓂ. “ᑭᒡᒐᑐᕐᑎᓯᐊᕈᖔᕐᓱᓂ”

ᐃᓱᒪᒋᑦᓱᒍ ᓱᑲᑦᑐᒥᒃ ᐊᓯᑦᔨᓂᕕᓂᖓ ᑲᕙᒪᖓᓂ ᑲᓇᑕᐅᑉ ᐱᒋᐊᕐᖃᒥᐅᑎᓪᓗᒍ 
2025, ᒫᓐᑎ ᑲᓪ-ᒫᔅᑎ ᓂᕆᐅᒋᔭᖃᕐᓯᒪᔪᖅ ᐃᓱᓕᓂᐊᕐᓂᖓᓂᒃ ᓂᕈᐊᕐᑕᐅᒪᕕᖓ 
GCC-ᖑᓂᕋᕐᑕᐅᔪᒧᑦ ᓂᕈᐊᕐᑕᐅᑎᒐᓱᓪᓗᓂᓗ ᐅᑭᐊᖓᓂ 2025ᒥ. ᑌᒣᓕᖓᖕᖏᑐᖅ. 
ᐅᐱᕐᖓᓴᒥ ᓱᑲᑦᑐᒥᒃ ᓂᕈᐊᕐᓂᖃᓚᐅᔪᖅ. ᑲᓪ-ᒫᔅᑎ ᓂᕈᐊᕐᑕᐅᑎᒋᐊᓪᓚᒐᓱᓐᓂᖏᑦᑐᖅ 
ᐊᖓᔪᕐᖄᖑᓂᕐᒧᑦ. ᑭᓯᐊᓂ Liberal-ᑯᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓ 
ᓂᕈᐊᕐᑕᐅᑎᒐᓱᓐᓂᕃᖏᓐᓇᓂᕐᖁ, ᓇᐅᓕᒫᓄᑦ ᖃᐅᔨᔭᐅᑦᓱᓂᑕᒐ. GCC-ᑯᑦ 
ᓂᕈᐊᕐᑕᐅᑎᒋᐊᓪᓚᒐᓱᖁᔨᒻᒪᕆᓐᓂᖁᑦ, ᐅᓪᓗᓂᒃ ᐱᖓᓱᓂᒃ ᑲᑎᖕᖓᓂᖃᕆᕐᑎᓗᒋᑦ 
ᑐᑭᑖᕈᑎᒥᒃ ᐊᓂᒍᕐᑎᓯᓐᓂᖁᑦ ᓴᐳᑦᔨᓂᕃᑦᓱᑎᒃ ᑖᑦᓱᒥᖓ.
ᓄᓇᓕᒃ ᐊᓂᕐᕋᖓ ᒐᔅᒐᓂᐱ. ᑰᑦᔪᐊᕌᐱᒻᒥᐅᖑᓯᒪᔪᖅ ᐊᖑᑎᖓᓗ!” 

ᐊᓂᕐᕋᖃᕐᓱᑎᓗ ᓯᐳᑲᒧ-ᒥ. ᐃᔪᕐᓵᑐᖅ, “ᖁᓕᐅᖕᖏᒐᕐᑐᖂᕐᑐᓂᒃ ᐊᐅᓪᓚᑲᑦᑕᓱᖓ 
ᓂᕈᒥᐊᒐᕐᒥᒃ ᐊᑐᖏᓐᓇᓕᒫᕐᓱᖓ!”
ᑕᑯᓐᓇᓱᑕ ᓄᓇᕕᒻᒥᑐᒍᑦ, ᒪᑭᕝᕕᑯᒃ ᐊᖓᔪᕐᖃᖓ ᐱᑕ ᐋᑕᒥ ᓴᐳᑦᔨᔪᖅ 

ᑲᓪ-ᒫᔅᑎ ᓂᕈᐊᕐᑕᐅᑎᒐᓱᓐᓂᖓᓂᒃ, ᓄᐃᑕᑦᓯᐊᑐᒥᒃ ᓄᓇᕕᒻᒥᐅᓂᒃ ᓂᕈᐊᖁᔨᑦᓱᓂ 
ᐁᕆᓕ 28, 2015ᒥ ᑲᕙᒪᑐᖃᒃᑯᑦ ᓂᕈᐊᕐᓂᖃᕐᑎᓗᒋᑦ. ᑲᑎᓯᔪᕕᓂᖅ 
ᓂᕈᐊᕐᑕᐅᑎᒐᓱᑦᑎᓗᒍ ᓄᓇᕕᓕᐊᕐᑎᓗᒍ ᑰᑦᔪᐊᒧᑦ. “ᐅᓪᓛᕈᒥᑕᖃᑎᒋᑦᓱᒍ 
ᕿᑎᕋᓕᒥ ᓂᕆᖃᑎᒋᓚᐅᔭᕋ. ᑐᖁᑕᐅᕕᐊᑉ ᐱᓇᓱᐊᕈᓯᖓᐅᓚᐅᔪᖅ. ᑖᓐᓇᑑᓚᐅᔪᖅ 
ᐅᕙᑦᑎᓂᒃ ᐅᖄᕕᖃᕐᓱᓂ ᐊᐱᕆᑦᓱᓂᓗ ᑭᖕᖒᒪᒋᔭᕗᑦ ᓱᓇᐅᒻᒪᖔᑕ,” ᐅᖃᕐᑐᕕᓂᖅ 
ᐱᑕ. ᐊᑦᔨᐸᓱᒌᓂᒃ ᐱᓀᓗᑕᓂᒃ ᐊᑑᑎᒐᑦᑕ ᐊᓪᓓᓗ ᑯᔩᑦ, ᐱᓇᓱᖃᑎᒋᖃᑦᑕᓯᒪᒻᒥᔭᕋ 
ᓯᕗᓂᐊᒍᑦ, ᖃᐅᔨᒐᓱᑦᓱᑕ ᓇᒻᒥᓂᖅ ᑭᒡᒐᑐᕐᑎᑖᕈᓐᓇᒪᖔᕐᑕ ᐃᓄᓐᓄᓕᖓᔪᒥᒃ, 
ᐊᓪᓚᓄᑦ ᑯᔩᓄᑦ, ᓇᔅᑳᐱᒃᑯᓄᓗ.”
ᓂᕈᐊᕐᓇᐅᑉ ᐅᓪᓗᖓᓂ, ᒫᓐᑎ ᑲ-ᒫᔅᑎ ᓵᓚᖃᕐᓂᖁᖅ 2,400 ᐅᖔᑕᓄᑦ 

ᓂᕈᐊᕐᑕᐅᓂᖓ ᐅᓄᕐᓂᓴᐅᑦᓱᑎᒃ ᑐᖓᓕᐊᓄᑦ ᓂᕈᐊᕐᑕᐅᑎᒐᓱᑦᑐᒧᑦ ᓯᓪᕕ 
ᐱᕈᐱ-ᒧᑦ. ᓈᒻᒪᓴᖕᖏᓂᖃᕐᓂᖁᑦ ᓄᓇᕕᒻᒥ ᐃᓚᖏᑦ ᓂᕈᐊᕐᑎᓯᔩᑦ ᑲᓇᑕᒥ 
ᓂᕈᐊᕐᓂᖓᓂ ᐊᓂᑲᐱᓐᓂᒪᑕ ᐃᓚᖏᓐᓂ ᓄᓇᕕᒻᒥ ᓄᓇᓕᖏᓐᓂᒃ, ᓂᕈᐊᕐᓀᑦ 
ᐅᒃᑯᐊᕕᒋᒋᐊᓕᖓᐅᓚᐅᕐᑎᓇᒍᑦ ᐅᓐᓄᓴᒃᑯᑦ 9-ᖑᒥ ᐁᕆᓕ 28ᒥ. ᒪᑭᕝᕕᒃᑯᑦ 

ᐊᒥᓱᐃᖑᑦᓱᑎᒃ ICPC-ᑯᓂ ᑲᑎᖕᖓᔪᕕᓃᑦ ᐃᓅᕕᒻᒥ, ᓄᓇᑦᓯᐊᕗᒥ ᔪᓓ 24, 2025ᒥ. (ᓴᐅᒥᐊᓂᑦ ᑕᓕᕐᐱᐊᓄᑦ): ᖁᕐᑉ ᓇᑭᒪᔭᒃ, ᐊᖓᔪᕐᖄᑉ ᑐᖓᓕᖓ (ᑲᓇᑕᐅᑉ ᓯᓚᑖᓄᓕᖓᔪᓂ) ᐁᓯᓯ ᑲᓇᑕ; 
ᒥᓪᕙ ᒍᐃᓕᐊᒻᔅ, ᓯᕗᓪᓕᒃ ᒥᓂᔅᑕ, ᓄᓇᑦᓯᐊᕗᑦ ᑲᕙᒪᖓᓂ; ᒫᓐᑎ ᑲ-ᒫᔅᑎ, ᒥᓂᔅᑕ ᓄᓇᖃᕐᖄᓯᒪᔪᓕᕆᔨᒃᑯᓂ ᐱᒍᑦᔨᕕᖓᓂ ᑲᓇᑕᒥ; ᕆᐱᑲ ᐊᓪᑎ, ᒥᓂᔅᑕ ᐊᑕᓂᕐᒥᒃ-ᓄᓇᖃᕐᖄᓯᒪᔪᓕᕆᓂᕐᒥᒃ 
ᐱᓇᓱᒍᑦᔨᔪᖅ; ᑭᕆᑯᕐ ᕋᐳᑦᓴᓐ, ᒥᓂᔅᑕ ᐃᓪᓗᓕᕆᓂᕐᒥᒃ ᐃᓪᓗᔪᐊᓂᓗ ᐸᓯᕕᒃ ᑮᓇᐅᔭᑎᒍᑦ ᐱᕙᓪᓕᐊᑎᑦᓯᒐᓱᓐᓂᓕᕆᕕᒃ ᑲᓇᑕᒥ; ᐊᓃᑕ ᐊᓇᓐᑦ, ᒥᓂᔅᑕ ᑲᓇᑕᐅᑉ ᓯᓚᑖᓂᑦᑐᓕᕆᓂᕐᓂ; ᑎᒻ 
ᖃᑦᒃᓴᓐ, ᒥᓂᔅᑕ ᐃᑯᒪᓕᐅᕐᓂᒥᒃ ᓄᓇᒥᓗ ᐱᑦᓴᖑᒍᓐᓇᑐᓕᕆᓂᕐᓂᒃ; ᔪᖃᓇᔅ ᓚᒻᑉ, ᐊᖓᔪᕐᖄᖓ ᓄᓇᑦᓯᐊᕗᑦ ᑲᕙᒪᖓᓂ; ᑌᕕᑦ ᔦ, ᒥᒃᑭᓐᑎ, ᒥᓂᔅᑕ ᐅᓇᑕᕐᑎᖏᓐᓂᒃ ᑲᓇᑕᒥ; ᓇᑕᓐ ᐅᐱᐊᑦ, 
ᐊᖓᔪᕐᖄᖓ ᐁᑎᑫ; ᒫᒃ ᑳᕐᓂ, ᐊᖓᔪᕐᖄᖓ ᑲᓇᑕᐅᑉ; ᑯᓄ ᑕᑦᑐᐃᓃ, ᐊᖓᔪᕐᖄᖓ ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒌᓐᓂᖓᓂ; ᑐᐃ ᓯᒥᔅ, ᐊᖓᔪᕐᖄᖅ ᑲᒪᔨᒻᒪᕆᒃ ᐃᓄᕕᐊᓗᐃᑦ ᓄᓇᓕᓕᒫᓂ 
ᑯᐊᐳᕆᓴᓐᖓᓂ; ᐹᓪ ᐃᕐᖓᐅᑦ, ᐊᖓᔪᕐᖄᑉ ᑐᖓᓕᖓ ᓄᓇᕗᑦ ᑐᖕᖓᕕᒃ ᐃᖕᑯᐊᐳᕆᑕᑦ; ᕗᕋᓐᓱᐊ-ᕕᓕᑉ ᓴᒻᐯᖕ, ᒥᓂᔅᑕ ᑮᓇᐅᔭᓕᕆᓂᕐᒥ ᑲᓇᑕᒥ ᑮᓇᐅᔭᓕᕆᕕᒻᒪᕆᖓᓂ; ᐱᑕ ᐋᑕᒥ, ᐊᖓᔪᕐᖄᖓ 
ᒪᑭᕝᕕᑯᑦ; ᕆᐱᑲ ᓴᕐᑐᕋᖕ, ᒥᓂᔅᑕ ᐅᑭᐅᕐᑕᑐᒥ ᐅᑭᐅᕐᑕᑐᒨᓕᖓᔪᓂᓗ ᐱᒍᑦᔨᔪᖅ, ᐊᒻᒪᓗ ᒥᓂᔅᑕ ᑲᒪᒋᔭᑦᓴᔭᓕᒃ ᑲᓇᑕᐅᑉ ᐅᑭᐅᕐᑕᑐᖓᓂ ᑮᓇᐅᔭᑎᒍᑦ ᐱᕙᓪᓕᐊᒐᓱᓐᓂᓕᕆᕕᒻᒥ; ᔨᕆᒥ ᑐᓐᕋᓗᒃ, 
ᐊᖓᔪᕐᖄᖓ ᓄᓇᕗᑦ ᑐᖕᖓᕕᒃ ᐃᖕᑯᐊᐳᕆᑕᑦ.

ᐊᖓᔪᕐᖄᖓ ᐱᑕ ᐋᑕᒥ ᐊᓪᓚᓂᕐᖁᖅ ᓈᒻᒪᓵᖕᖏᓂᕐᒥᓂᒃ. “ᐃᓚᖏᑦ ᐃᓄᐃᑦ 
ᓂᕈᐊᕐᓂᖏᒻᒪᑕ ᐊᑑᑎᔪᕕᓂᖅ ᐱᑦᔪᑎᒋᑦᓱᒍ, ᐊᓕᐊᓇᓚᐅᔪᖕᖏᑐᖅ ᑐᓴᕐᓱᓂ 
ᐊᑦᔨᒋᖕᖏᑐᓂᒃ ᐱᑦᔪᑎᒋᔭᐅᓂᕋᕐᑕᐅᔪᓂᒃ.”
ᓂᕈᐊᕐᑐᓕᕆᔩᑦ ᑲᓇᑕᒥ ᐱᓀᓗᑕᒥᒃ ᐃᓛᓂᐅᖕᖏᑑᕈᑎᖃᕐᓂᖁᑦ ᖃᕆᑕᐅᔭᑎᒍᑦ 

ᓄᐃᑕᑎᑦᓯᕕᑎᒍᑦ. ᐊᖓᔪᕐᖄᖓ ᓂᕈᐊᕐᑐᓕᕆᓂᕐᒥ ᓯᑎᕙᓐ ᐱᕈ ᐅᖃᕐᑐᕕᓂᖅ, 
“ᐃᓛᓂᐅᖕᖏᑑᓪᓚᕆᕐᖁᖓ ᐃᓚᖏᑦ ᓂᕈᐊᕐᑏᑦ ᓄᓇᕕᒻᒥ ᓂᕈᐊᕈᓐᓇᓯᓐᓂᖏᒻᒪᑕ. 
ᑖᒃᑯᓄᖓ, ᐃᓛᓂᐅᖕᖏᑑᕐᖁᖓ.” ᐅᖃᕐᑕᖏᑦ ᐃᒣᓗᕐᓂᖁᑦ, “ᓂᕈᐊᕐᓂᓕᕆᔩᑦ 
ᑲᓇᑕᒥ ᕿᒥᕐᕈᓂᐊᕐᖁᑦ ᖃᓄᐃᓕᖓᓂᕕᓂᕐᒥᒃ ᑕᒪᑦᓱᒧᖓ ᑎᑭᐅᑎᓚᕿᔪᒧᑦ, 
ᖃᓄᐃᓗᕈᑎᐅᓗᑎᓗ ᑕᒡᒐᓂ ᓂᕈᐊᕐᓇᒥ ᐱᐅᓯᐅᒥᑎᑦᓯᒋᐊᕐᓂᒧᑦ ᓂᕈᐊᕐᕕᖏᓐᓂᑦ 
ᓄᓇᖃᕐᖄᓯᒪᔪᐃᑦ ᓂᕈᐊᕐᑎᖏᓐᓄᑦ. ᑐᓴᕐᑕᐅᑎᑦᓯᓂᐊᕐᖁᒍᑦ ᖃᐅᔨᒍᑎᕕᓂᕐᓂᒃ.”

ᓂᕈᐊᕐᑕᐅᖃᒻᒥᖅ ᐊᖓᔪᕐᖄᖓ ᑲᓇᑕᐅᑉ ᒫᒃ ᑳᕐᓂ, ᐃᑭᓐᓂᓴᒻᒪᕆᐅᑦᓱᑎᒃ 
ᑲᑎᖕᖓᔨᓕᒫᖑᔪᓂ ᑲᕙᒪᕈᕐᓂᖁᑦ, ᐅᖃᑦᓴᐅᑎᒋᓐᓂᖁᖅ ᓄᑖᒥᒃ ᑲᕙᒪ
ᑐᖃᒃᑯᓄᑦ ᑲᑎᖕᖓᔨᕈᕐᑐᓂᒃ. ᒫᓐᑎ ᑲᔾ-ᒫᔅᑎ ᐃᓚᐅᓐᓂᖁᖅ ᑖᒃᑯᓄᖓ 
28ᓄᑦ ᑭᒡᒐᑐᕐᑎᕈᕐᖃᒥᓄᑦ. ᐊᑑᑎᓚᐅᕐᓯᒪᖕᖏᑐᒥᒃ ᐊᑑᑎᓐᓂᖁᑦ ᐅᓪᓛᖓᓂ 
ᒣ 13, 2025ᒥ ᑲᓪ-ᒫᔅᑎ ᐊᖏᕐᑎᑕᐅᑎᓪᓗᒍ ᓄᓇᖃᕐᖄᖃᓯᒪᔪᓕᕆᓂᕐᒧᑦ 
“ᓄᓇᖃᕐᖄᓯᒪᔪᐃᑦ ᐱᒍᑦᔨᒍᑎᖏᓐᓂᑦ ᑲᓇᑕᒥ” ᒥᓂᔅᑕᕈᕐᑎᑕᐅᑦᓱᓂ. ᐅᐱᒍᓱᑦᓱᓂ 
ᓂᑯᕐᕋᓚᐅᔪᖅ ᓴᓂᓪᓕᖃᕐᓱᓂ ᑲᕙᓇ ᔨᓂᕋᓪᒥᒃ ᒥᐊᕆ ᓭᒪᓐᒥᒃ, ᐊᖓᔪᕐᖄᖓᓂᒃ 
ᑲᓇᑕᐅᑉ ᒫᒃ ᑳᕐᓂᒥᒃ ᐊᑦᔨᓕᐅᕐᑕᐅᓱᑎᑦ, ᐊᑎᓕᐅᕐᑎᑕᐅᑦᓱᓂ ᐊᖏᕐᓂᕃᒍᑎᒍᑦ 
ᐊᓪᓚᖁᑎᖏᓐᓂ, ᐃᓚᒋᔭᐅᑦᓱᓂᓗ ᑭᒡᒐᑐᕐᑎᕈᕐᖃᒦᑦ ᐊᑦᔨᓕᐅᕐᑕᐅᑎᓪᓗᒋᑦ 
ᐊᒥᓱᐃᖑᑦᓱᑎᑦ.

ᐊᖏᕐᑎᑕᐅᕐᖃᒥᐅᑦᓱᓂ ᑐᕐᖃᑕᕐᕕᖑᕐᓂᒧᑦ ᑲᓇᑕᒥ ᓄᓇᖃᕐᖄᓯᒪᔪᓕᕆᓂᕐᓂ 
ᒫᓐᑎ ᑲᓪ-ᒫᔅᑎ ᐊᑎᓕᐅᕐᑐᖅ ᐊᖏᕐᓂᕃᒍᑎᒥᒃ ᐊᓪᓚᖁᑎᖏᓐᓂᒃ ᒣ 13, 
2025ᒥ Rideau Hall-ᒥ ᐋᑐᒑᒥ.

ᐊᖏᕐᑎᑕᐅᕐᖃᒥᐅᑦᓱᓂ ᑐᕐᖃᑕᕐᕕᖑᕐᓂᒧᑦ ᑲᓇᑕᒥ ᓄᓇᖃᕐᖄᓯᒪᔪᓕᕆᓂᕐᓂ ᒫᓐᑎ ᑲᓪ-ᒫᔅᑎ 
ᐊᑦᔨᓕᐅᕐᑕᐅᖃᐅᑎᔪᖅ ᑲᕙᓇ ᔨᓂᕋᓪᒧᑦ ᒥᐊᕆ ᓭᒪᓐ, ᐊᖓᔪᕐᖄᖓᓗ ᑲᓇᑕᐅᑉ ᒫᒃ ᑳᕐᓂ ᒣ 13, 2025ᒥ 
Rideau Hall-ᒥ ᐋᑐᒑᒥ.

ᐊᖏᕐᑎᑕᐅᕐᖃᒦᑦ ᑲᕙᒪᒥ ᒥᓂᔅᑕᖏᑦ 
ᐊᑦᔨᓕᐅᕐᑕᐅᖃᑎᐅᔪᑦ ᑲᕙᓇ 
ᔨᓂᕈᓪᓗ ᒥᐊᕆ ᓭᒪᓐ ᐊᒻᒪᓗ 
ᑲᓇᑕᐅᑉ ᐊᖓᔪᕐᖄᖓ ᒫᒃ ᑳᕐᓂ 
Rideau Hall-ᒥ ᒣ 13, 2025ᒥ.

ᑌᑲᓂ ᐅᓐᓄᓴᖓᓂ ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᑕᒫᕐᓯᐅᑎᖓᓄᑦ 
ᐁᓚᐅᔪᖅ ᑌᔭᐅᔪᒧᑦ ᑕᐱᕇᑦ. ᑖᓐᓇ ᑕᑕᑦᓯᐊᓱᓂ ᓱᖃᑦᓯᓂᐅᔪᖅ ᐱᒻᒪᕆᐅᔪᖅ 
ᐅᖄᖃᑎᒌᕝᕕᓴᑦᓯᐊᖑᑦᓱᓂ ᐃᓄᓐᓄᑦ ᓯᕗᓕᕐᑎᓄᑦ ᐃᓄᐃᑦ ᓄᓇᖓᓂᒥᐅᓄᑦ, 
ᓂᕈᐊᕐᑕᐅᒪᔪᓂ ᓯᕗᓕᕐᑎᓄᑦ, ᑐᓴᕋᑦᓴᓕᕆᔨᓄᑦ, ᑲᕙᒪᓕᕆᓂᕐᒥ ᑕᑯᓐᓇᑎᓄᑦ, 
ᐃᓄᐃᑦ ᓄᓇᓕᖏᓐᓂᓗ.
ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐊᖓᔪᕐᖄᖓᑦ ᓇᑕᓐ ᐅᐱᐊᑦ, ᑕᑯᓐᓇᕆᐊᕐᑐᕕᓂᖅ 

ᑭᒡᒐᑐᕐᑏᑦ ᐊᖏᕐᑎᑕᐅᓂᖏᓐᓂᒃ Rideau Hall-ᒥ ᑌᑦᓱᒪᓂ ᐅᓪᓛᖓᓂ 
ᐅᖃᕈᑎᖃᓚᐅᔪᖅ ᑲᓪ-ᒫᔅᑎᐅᑉ ᓂᕈᐊᕐᑕᐅᓂᖓ ᑎᒡᒍᐊᑕᐅᓂᖓᓗ ᑲᑎᖕᖓᕕᒻᒧᑦ. 
“ᐋᑐᒑᓕᐊᕐᓱᓂ ᐱᓇᓱᒋᐊᕐᑐᓱᓂ, ᓄᑖᖑᒐᓗᐊᕐᓱᓂ ᐱᓇᓱᒐᕆᓕᕐᑕᒥᓄᑦ, 
ᑲᕙᒪᓕᕆᓂᕐᒥᒃ ᐱᓇᓱᒋᐅᖕᖏᓚᖅ, ᐱᓇᓱᒋᐅᕋᓂᓗ ᓄᓇᖃᕐᖄᓯᒪᔪᓂᒃ 
ᐱᒍᑦᔨᓂᕐᒥᓄᑦ ᑲᕙᒪᓐᓂᐊᓂᕐᓂ.” ᐅᖃᕐᑐᕕᓂᖅ ᐅᐱᐊᑦ. “ᑲᑎᒋᐊᖕᖓᓯᒪᔭᕋ 

ᑲᑐᓕᒃᑯᑦ ᑐᑦᓯᐊᕕᕐᔪᐊᖓᓂ ᕉᒪᒦᑦᑐᒥ,  ᒫᑦᔨ 2022ᒥ. ᐱᓇᓱᖃᑎᒋᓂᐊᕆᐊᖓ 
ᕿᓚᓈᕐᖁᖓ ᖃᐅᔨᒪᑦᓱᖓ ᑐᕐᖃᑕᕐᕕᐅᓂᖓᓂᒃ ᓲᖑᔪᑦᓯᐊᖑᓗᓂ.”
ᐱᒍᑦᔨᕕᖓ ᐅᓄᕐᓂᐸᐅᖃᑎᐅᔪᓂᒃ ᑲᓇᑕᒥ ᑮᓇᐅᔭᕐᑑᑎᑦᓴᖃᕐᖁᖅ. 2024-

2025ᒥ $32 ᐱᓕᐊᓐᒐᓚᐅᓐᓂᖁᑦ, ᐅᓄᕐᓯᒋᐊᕐᓱᑎᑦ $27.7 ᐱᓕᐊᓐᕕᓂᐅᑦᓱᑎᒃ 
2023-2024ᒥ. ᓄᐃᑕᕕᓂᖅ 2017ᒥ ᑎᓕᔭᐅᒪᒍᑎᑎᒍᑦ ᐱᒍᑦᔨᕕᖓᓂ 
ᑲᒪᒋᔭᖃᕆᐊᕐᓱᑎᒃ ᐃᓄᕐᓴᕈᑎᐅᔪᓂᒃ ᐃᓅᖃᑎᒌᓐᓂᑎᒍᑦ-ᑮᓇᐅᔭᓕᕆᓂᕐᑎᒍᓗ, 
ᐱᒍᓐᓇᓯᑎᑦᓯᓱᑎᑦ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂᒃ ᐱᒍᑦᔨᒍᓐᓇᓂᐊᕐᒪᑕ ᓇᒻᒥᓂᖅ 
ᐱᒍᑦᔨᒍᑎᒥᓂᒃ, ᓯᕗᒧᐊᑦᑎᓯᒋᐊᕐᓗᑎᓗ ᓇᒻᒥᓂᖅ-ᑐᑭᑖᕈᓐᓇᓂᕐᒥᒃ.
ᐱᒋᐊᕐᑎᑕᐅᔪᕕᓂᖅ ᑐᕈᑐ ᑲᕙᒪᖓᓄᑦ 2015ᒥ ᐃᓄᐃᑦ ᐊᑕᓂᕐᓗ 

ᐱᓇᓱᖃᑎᒌᓐᓂᖏᓐᓂᒃ ᑲᑎᖕᖓᔨᖏᑦ (ICPC-ᖑᓂᕋᕐᑕᐅᔪᖅ). ᐳᕐᑐᓂᕐᓴᓂ 
ᑲᑎᖕᖓᕕᒃ ᑲᓱᕐᑎᓯᑦᓱᓂ ᓂᕈᐊᕐᑕᐅᒪᔪᓂᒃ ᐃᓄᓐᓂᒃ ᓯᕗᓕᕐᑎᖏᓐᓂᒃ ᓯᑕᒪᓂᒃ 
ᓄᓇᑖᕐᓂᒧᑦ ᐊᖏᖃᑎᒌᒍᑎᓕᓐᓂᒃ ᑎᒥᐅᔪᓂᒃ, ᐃᓄᐃᑦ ᑕᐱᕇᑦ ᖃᓇᑕᒥ, 
ᐃᓄᐃᑦ ᐅᑭᐅᕐᑕᑐᒥ ᑲᑎᖕᖓᔨᖏᑦ ᑲᓇᑕᒥ, ᐸᐅᒃᑑᑏᑦᓗ. ᑕᓐᓇ ᑲᓲᒪᓂᐅᓲᖅ 
ᐱᐅᓕᐊᕐᑕᐅᔪᖅ, ᑲᑎᓯᒋᐊᖕᖓᓱᑎᑦ ᐊᖓᔪᕐᖄᖓᓂᒃ ᑲᓇᑕᐅᑉ ᒫᒃ ᑳᕐᓂᒥᒃ 
ᐃᓅᕕᒻᒥ ᔪᓓ 24, 2025ᒥ. ᑲᑎᖕᖓᓂᕐᒥ ᐊᖑᒻᒪᑎᑎᑦᓯᒋᐊᕐᓂᖁᑦ 
ᑲᓇᑕᐅᑉ ᖃᓄᐃᓗᕆᐊᕈᑎᑦᓴᖏᓐᓂᒃ ᑲᒪᒋᐊᕐᓗᑎᑦ ᓲᖑᓯᐅᒥᑎᑦᓯᒍᑎᑦᓴᓂᒃ 
ᓇᒻᒥᓂᖅ ᑮᓇᐅᔭᑎᒍᑦ ᐱᕙᓪᓕᐊᑎᑦᓯᓂᕐᒥᒃ ᒫᓐᓇᐅᑎᓪᓗᒍ ᐊᑑᑎᖃᑦᑕᑐᓂ 
ᐊᒻᒪᓗ ᑲᕙᒪ ᐊᑦᑕᓇᕐᑐᒦᑦᑎᑕᐅᒐᓱᑦᑎᓗᒋ ᐊᒥᐊᕆᑲᒃᑯᓄᑦ. ᐅᓄᕐᓂᓭᑦ 
ᐃᓪᓗᓕᐅᕐᓂᓄᑦ ᐱᓇᓱᑦᑕᐅᔪᑦᓴᑦ ᐅᖄᖑᑎᐅᓐᓂᖁᑦ, ᐃᓚᒋᔭᐅᑦᓱᑎᒃ ᑲᓇᑕᒥ 
ᖃᓄᐃᓗᕈᑎᑦᓴᓕᐊᖑᔪᑦᓴᓄᑦ.
ᐁᑎᑫ-ᑯᑦ ᑐᓴᕋᑦᓴᓂᑦ ᑐᓴᕐᑎᓯᒍᑎᖏᑦ, ᑲᓇᑕᐅᑉ ᐊᖓᔪᕐᖄᖓᓂ ᑳᕐᓂ 

ᐅᖃᕐᓂᖁᖅ, “ᐅᓪᓗᒥ ICPC-ᑯᑦ ᑲᑎᖕᖓᓂᕆᕐᖃᐅᔭᖓ ᓄᐃᑦᓯᓗᑕ ᑖᒃᑯᐊᖑᑦᓱᑕ 
ᓯᕗᓂᑦᓴᑎᓐᓂᒃ ᐃᓄᐃᑦ ᓄᓇᖓᓂᓗ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓄᑦ 
ᑎᑭᐅᑎᒍᓐᓇᕋᔭᕐᑐᓂᒃ. ᐱᓇᓱᖃᑎᒌᓐᓂᑯᑦ, ᐃᓄᐃᑦ ᑲᕙᒪᑐᖃᒃᑯᓗ ᐊᖏᔪᑲᓪᓚᓂᒃ 
ᐱᓇᓱᐊᕐᑕᐅᔪᑦᓴᓂᒃ ᐱᓇᓱᐊᕐᓂᐊᖁᑦ ᐱᑐᑦᑎᓯᔪᓂᒃ ᐊᓯᑦᔩᒋᐊᕐᓂᐅᔪᓂᓗ ᑮᓇᐅᔭᑎᒍᑦ 
ᒪᑭᑕᒐᓱᐊᕐᓂᓂᒃ, ᑲᔪᓯᑦᓯᐊᓂᕐᓴᒥᒃ ᐱᕕᑦᓴᓯᐊᓂᓗ, ᓲᖑᓂᕐᓴᐅᓂᐊᕐᒪᑦ ᑲᓇᑕ.”
ᓄᓇᕕᒻᒥ ᐱᑕ ᐋᑕᒥ ᓂᕆᐅᓂᖃᑦᓯᐊᑐᖅ ᐱᒻᒪᕇᑦ ᐱᓀᓗᑌᑦ ᑲᒪᒋᔭᐅᒋ

ᐊᕐᓂᐊᓕᕐᑎᓗᒋᑦ ᒫᓐᓇ ᑭᒡᒐᑐᕐᑎᖓ ᓄᓇᕕᐅᑉ ᑲᑎᖕᖓᔨᐅᖃᑎᐅᒻᒪᑦ, ᑭᓯᐊᓂᓗ 
ᑐᕐᖃᑕᕐᕕᐅᓱᓂᓘᕐᒪᑦ. “ᓈᓚᒍᓐᓇᓂᐊᕐᑐᒥᒃ ᐱᓀᓗᑕᕗᓐᓂᒃ, ᑐᕐᖃᑕᕐᕕᐅᒐᒥ. 
ᑕᒐ, ᐅᖃᕐᕕᖃᕈᓐᓇᓂᐊᕐᑐᖅ ᐱᓀᓗᑕᓂᒃ ᐊᑦᔨᒌᖕᖏᑐᓂᒃ, ᐃᓪᓗᓕᕆᓂᐅᐸᑦ, 
ᐃᓅᒐᓱᐊᕐᓂᒧᑦ ᐊᑭᖏᐅᑉᐸᑕ, ᐅᕝᕙᓗᓐᓃᑦ ᐅᓄᕐᓂᖏᑦ ᑲᑎᖕᖓᕕᒻᒥ ᑲᑎᖕᖓᔨᖏᑦ, 
ᑲᕙᒪᒥ ᑲᔪᓯᑎᑦᓯᒍᒪᑉᐸᑕ, ᐊᓯᑦᔩᒋᐊᕈᓐᓇᓂᐊᕐᖁᑦ.”
ᐱᖓᓲᔪᕐᑐᐃᑦ ᑕᕐᖀᑦ ᓈᓚᐅᕐᑎᓇᒋᑦ, ᓄᓇᕕᒃ ᑭᒡᖓᑐᕐᑎᖃᕐᓯᒪᔪᖅ 

ᐃ ᑦ ᓯ ᕙ ᑐᐃ ᓐᓇ ᑐ ᒥ ᒃ  ᐊᕕ ᒍ ᒪ ᔪ ᒥ ᒃ  ᑭ ᒡ ᒐ ᑐ ᕐ ᑎᖃ ᕐ ᓱᑎ ᒃ  ᐃᓄᐃ ᑦ 
ᓄᓇᓕᖏᓐᓅᓯᐊᓚᐅᕐᑎᓯᒪᖕᖏᑐᒥᒃ ᐃᓚᐅᔪᖅ ᑲᓇᑕᒥ ᐅᓄᕐᓂᐹᓄᑦ 
ᑐᖓᓕᕆᔭᐅᔪᖅ ᓂᕈᐊᕐᑕᐅᒪᔪᓂ ᑲᓇᑕᒥ, ᓄᓇᖃᕐᖃᓯᒪᔪᒥᒃ ᑭᒡᒐᑐᕐᑎᑖᕐᓱᑎᒃ 
ᑲᑎᖕᖓᔨᒻᒪᕆᓄᑦ ᐃᓚᒋᔭᐅᔪᖅ ᑮᓇᐅᔭᕐᑐᕈᑎᑦᓴᑖᕐᓯᒪᔪᒥᒃ $30 
ᐱᓕᐊᓐ ᑖᓚᓂᒃ. ᐊᕐᕌᒍᖃᓕᕐᓂᖓᓄᑦ 50ᓂᒃ ᐊᓕᐊᓱᒍᑎᖃᕐᑎᓗᒋᑦ ᔦᒻᔅ 
ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓ ᐃᕐᖃᐅᒪᑦᓯᒍᑎᐅᓂᐊᕐᖁᖅ, 
ᓂᕆᐅᓐᓂᖃᑦᓯᐊᒍᑎᐅᑦᓱᓂ ᓯᕗᒧᐊᓐᓂᓴᖓᓂᒃ ᓄᓇᕕᒃ.

ᒫᓐᑎ ᑲᓪ-ᒫᔅᑎ ᐅᖄᖃᑎᓕᒃ ᐁᑎᑫ ᑲᓲᒪᓂᖃᕐᑎᓯᑎᓪᓗᒋᑦ ᒣ 13, ᑲᑎᓯᑦᓱᑎᑦ ᐃᓄᕕᐊᓗᐃᑦ 
ᓄᓇᓕᓕᒫᓂ ᑯᐊᐳᕆᓴᓐᖓᑕ ᐊᖓᔪᕐᖄᖓᓂ ᐊᒻᒪᓗ ᑲᒪᔨᒻᒪᕆᖓᓂᓗ ᑐᐃᓐ ᓯᒥᔅ-ᒥᒃ.

ᒪᑭᕝᕕᑯᑦ ᐊᖓᔪᕐᖄᖓ ᐱᑕ ᐋᑕᒥ ᑲᑎᓯᓐᓂᖁᖅ Liberal-ᑯᑦ ᑲᑎᖕᖓᔨᖓᓂᒃ ᒫᓐᑎ ᑲᓪ-
ᒫᔅᑎᒥᒃ ᓂᕈᐊᕐᑕᐅᑎᒐᓱᓐᓇᐅᑎᓪᓗᒍ ᑐᖁᑕᐅᕕᐊᑉ ᐱᓇᓱᐊᕈᓯᐅᑉ ᓈᓂᖓᓂ ᑰᑦᔪᐊᒥ.

ᓂᕈᐊᕐᑕᐅᖃᒻᒥᖅ ᐊᐱᑎᐱ-ᐯ 
ᔦᒻᔅ-ᓄᓇᕕᒃ-ᐃᔪ ᒫᓐᑎ ᑲᓪ-
ᒫᔅᑎ Zoom-ᑎᒍᑦ ᓄᐃᑕᔪᖅ 
ᒪᑭᕝᕕᑯᑦ ᐊᕐᕌᒍᑕᒫᕐᓯᐅᑎᒥᒃ 
ᑲᑎᖕᖓᓂᕐᔪᐊᖓᓂ 
ᐃᓄᒃᔪᐊᒥ ᒣ 1, 2025.

ᐊᓪᓚᓯᒪᔪᓕᐅᕆᑦ ᐳᓖᓰᑦ
ᐱᑦᓯᐊᕆᐊᖃᕐᓂᖏᓐᓄᑦ ᐅᓐᓂᓗᒍᑎᒥᒃ

ᖃᓄᖅ 
ᐅᓐᓂᓘᒪᒍᑎᓕᐅᕈᓐᓇᒪᖔᕐᐱᑦ 
ᓄᓇᕕᒻᒥ ᐳᓖᓯᒃᑯᑦ

ᓄᓇᕕᒻᒥ, ᐳᓖᓰᑦ ᐱᒻᒪᕆᒻᒥᒃ ᖃᓄᐃᓘᕐᑎᐅᓂᖃᕐᖁᑦ 
ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐋᕐᕿᓱᕐᓯᒪᑎᑦᓯᓯᐊᕐᓂᒥᓪᓗ 
ᓄᓇᓕᓕᒫᖑᔪᓂᒃ. ᑕᒪᒃᑯᓂᖓ ᑲᒪᒋᔭᖃᕐᓂᖅ, ᑭᓯᐊᓂᓕ, 
ᑲᒪᒋᔭᖃᕆᐊᓖᑦ ᐱᐅᓯᖃᑦᓯᐊᕆᐊᖃᕐᓂᒥᒃ ᐊᒻᒪᓗ 
ᑭᓇᓕᒫᒃᑯᓂᒃ ᑲᒪᑦᓯᐊᕆᐊᖃᕐᓱᑎᒃ ᐃᓓᓐᓈᖏᑦᑐᑯᑦ 
ᓲᓱᒋᔭᖃᕐᓂᑯᓪᓗ. ᓈᒻᒪᓈᕐᑐᖃᕐᑑᔮᖕᖏᑐᐊᕐᒪᑦ ᐳᓖᓯᓄᑦ 
ᑲᒪᒋᔭᐅᔪᖃᕐᑎᓗᒍ, ᐊᕐᖁᑎᑦᓴᖃᓲᖑᕗᖅ ᐃᓄᓐᓄᑦ 
ᐅᖃᕈᓐᓇᕆᐊᕐᑐᕕᑦᓴᒥᒃ - ᑖᒃᑯᐊᓗ ᐊᕐᖁᑎᑦᓭᑦ 
ᐊᑐᐃᓐᓇᐅᑐᐃᓐᓇᖏᑦᑐᑦ ᑭᓯᐊᓂ ᑫᓪᓗᑐᕐᑕᐅᓴᑐᐃᓐᓇᒥᔪᑦ 
ᓄᓇᕕᒻᒥ ᐳᓖᓯᒃᑯᖏᓐᓄᑦ (NPS).

ᐅᓐᓂᓘᑎᓕᐅᕐᓂᖅ: 
ᓱᑲᑦᑐᒥ ᓱᓕᔪᐃᑦ

ᓱᓇᓂᒃ ᐅᓐᓂᓗᒍᓐᓇᒪᖔᕐᐱᑦ:
•	ᓲᓱᑦᓴᖏᓐᓂᖅ ᓈᒻᒪᓈᖕᖏᑐᓂᓪᓘᓃᖅ ᐅᖃᐅᓯᖃᕐᓂᖅ
•	ᓈᒻᒪᓈᖕᖏᑐᒃᑯᑦ ᐃᓓᓐᓈᕆᓂᒃᑯᓘᓐᓃᑦ ᐱᐅᓯᖃᕐᕕᖃᕐᓂᖅ
•	ᐊᑐᕐᓂᓗᕐᓂᖅ ᓄᑭᖃᕈᑎᒥᓂᒃ ᓱᒐᓗᓗᐊᕐᑐᑯᑦ 
ᑲᒪᒋᔭᖃᕐᓂᓘᓐᓃᑦ

•	ᐊᑐᕐᓂᓗᓐᓂᖅ ᐳᓖᓰᑦ ᓄᓇᒃᑰᔫᖏᓐᓂᒃ ᐱᖁᑎᖏᓐᓘᓐᓃᑦ
•	ᓇᓪᓕᑐᓐᓇᖓᒍᑦ ᐱᐅᓯᖃᑦᓯᐊᖏᓐᓃᑦ ᐱᐅᓯᖃᕈᑎᖏᑦ 
ᐳᓖᓯᐅᑉ

ᐅᓐᓂᓗᓐᓂᐅᑉ ᐊᑑᑎᔭᐅᒍᑎᖏᑦ:
•	ᐅᓐᓂᓘᑎᓕᐅᕐᓂᖅ ᖃᕆᑕᐅᔭᒃᑯᑦ ᐅᕙᓂ deontologie-

policiere.gouv.qc.ca/en
•	ᐅᖄᓚᕕᒋᓗᒋᑦ ᐳᓖᓰᑦ ᐱᐅᓯᖃᑦᓯᐊᓂᓕᕆᔨᖏᑦᑕ 
ᑲᒥᓯᓇᖓᑕ ᐊᓪᓚᕕᖓ (ᐃᑲᔪᕈᓐᓇᑐᑦ ᐊᓪᓚᑎᓪᓗᑎᑦ 
ᐅᓐᓂᓘᑎᒥᒃ)

•	ᑕᑕᕐᓴᒐᕐᒥᒃ ᐁᑦᓯᓗᑎᑦ ᓄᓇᓕᓯ ᐳᓖᓯᑯᖏᓐᓂᒃ 
(ᐊᑐᐃᓐᓇᐅᒥᔪᑦ ᐃᓄᒃᑎᑑᕐᑐᑦ)

•	ᑐᑦᓯᕋᕐᓗᑎᑦ ᑕᑕᕐᓴᒐᕐᒥᑦ ᐊᓪᓚᑖᕕᑯᑦ ᑎᑭᑎᑕᐅᖁᓗᒍ 
ᐃᓕᓐᓄᑦ

ᐃᑲᔪᕐᓯᐅᑏᑦ ᓄᓇᖃᕐᖄᓯᒪᔪᐃᑦ ᐅᓐᓂᓘᑎᓕᐅᕐᓯᒪᔪᓄᑦ: 
ᐊᑐᐃᓐᓇᐅᒥᔪᑦ ᐃᓄᒃᑎᑑᕐᑐᑦ: 
deontologie-policiere.gouv.qc.ca/en/file-a-complaint/
services-to-indigenous-complainants

ᓱᓯᕋᔭᕆᕚ ᑕᒐ:
•	NPS-ᑯᑦ ᖃᐅᔨᑎᑕᐅᑦᓴᐅᑎᒋᐊᐱᓲᑦ
•	ᓱᕐᖁᐃᓯᒍᑏᑦ (ᑐᓴᕐᑎᓯᐅᑏᑦ, ᑕᑯᓐᓇᒐᑦᓭᑦ, ᐳᓖᓰᑦ 
ᐊᓪᓚᑕᕕᓂᖏᑦ) ᓄᐊᑕᐅᓲᑦ, ᐅᓪᓗᓭᓐᓇᑯᑦ

•	ᐳᓖᓰᑦ ᐱᐅᓯᖃᑦᓯᐊᕆᐊᖃᕐᑐᓕᕆᓂᕐᒥᒃ ᐊᓪᓚᕕᖓ 
ᓯᕗᓕᓯᓲᖅ ᖃᐅᔨᓴᕐᓂᒥᒃ ᖃᐅᔨᒋᐊᕐᕕᙯᓐᓇᖃᑦᑕᓱᓂᓪᓗ 
ᐅᓐᓂᓘᑎᓕᐅᕐᑐᕕᓂᕐᒥᒃ ᖏᓐᓇᓕᒫᒐᓚᑦᓱᓂ

ᐊᓯᖏᑦ ᑲᒪᒋᔭᐅᑦᓯᐊᓂᖕᖏᑐᑦ:
•	ᐃᓗᐊᒍᑦ ᐃᓂᕐᑎᕆᐅᑏᑦ NPS-ᑯᓐᓂᒃ ᑲᒪᒋᔭᐅᓲᖑᒻᒥᔪᑦ 
ᐊᓯᖏᑦ ᐆᑦᑑᑎᒋᓗᒋᑦ ᑭᖑᕃᑲᑦᑕᓃᑦ ᐅᕝᕙᓘᓐᓃᑦ 
ᐊᑐᑦᓯᐊᖃᑦᑕᖏᓐᓃᑦ ᐱᑦᓴᑖᕐᕕᓂᒃ

•	ᐱᓗᑲᓐᓂᒨᓕᖓᔪᑦ ᑲᒪᒋᔭᐅᑎᑕᐅᒍᓐᓇᑐᑦ ᐅᑯᓄᖓ Bureau 
des enquêtes indépendantes (BEI)

ᑐᓴᒐᑦᓴᖅ ᐱᓯᒪᔪᖅ NPS-ᑯᓐᓂᑦ: 
ᑲᒪᒋᔭᐅᑦᓯᐊᑐᕕᓂᐅᔪᕆᖕᖏᑐᕕᑦ, ᐅᖃᐅᓯᖃᕆᑦ, ᐅᓐᓂᓘᑏᑦ 
ᐱᒻᒪᕆᐅᑎᑕᐅᓚᖓᔪᖅ.

ᐅᖃᐅᓯᖏᒍᑦ ᔮᓐ-ᕗᕌᓐᓱᐊ ᒨᕆᓐ, ᐊᖓᔪᕐᖄᑉ ᑐᖓᓕᐊ ᐊᐅᓚᑦᓯᓂᕐᓄᑦ, 
ᐅᓐᓂᓘᑏᑦ ᐅᖃᕈᑎᐅᒍᓐᓇᑐᑦ ᐊᑦᔨᒌᖕᖏᑐᕐᑎᒍᑦ ᐃᓱᒫᓘᑎᒋᔭᐅᔪᓄᑦ.

“ᐃᓄᐃᑦ ᐃᑉᐱᒍᓱᑐᐊᕈᑎᑦ ᐳᓖᓯᓄᑦ ᑲᒪᒋᔭᐅᑦᓯᐊᖏᑦᑐᕕᓂᐅᒋᐊᕐᒥᓂᒃ 
ᓈᒻᒪᓈᖕᖏᑐᒃᑯᑦ ᐅᕝᕙᓘᓐᓃᑦ ᐅᖃᓕᒪᕕᐅᑦᓯᐊᓂᖕᖏᑯᑎᑦ ᓈᒻᒪᓈᑦᓯᐊᖏᑦᑐᑯᑦ, 
ᐅᓐᓂᓘᑎᖃᕈᓐᓇᑐᑦ ᐊᑖᒎᕐᑎᓗᒍ ᐳᓖᓯᒃᑯᑦ ᐃᓕᕐᖁᓯᓕᕆᔨᒃᑯᖏᓐᓄᑦ, 
ᑐᑭᓯᓇᕐᑎᓯᔪᖅ. ᑖᓐᓇ ᐋᕐᕿᓱᕐᓯᒪᐅᑎᖓ, ᖃᐅᔨᒪᔭᐅᒻᒥᔪᖅ ᐳᓖᓰᑦ 
ᐱᑦᓯᐊᕆᐊᖃᕐᑐᓕᕆᔨᖏᑦ, ᑲᒪᒋᔭᖃᓲᑦ ᓱᓇᑐᐃᓐᓇᓕᒫᓂᒃ ᖃᓄᖅ ᐳᓖᓰᑦ 
ᐃᓅᖃᑎᖃᓲᖑᓂᖏᓐᓂᒃ ᐃᓄᓐᓂᒃ. ᐅᑯᓂᖓ ᐃᓚᖃᕐᓱᑎᒃ ᐃᒣᑦᑐᓂᒃ 
ᐆᑦᑑᑎᒋᓗᒋᑦ ᓲᓱᑦᓴᖏᑦᓱᑎᑦ ᐅᖃᕐᓂᓗᐊᓃᑦ, ᓈᒻᒪᓈᖕᖏᑐᒃᑯᑦ ᑲᒪᒋᔭᖃᕐᓃᑦ, 
ᐊᑐᕐᓂᓗᓐᓃᑦ ᐊᖓᔪᕐᖃᐅᑎᐅᓂᕐᒥᓂᒃ, ᐅᕝᕙᓘᓐᓃᑦ ᓱᒐᓗᓗᐊᕐᑐᒥᒃ ᐱᐅᓯᖃᕐᓃᑦ.
ᑭᓇᑐᐃᓐᓇᖅ ᓄᓇᕕᒻᒥ ᐅᓐᓂᓘᑎᖃᕈᒪᔪᒧᑦ, ᐊᕐᖁᑎᑦᓴᓕᒃ 

ᐊᑕᐅᓯᐅᖕᖏᑐᕐᑎᒍᑦ.
ᑐᕃᓐᓇᕕᑦᓴᓯᐊᖑᓂᕐᐹᖅ ᐊᕐᖁᑎᒋᓗᒍ ᐳᓖᓰᑦ ᐱᐅᓯᖃᑦᓯᐊᓂᓕᕆᔨᖏᑦᑕ 

ᑲᒥᓯᓇᖓ ᐅᐸᑲᑦᑕᑕᐅᕕᖓᒍᑦ ᐅᕙᓂ https://deontologie-policiere.gouv.
qc.ca/en, ᖃᕆᑕᐅᔭᒃᑯᑦ ᐅᓐᓂᓗᓐᓂᐅᑉ ᑕᑕᕐᓴᒐᖓ ᐊᑐᐃᓐᓇᐅᒥᔪᖅ. ᐃᓄᐃᑦ 
ᐅᖄᓚᒍᓐᓇᒥᔪᑦ ᐊᓪᓚᕕᒻᒧᑦ ᑐᑭᓯᓇᕐᑎᓯᓗᑎᑦ ᖃᓄᐃᓘᕐᓂᕕᓂᕐᒥᑦ ᐅᖄᓚᐅᑎᒃᑯᑦ 
ᐱᓇᓱᑦᑏᑦ ᐊᑐᐃᓐᓇᐅᒪᑕ ᐃᑲᔪᕈᓐᓇᓱᑎᑦ ᐊᓪᓚᓯᒪᔪᒃᑯᑦ ᑐᓂᓯᒍᓐᓇᓱᑎᓪᓗ 
ᐅᓐᓂᓘᑎᒥᒃ ᐃᓕᓐᓂ ᒍᑦᔨᓗᑎᑦ. ᐱᕕᑦᓴᐅᒥᔪᖅ ᐳᓛᕆᐊᒍᓐᓇᒥᑦᓱᑎᑦ ᓄᓇᓕᓯ 
ᐳᓖᓯᒃᑯᖏᓐᓄᑦ, ᐊᑦᔨᓕᐊᖑᓯᒪᔪᓂᒃ ᐅᓐᓂᓘᑏᑦ ᑕᑕᕐᓴᒐᖏᓐᓂᒃ ᐱᑕᖃᕐᓱᓂ, 
ᐃᓚᐅᑎᓪᓗᒋᑦ ᐃᓄᒃᑎᑑᕐᑐᐃᑦ. ᐱᒍᓐᓇᖏᑦᓴᕈᕕᑦ ᑕᑕᕐᓴᒐᕐᓂᒃ ᐃᒻᒥᓂᒃ, 
ᐅᖃᓕᒪᒍᓐᓇᒥᔪᑎᑦ ᑐᑦᓯᕌᕆᓗᒋᑦ ᐊᓪᓚᑖᕐᕕᑯᑦ ᐊᐅᓪᓚᑎᑕᐅᖁᓗᒋᑦ ᐃᓕᓐᓄᑦ.
ᐅᓐᓂᓘᑎᒃ ᑐᓂᔭᐅᑐᐊᕐᒪᑦ, ᐊᕐᖁᑎᒋᒋᐊᓕᖏᑦ ᓱᑲᑦᑐᒥᒃ ᐊᐅᓚᓯᓲᖅ. 

ᒨᕆᓐ ᐅᖃᕐᓯᒪᔪᖅ ᐱᔭᕕᓂᐅᑦᓴᑐᐊᕐᒪᑦ ᐅᓐᓂᓘᑎᒃ ᑲᒥᓯᓇᐅᑉ ᐊᓪᓚᕕᖓᓄᑦ, 
NPS-ᑯᑦ ᖃᐅᔨᑎᑕᐅᓲᑦ. ᐳᓖᓯᒃᑯᑦ ᐱᒍᑦᔨᕕᖓ ᑕᒐ ᑲᒪᒋᐊᖃᓯᓲᑦ ᑐᓂᓯᓂᕐᒥᒃ 
ᐊᑑᑎᓕᓕᒫᓂᒃ ᑐᓴᕐᑎᓯᐅᑎᐅᓯᒪᒍᑎᓂᒃ, ᐆᑦᑑᑎᒋᓗᒋᑦ ᑕᑯᓐᓇᒐᑦᓴᓕᐊᕕᓃᑦ, 
ᐳᓖᓯᐅᑉ ᐊᓪᓚᑕᕕᓂᖏᑦ, ᐊᓯᖏᓪᓗ ᐃᑲᔪᕐᓯᒍᓐᓇᑐᑦ ᐊᓪᓚᓯᒪᔪᓂᒃ.

“ᑲᑎᕐᓱᐃᓲᖑᔪᒍᑦ ᓱᓇᓕᒫᓂᒃ ᐅᓪᓗᓭᓐᓇᑯᑦ ᑕᒐ ᐊᐅᓪᓚᑎᑦᓱᒋᑦ ᐳᓖᓰᑦ 
ᐱᐅᓯᖃᑦᓯᐊᕆᐊᖃᕐᑐᓕᕆᔨᖏᓐᓄᑦ, ᒨᕇᓐ ᐅᖃᕐᑐᖅ. ᑌᑲᖕᖓᑦ, ᑲᒥᓯᓇᐅᑉ 
ᐊᓪᓚᕕᖓ ᓯᕗᓕᓯᓲᖅ ᖃᐅᔨᓴᕐᓂᒥᒃ ᐃᒻᒥᒎᕐᓱᑎᑦ ᑕᒐ ᑐᓴᐅᒪᖃᑎᙯᓐᓇᓯᑦᓱᑎᑦ 
ᐅᓐᓂᓗᑦᑐᕕᓂᕐᒥᒃ ᐱᔭᕇᖕᖏᓂᓕᒫᖓᓂᒃ.
ᐅᓐᓂᓗᒍᑎᒃ ᐅᖃᕐᓯᒪᑉᐸᑦ ᐱᓂᕐᓗᑐᕕᓂᐅᓂᕃᓂᕐᒥᒃ, ᐆᑦᑑᑎᒋᓗᒍ, 

ᓱᒐᓗᓗᐊᕐᑐᒥᒃ ᐊᑐᕐᑐᕕᓂᕐᒥᒃ ᑎᒍᓯᒐᓱᐊᕐᑐᒥᒃ, ᑕᒪᓐᓇ ᑲᒪᒋᔭᐅᑎᑕᐅᓯᕋᔭᕐᑐᖅ 
ᐅᑯᓄᖓ Bureau des enquêtes indépendantes (BEI), ᑯᐯᒃᑯᑦ ᐃᒻᒥᒍᑦ 
ᐱᓇᓱᑦᑏᑦ ᖃᐅᔨᓴᕐᑎᒋᔭᐅᑦᓱᑎᑦ ᐳᓖᓰᑦ ᐱᐅᓯᕆᔭᕕᓂᖏᓐᓂᒃ. ᐅᓐᓂᓘᑏᑦ 
ᓯᕗᓪᓕᒥ ᐊᓪᓚᑕᐅᒍᑎᕕᓂᖏᑦ ᐳᓖᓰᑦ ᐱᐅᓯᖃᑦᓯᐊᕆᐊᖃᕐᓂᓕᕆᓂᐅᑉ 
ᐊᓪᓚᕕᖓᓄᑦ ᕿᒥᕐᕈᔭᐅᓲᑦ, ᑕᒐ ᐱᓗᑲᓐᓂᒥᒃ ᐊᑑᑎᔭᐅᔪᕐᑕᖃᕐᓂᐸᑦ, ᐋᑕᐅᓯᓲᑦ 
BEI-ᑯᓄᑦ ᖃᐅᔨᓴᕐᑕᐅᒋᐊᓪᓛᔭᐅᓂᐊᓕᕋᒥᑦ.
ᑲᒪᒋᔭᐅᔪᑦ ᐊᑯᓂᒍᑦᔨᓲᑦ ᐊᑦᔨᒌᖕᖏᑐᒥᒃ, ᒨᕆᓐ ᑫᓪᓗᑐᐃᒋᐊᕐᓯᒪᔪᖅ 

ᐱᒋᐊᖕᖓᐅᑎᖏᑦ ᑲᒪᒋᔭᐅᓂᒃᑯᑦ ᓱᑲᑦᑐᒥᒃ ᑲᒪᒋᔭᐅᓲᑦ, ᐅᓐᓂᓗᑦᑐᕕᓃᓪᓗ 
ᐃᐱᕃᓐᓇᑕᐅᓲᖑᒐᑎᑦ. ‘’ᑐᑭᓯᒪᔭᒃᑯᑦ ᑌᒃᑯᐊ [ᐱᐅᓯᖃᑦᓯᐊᕆᐊᖃᕐᑐᓕᕆᔩᑦ 
ᐊᓪᓚᕕᖓ] ᑐᓴᐅᒪᖃᑎᙯᓐᓇᓲᑦ ᑌᒪᖕᖓᑦ ᐅᓐᓂᓗᑦᑐᕕᓂᕐᒥᒃ ᖃᐅᔨᒪ
ᑎᖏᓐᓇᓱᒋᑦ,’’ ᐅᖃᕐᑐᖅ. ‘’ᐊᐅᓚᓂᖓ ᓈᒻᒪᓈᖏᓐᓇᓕᒫᓲᖅ.’’

ᐅᓐᓂᓘᑎᓕᐅᕐᓂᖅ ᑎᒥᒻᒪᕆᓐᓅᓕᖓᑐᐃᓐᓇᖏᑦᑐᖅ, ᐱᕕᑦᓴᖃᕈᑎᐅᔪᖅ 
ᓄᓇᓕᓐᓄᑦ ᐃᓄᓕᒫᓂᒃ ᐱᒍᑦᔨᔨᓂᒃ ᐸᓯᔭᑦᓴᐅᑎᑦᓯᒍᓐᓇᓂᒃᑯᑦ ᐊᒻᒪᓗ 
ᐱᕕᑦᓴᖃᕐᑎᓯᑦᓯᐊᒐᓱᐊᕐᓱᓂ ᑭᓇᓕᒫᒃᑯᓂᑦ, ᑭᓇᐅᒐᓗᐊᕐᐸᑕ, ᑲᒪᒋᔭᐅᒋᐊᖃᕐᒪᑕ 
ᓲᓱᒋᔭᐅᓗᑎᑦ ᐃᑉᐱᒋᔭᐅᑦᓯᐊᓗᑎᓗ. ᐃᕝᕕᑦ ᖃᐅᔨᒪᔦᓪᓘᓃᑦ ᑲᒪᒋᔭᐅᑦᓯ
ᐊᑐᕆᓐᓂᖏᑉᐸᑦ ᐳᓖᓯᓄᑦ ᓄᓇᕕᒻᒥᑦ, ᖃᐅᔨᒪᒋᑦ ᐋᕐᕿᓱᕐᓯᒪᐅᑎᖃᕐᒪᑦ 
ᓈᓚᑦᑕᐅᒍᓐᓇᕕᖃᕐᓂᒥᒃ, ᖃᐅᔨᓴᕐᑕᐅᒍᓐᓇᕕᖃᕐᓂᒥᒃ ᑭᐅᔭᐅᒍᓐᓇᓂᕐᒥᓗ. 
ᓂᐲᑦ ᐱᒻᒪᕆᐅᒻᒥᒪᑦ.

  ᐅᓐᓂᓘᑎᓕᐅᕐᓂᖅ 
ᑎᒥᒻᒪᕆᓐᓅᓕᖓᑐᐃᓐᓇᖏᑦᑐᖅ, 

ᐱᕕᑦᓴᖃᕈᑎᐅᔪᖅ ᓄᓇᓕᓐᓄᑦ ᐃᓄᓕᒫᓂᒃ 
ᐱᒍᑦᔨᔨᓂᒃ ᐸᓯᔭᑦᓴᐅᑎᑦᓯᒍᓐᓇᓂᒃᑯᑦ 
ᐊᒻᒪᓗ ᐱᕕᑦᓴᖃᕐᑎᓯᑦᓯᐊᒐᓱᐊᕐᓱᓂ 
ᑭᓇᓕᒫᒃᑯᓂᑦ, ᑭᓇᐅᒐᓗᐊᕐᐸᑕ, 
ᑲᒪᒋᔭᐅᒋᐊᖃᕐᒪᑕ ᓲᓱᒋᔭᐅᓗᑎᑦ 
ᐃᑉᐱᒋᔭᐅᑦᓯᐊᓗᑎᓗ.   

ᐅᓕᑦᑕᓂᕐᒧᐊᖓᔪᑦ ᓱᓕᔪᑦ
ᖃᓄᖅ ᐃᓄᐃᑦ ᖃᐅᔨᒪᐅᓯᖓᑦ 
ᑕᓯᐅᔭᓗ ᑲᓇᑕᒥ ᐅᓕᑦᑕᓂᕐᒥᒃ 
ᑕᑯᑦᓴᐅᑎᑦᓯᒍᑎᖓᓂᒃ ᓄᓇᖕᖑᐊᒥᒃ 
ᑎᑎᕐᑐᐃᒋᐊᑦᓯᐊᕈᓐᓇᕋᔭᕐᒪᖔᑦ

ᑕᓯᐅᔭᒥ, ᐃᓄᐃᑦ ᖃᐅᔨᒪᕗᑦ ᑌᒪᖕᖓᓂᐊᓗᒃ ᐅᓕᓐᓂᖏᑦᑕ 
ᐳᕐᑐᔫᓂᖏᓐᓂᒃ. ᑕᑯᒍᓐᓇᑕᑎᑦ ᓱᑲᑦᑐᒥᒃ ᐃᓂᕐᕋᓂᕐᒥ ᑕᓯᐅᔭᐅᑉ 
ᓴᓂᐊᓂ ᖂᑭᓐᓂᖏᓐᓂ, ᐃᑦᔪᔪᓂᒃ ᑯᐊᓐᓂᓂ ᐅᔭᕋᕐᒦᑐᓂᑦ, 
ᖃᔭᕆᐊᑦ ᐃᓂᕐᕋᓂᖏᑎᒍᑦ ᐅᓕᓕᕐᒪᑦ ᑎᓂᓕᕐᒪᓗ. ᑎᓂᒻᒪᑦ, 
ᓄᐃᓲᖅ ᐃᕐᖃᖓ ᑖᕗᖓᓕᒫᕐᑑᔮᕐᓱᓂ, ᑕᕐᓴᖃᕐᓱᓂ ᐅᔭᕋᕐᓂᒃ. 
ᐅᓕᓕᕐᒪᓗ, ᓲᖑᔪᑦᓱᓂ ᐅᓕᑦᑐᖅ, ᐊᓯᑦᔩᓯᐊᕐᓱᓂ ᓄᓇᐅᑉ 
ᖃᓄᐃᓕᖓᓂᖓᓂᒃ.

ᐊᒥᓱᓄᑦ ᐅᑭᐅᕐᑕᑐᒥᐅᓄᑦ, ᑖᒃᑯᐊ ᐅᓕᑦᑕᓃᑦ ᐃᓅᓯᕐᒥ ᐃᓚᒋᔭᐅᑐᐃᓐᓇᖁᑦ. 
ᑭᓯᐊᓂ ᒫᓐᓇ, ᐃᓄᐃᑦ ᐊᕐᖃᐅᒪᔫᕐᑏᑦ ᖃᐅᔨᓴᕐᑏᓗ ᖃᐅᔨᒪᒍᓯᕐᓂᒃ 
ᑭᓯᑦᓯᒍᑎᖕᖑᑎᑦᓱᒋᑦ ᓄᐊᑦᓯᕗᑦ ᐊᒻᒪᓗ ᖃᐅᔨᒍᑎᕕᓃᑦ ᒫᓐᓇᖃᒻᒥᑯᑦ 
ᐊᓯᑦᔩᑐᐃᓐᓇᕆᐊᖃᕐᓱᑎᒃ ᑲᓇᑕᓕᒫᒥ ᓯᓈᖁᑎᑦᑎᓂᒃ ᑕᑯᓐᓈᕈᓯᖏᓐᓂᒃ.
ᑕᓯᐅᔭᕐᒥᐅᑦ ᐃᓚᖏᑦ ᑐᑭᓯᒐᓱᒍᑎᑦᓴᓂᒃ ᐳᑯᒍᓐᓇᓗᑯᓚᐅᔪᒻᒪᑕ, ᓱᕐᖁᐃᑕ

ᐅᓯᒪᓕᕐᑐᖅ ᑕᓯᐅᔭᐅᑉ ᓴᓂᐊᓂ ᐳᕐᑐᓂᕐᐹᒥᒃ ᓄᓇᕐᔪᐊᓕᒫᒥ ᐅᓕᓐᓂᖃᕆᐊᖓ, 
ᐳᕐᑐᓂᕐᓴᒋᐊᓪᓚᐅᓱᓂ ᖃᐅᔨᒪᔭᐅᔪᒥᒃ ᓄᓇᒥ Bay of Fundy, Nova 
Scotia-ᒥ. ᑕᒪᓐᓇ ᑐᑭᖃᓚᕿᒐᔭᕐᑐᖅ ᓄᓇᖕᖑᐊᓂ, ᐊᑐᐊᒐᕐᓂ, ᐊᒻᒪᓗ 
ᓂᐅᕐᕈᑐᓄᑦ ᖃᐅᔨᒪᒍᑎᓕᐊᓂᑦ ᑲᓇᑕᒥ ᓄᓇᐅᑉ ᑕᑯᒐᑦᓴᑕᖃᕐᓂᖏᓐᓂᒃ 
ᑐᑭᓯᓇᕐᑎᓯᒍᑎᐅᓲᑦ ᐊᓯᑦᔨᒪᕆᒐᔭᕐᓂᖏᓐᓂᒃ.

ᑭᓯᐊᓂ ᑖᒃᑯᓄᖓ ᑕᒪᑦᓱᒥᖓ ᐱᓇᓱᐊᕐᑐᓄᑦ, ᐃᓕᑕᕆᔭᐅᓂᕐᒧᑐᐃᓐᓇᐅᖏᓪᓚᖅ. 
ᐅᑎᕐᑎᓯᓂᕐᒨᓕᖓᔪᒪᓐᓇ ᖃᐅᔨᒪᒌᓚᐅᔪᔭᖓᓂᒃ ᐊᒻᒪᓗ ᐃᓄᐃᑦ ᖃᐅᔨᒪᐅᓯᖓᑦ 
ᓄᑭᖃᕐᓂᖓᓂᒃ ᑕᑯᑦᓴᐅᑎᑦᓯᓂᕐᒨᓕᖓᑦᓱᓂᓗ.
ᓯᑉᑎᒻᐱᕆ 2025ᒥ, ᒪᑭᕝᕕᒃ ᑐᓴᕋᑦᓴᑎᒍᑦ ᓄᐃᑦᓯᓚᐅᔪᕗᖅ ᑐᓴᕋᑦᓴᐅᓂᕋᕐᓱᒍ 

ᐃᒫᒃ: “ᑕᓯᐅᔭᐅᑉ ᐅᓕᓐᓂᖓᓂᒃ ᖃᐅᔨᓴᕐᓂᖅ ᓱᕐᖁᐃᓯᒍᑎᐅᒋᐊᓪᓚᖁᖅ 
ᓄᓇᕐᔪᐊᒥ ᐅᓕᑦᑕᓂᖓ ᐳᕐᑐᓂᕐᐸᐅᒋᐊᖓᑦ.” ᑐᓴᕐᑎᓯᒍᑎᖃᕐᓂᖁᑦ ᐊᕐᕌᒍᓕᒫᒥ 
ᖃᐅᔨᓴᕐᓂᖃᓚᐅᕐᑎᓗᒋᑦ ᑕᓯᐅᔭᒥ ᓄᐊᑦᓯᓱᑎᑦ ᓱᓕᑦᓯᐊᑐᒥᒃ ᐳᕐᑐᓂᖓᓂᒃ 
ᐅᓕᓐᓂᖓᓂᒃ ᑕᓯᐅᔭᐅᑉ ᓴᓂᐊᓂ. ᖃᐅᔨᒪᔭᐅᑎᑦᓯᓗᐊᕋᑎᒃ ᑐᓴᕋᑦᓴᓂᐊᕐᑎᓄᑦ, 
ᑭᓯᐊᓂ ᖃᐅᔨᒍᑎᐅᔪᑦ ᐳᕐᑐᔪᒻᒪᕆᕕᓃᑦ.

2024ᒥ, ᒪᑭᕝᕕᐅᑉ ᐱᒍᑦᔨᕕᖓ ᐆᒪᔪᓕᕆᓂᕐᒥ, ᐊᕙᑎᓕᕆᓂᕐᒥ 
ᖃᐅᔨᓴᕐᓂᒥᓗ (DEWR) ᓄᓇᓕᒻᒥ ᐊᕐᖃᐅᒪᔫᕐᑏᑦ ᐃᓕᓐᓂᐊᑎᑕᐅᓂᖓᓂᒃ 
ᐋᕐᕿᓱᐃᓚᐅᔪᕗᖅ, ᐃᓕᓯᑦᓱᑎᑦ ᐃᕐᖃᒦᓲᒥᒃ ᓱᑯᐃᔦᓂᒃᑯᑦ ᖃᐅᔨᓴᕈᑎᒥᒃ 
ᐊᕐᕌᒍᓗ ᓈᑐᐊᕐᒪᑦ ᑎᒍᒋᐊᓪᓚᒥᑦᓱᒍ. ᒪᕐᕉᓂᒃ ᖃᐅᔨᓴᕈᑏᓐᓂᒃ ᐃᓕᓯᔪᕕᓃᑦ 
ᐅᖓᓯᑦᑕᕇᑦᑎᓱᒋᒃ ᑕᓯᐅᔭᐅᑉ ᐹᖓᓂ. ᑖᒃᑯᐊ ᓱᕐᖄᑎᕆᒍᑎᕕᓃᒃ ᐃᒪᐅᑉ 
ᐅᓕᓐᓂᖓᓂᑕᒫᖅ ᑎᓂᓐᓂᖓᓂᑕᒫᕐᓗ ᐊᕐᕌᒍᓕᒫᒥ.
ᖃᐅᔨᓴᕈᑎᕕᓃᑦ ᓄᐊᑕᐅᑎᓪᓗᒋᑦ ᕿᒥᕐᕈᔭᐅᑦᓱᑎᓗ ᐊᐅᒡᒍᓯᐅᓚᐅᕐᑐᒥ, 

ᑭᓯᑦᓯᒍᑎᖏᑦ ᓄᐃᑦᓯᔪᕕᓃᑦ ᐳᕐᑐᓂᕐᐹᓕᓐᓂᒃ 16.81 ᒦᑕᓂᒃ ᒪᑭᑕᓪᓗᐊᑐᒥᒃ 
ᐊᑐᕐᓱᑎᑦ ᑭᓯᑕᐅᑎᓪᓗᒍ, ᐳᕐᑐᓂᕐᓴᐅᓱᓂ ᖃᐅᔨᒪᔭᐅᔪᒥᒃ ᐅᓕᓪᓗᐊᑕᕐᓂᖓᓂᒃ 
Burncoat Head-ᒥ Bay of Fundy-ᒥ. ᐃᓕᑕᕆᔭᐅᔪᖅ ᑲᓇᑕᒥ ᐃᒪᕐᒥᒃ 
ᓱᕐᖄᑎᕆᓂᕐᒥᒃ ᐱᒍᑦᔨᕕᖓ Burncoat Head-ᒥ 16.42 ᒦᑕᐅᕗᑦ. 
ᑖᓐᓇ ᓱᕐᖁᐃᓯᒍᑎᐅᔪᖅ ᐃᓄᑐᙯᑦ ᑕᓯᐅᔭᕐᒥ ᓄᓇᓕᓐᓂᓗ ᓴᓂᖏᓐᓃᑐᓂᒃ 
ᐅᖃᖃᑦᑕᓯᒪᔭᖏᓐᓂᒃ ᓯᕗᓪᓕᕕᓂᖏᑦᑕ: ᑖᒃᑯᐊ ᐅᑭᐅᕐᑕᑐᒥ ᐅᓕᓐᓂᖏᑦ 
ᐳᕐᑐᔪᓪᓚᕆᐊᓘᓂᖏᓐᓂᒃ.
ᑕᓯᐅᔭᒥ ᔦᒻᔅ ᒪᐃ ᐅᒥᐊᒥᒃ ᖃᐅᔨᓴᕈᑎᓂᒃ ᐃᓕᐅᕐᙯᒍᑎᐅᑦᓱᓂᓗ ᐁᑦᓯᒍᑎᒥᒃ 

ᐅᒥᐊᓕᑦᑕᕆᔭᐅᓚᐅᔪᕗᖅ. 2024ᖑᑎᓪᓗᒍ ᐃᒪᖓᓂᒃ ᐅᖃᐅᓯᖃᕐᓱᓂ, 
ᐅᖃᕐᑐᕕᓂᖅ ᑕᒪᓐᓇ ᓄᓇᓕᖓᓂᑦ ᑌᑯᖓ ᖃᐅᔨᓴᕈᑎᑕᑦᓯᕕᐅᓚᖓᔪᒧᑦ 
ᐃᒪᖓ ᓱᖏᐅᓯᒪᔭᖃᕐᓂᕋᕐᓱᓂ ᐊᑐᕐᓯᒪᔭᒥᓂᓗ ᖃᐅᔨᒪᓚᕿᒍᑎᖃᕐᓱᓂ ᑖᕙᓐᓇ 
ᐃᒪᖓ ᐃᖏᕐᕋᔪᒻᒪᕆᐅᒋᐊᖓ.
ᐃᖃᓪᓕᐊᑎᐅᑦᓱᓂ, ᑕᑯᓲᖅ ᐅᓕᓐᓂᐅᑉ ᑎᑭᐅᑎᓲᖏᓐᓂᒃ. “ᐊᑦᔨᐅᖏᑦᑐᖅ, 

ᑐᑭᓯᓇᕐᑎᒐᓱᓪᓗᒍ ᐱᔭᕆᐊᑐᔫᑦᓱᓂ. ᑭᓯᐊᓂ ᐆᒪᔪᐃᑦ ᐃᑉᐱᓇᓲᑦ 
ᐅᓕᓪᓗᐊᑕᕐᓂᖏᓐᓂᑦ ᓄᐃᓲᖑᒋᐊᖏᑦ. ᐅᕕᓗᐃᑦ, ᐊᒻᒨᒪᔪᐃᑦ, ᑯᐊᓐᓃᑦ, 
ᐃᓘᓐᓇᑎᒃ ᐃᓚᒋᔭᐅᒻᒪᑕ.”
ᐱᒻᒪᕆᐅᑎᕙᐅᒃ ᓄᓇᕐᔪᐊᒥ ᐃᓕᑕᕆᔭᐅᓂᕐᑖᑐᕕᓂᐅᑉᐸᑕ ᐅᓕᓐᓂᖏᑦ ᑕᒫᓂ?
“ᐋᐊ, ᐃᓱᒪᒋᔭᕋ ᐱᒻᒪᕆᐅᓂᖓᓂᒃ ᐃᓕᑕᕆᔭᐅᓂᖓ, ᐅᖃᕐᑐᖅ. “ᓄᓇᕕᒃ 

ᐊᑦᔨᐅᖏᑦᑑᕗᖅ, ᐅᑭᐅᕐᑕᑐᓕᒫᑎᑐᑦ. ᐃᓄᐃᑦ ᐅᖄᖏᓐᓇᓕᒫᓱᖑᒻᒪᑕ 
ᓇᓄᕐᓂᒃ ᐅᒥᒻᒪᓂᓪᓘᓃᑦ, ᐳᓚᕋᕐᑐᓕᕆᓂᕐᒥ ᐅᖃᐅᓯᐅᓲᓂᒃ, ᑭᓯᐊᓂ ᐊᒥᓱᑦ 

ᑕᒪᐅᖕᖓᓲᖑᖕᖏᑐᑦ ᐅᓕᓐᓂᒥᒃ ᑕᑯᓂᐊᑐᐃᓐᓇᓱᑎᑦ. ᖃᐅᔨᒪᓪᓚᕆᕐᖂᖏᑦᑐᐃᑦ 
ᑎᑭᒋᐅᕐᑐᑦ ᑕᑯᓕᕐᒪᑕ ᐅᓕᓐᓂᓂᒃ ᑎᓂᓐᓂᓂᓗ ᐊᔪᒉᓪᓕᐅᑐᒻᒪᕆᐅᓲᖑᓂᖏᓐᓂᒃ.
ᑕᑯᖃᑦᑕᓯᒪᔪᖅ ᖃᓄᖅ ᓂᐅᕐᕈᓯᒪᔪᑦ ᐱᐅᓯᖃᓚᕿᖃᑦᑕᓯᒪᒻᒪᖔᑕ. 

“ᐊᒥᓱᑦ ᐃᓄᐃᑦ ᓂᕆᐅᒋᔭᖃᓲᖑᖕᖏᑐᑦ ᑌᒫᓪᓗᑐᖅ ᐊᓯᑦᔨᓂᐊᕐᓂᖓᓂᒃ. 
ᐅᓕᓐᓂᑐᐃᓐᓇᐅᖏᑦᑐᖅ ᑎᓂᓐᓂᑐᐃᓐᓇᐅᒐᓂᓗ. ᓯᑯᒃ, ᐅᓕᓐᓂᐅᑉ ᑎᓐᓂᓂᐅᑉ 
ᐃᖏᕐᕋᓂᖏᑦ, ᐅᓕᓐᓂᒥ ᓴᕐᕙᒐᓭᑦ.”
ᑭᓯᐊᓂ, ᐊᓯᐊᒍᑦ ᑐᑭᖃᕆᕗᖅ ᓱᕐᖄᑎᕐᑕᐅᓕᕐᒪᑦ, ᐊᓪᓚᑕᐅᑐᐊᕐᒪᑕ 

ᑕᑯᔭᐅᑎᑦᓱᒋᓗ ᓄᓇᕐᔪᐊᒥᐅᓄᑦ.
ᑐᓴᕋᑦᓴᓕᕆᔨᓄᑦ ᑕᑯᓐᓇᑕᐅᖕᖏᑐᓂᒃ ᐱᓇᓱᐊᒻᒪᕆᑦᑐᕕᓃᑦ ᐃᓄᐃᑦ ᓄᓇᓕᒻᒥ. 

ᐅᓕᓐᓂᒥᒃ ᐃᑉᐱᒋᔭᖃᕐᓂᖅ ᐱᒋᐊᕐᓯᒪᖕᖏᓚᖅ ᐱᔭᕆᐊᑭᑦᑐᐊᐱᑐᐃᓐᓇᑎᒍᑦ. 
ᕿᓄᐃᓵᕆᐊᖃᕐᓇᓯᒪᔪᖅ, ᐃᓕᓐᓂᐊᑎᑕᐅᓂᖃᕐᓱᑎᑦ, ᑐᖓᓕᖓᓂ 
ᐆᑦᑐᕆᐊᓪᓚᒋᐊᖃᕐᓯᒪᑦᓱᑎᓗ.
ᓯᕗᓪᓕᖓᓂ ᐊᕐᕌᒍᒥ, ᒪᑭᕝᕕᑯᑦ ᐃᓕᓐᓂᐊᑎᑦᓯᔨᓂᒃ ᐱᐅᒡᒍᑎᓂᓗ 

ᑎᑭᑎᑦᓯᔪᕕᓃᑦᐃᓕᓐᓂᐊᑎᑦᓯᒋᐊᕐᑐᑎᑦᓱᒋᑦ ᑕᓯᐅᔭᕐᒥᐅᓂᒃ ᐊᕐᖃᐅᒪᔫᕐᑎᓂᒃ. 
ᑭᓯᐊᓂ ᖃᐅᔨᓴᕈᑎᒃ ᓄᑕᐅᓯᓕᕐᑕᐅᒋᐊᓕᕕᓂᐅᓚᐅᔪᒻᒪᑦ, ᐃᓕᓐᓂᐊᑎᑦᓯᓂᕐᓗ 
ᑲᔪᓯᑦᓯᐊᓂᕋᓂ. “ᐃᓱᐃᓪᓕᖓᒐᓚᑦᑐᕕᓂᖅ,” ᐅᖃᕐᑐᖅ ᐋᑕᒥ ᑎᓕᓪ-ᐊᓚᑯ, 
ᒪᑭᕝᕕᑯᑦ ᐊᖓᔪᕐᖄᖓᑕ ᑐᖓᓕᖓ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ ᐱᒍᑦᔨᕕᖓᓂ. “ᑭᓯᐊᓂ ᖁᔭᓈᑐᐃᓐᓇᓯᒪᖕᖏᓚᒍᑦ.”
ᐃᒫᖔᕐᓕ ᐱᐅᓯᖃᕆᐊᓯᔪᕕᓃᑦ, ᓯᑕᒪᓂᒃ ᐃᓚᐅᔪᑦᓴᓂᒃ ᓄᕙ 

ᓯᑯᓯᐊᓕᐊᕐᑎᓯᑦᓱᑎᒃ 2025ᒥ ᐱᔭᕇᒋᐊᕐᑐᑎᑦᓱᒋᑦ ᐃᒪᕐᒥ ᓂᓪᓕᓇᕐᑐᒥᒃ 
ᐊᕐᖃᐅᒪᒋᐅᕐᓴᓂᕐᒥᒃ ᐃᓕᓐᓂᐊᕕᐅᑦᓯᐊᕈᓐᓇᓂᕐᓴᒦᑦᑎᓱᒋᑦ. ᐱᖓᓱᑦ ᑖᒃᑯᓇᓂ 
ᐱᔭᕇᕐᑐᕕᓃᑦ ᐃᓕᑕᕆᔭᐅᒍᑎᑖᕈᑎᓂᒃ, ᐃᓚᐅᑎᓪᓗᒋᑦ ᔦᒻᔅ ᒪᐃ, ᓵᓕ 
ᐊᕐᓇᑐᒃ ᐊᒻᒪᓗ ᓛᓴᕈᓯ ᐊᕐᓇᑐᒃ.
ᓛᔅ ᐊᕐᓇᑐᒃ ᐊᐅᓚᔨᔪᖅ ᓯᕗᓪᓕᐹᒥ ᐊᕐᖃᐅᒪᒋᐅᕐᓱᓂ ᑕᓯᐅᔭᕐᒥ 

2024ᒥ. “ᓯᕗᓪᓕᐹᒥ ᐃᒪᕐᒦᓱᓂ ᒪᑭᑕᑦᓯᐊᕈᓐᓇᓇᕐᓯᒪᖕᖏᑐᖅ. ᐅᖁᒣᑦᑑᒪᑕ. 
ᑖᒃᑯᐊ ᐊᑐᕐᓱᒋᑦ ᐳᐃᑦᔪᕋᓕᓂᐅᖕᖏᓇᒪ, ᐅᕐᕈᓂᐅᔭᖃᑦᑕᓯᒪᕗᖓ, 
ᐊᔪᕆᓚᖓᒐᓗᐊᕐᒥᓱᖓ,” ᐅᖃᕐᑐᕕᓂᖅ. “ᐱᔭᕆᐊᑐᔫᓂᕐᐸᐅᓯᒪᔪᖅ ᐃᒪᕐᒥᒃ 

ᐅᓕᓐᓂᒥᒃ ᖃᐅᔨᓴᕈᑏᒃ ᐁᑉᐸᖓᓂᒃ ᐊᒧᓯᓚᖓᓯᑦᓱᑎᒃ ᐊᑐᐃᓐᓇᕈᕐᑎᑐᑦ. 



ᐲᕐᓯᒐᓱᒋᐊᒥᒃ ᐃᒡᒑᓗᐃᑦ ᐃᓗᐊᓃᑦᑐᒥᒃ ᐃᒪᖅ ᐊᓂᑎᒋᐊᖃᕐᓱᒍ ᓱᐴᕐᓗᑕ 
ᐃᒪᕐᒦᖏᓐᓇᓱᑕ ᐊᒻᒪᓗ ᐃᒪᖅ ᓱᕐᓘᓅᑲᓵᑦᑌᓇᕐᑎᓗᒍ.
ᑖᒃᑯᐊ ᐊᕐᖃᐅᒪᔫᕐᑏᑦ ᐱᓇᓱᑦᑎᒋᔭᐅᓯᓚᐅᔪᕗᑦ ᐁᑦᓯᓱᑎᑦ ᐱᒋᐊᕐᑎᓯᒋ

ᐊᓪᓚᓱᑎᓗ ᐅᓕᓐᓂᒥᒃ ᖃᐅᔨᓴᕈᑎᓂᒃ ᑲᒪᒋᔭᑦᓴᖃᕐᓂᐊᓱᑎᓗ ᓱᒃᑯᓯᒪᔪᕐᓂ
ᐊᑕᐅᓂᖏᓐᓂᒃ ᓯᕗᒧᐊᕐᐸᓕᐊᓂᕐᒥ. ᐊᑦᑕᓇᕐᑐᒦᒍᑎᐅᑐᐃᓐᓇᕆᐊᓕᒃ ᐱᓇᓱᑦᑕᐅᔪᖅ, 
ᑭᓯᐊᓂ ᐱᓇᓱᑦᑐᐃᑦ ᐱᒻᒪᕆᐅᑎᑦᓯᓯᐊᕐᑐᑦ. ᒪᑭᕝᕕᑯᑦ ᒫᓐᓇᐅᑎᓪᓗᒍ 
ᐱᓇᓱᐊᕐᑐᑦ ᐃᓕᓐᓂᐊᑎᑦᓯᒋᐊᓪᓚᓂᑦᓴᒥᓂᒃ ᐱᖓᓱᒋᐊᓪᓚᓂᒃ ᓄᓇᓕᒻᒥᐅᓂᒃ 
ᐃᓕᓐᓂᐊᕈᒪᓯᒪᔪᓂᒃ ᑲᔪᓯᑦᓯᐊᑐᕕᓂᐅᓚᐅᕐᑎᓗᒍ ᑖᓐᓇ ᐱᓇᓱᑦᑕᐅᓂᖓᑦ.
ᐃᓄᐃᑦ ᐅᖃᓕᒪᐅᑎᖃᕆᐅᖕᖏᓚᑦ ᐅᓕᑦᑕᓂᕆᓐᓂᐹᑦ ᓄᓇᕕᒻᒦᒋᐊᖏᑦ. 

ᐊᓪᓛᑦ, ᑕᒪᓐᓇ ᐃᓕᑕᕆᔭᐅᓯᒪᓚᐅᕐᓯᒪᒋᕗᖅ.
1953ᒥ, ᑲᓇᑕᐅᑉ ᑲᕙᒪᖓᑕ ᑐᓴᕐᑎᓯᒍᑎᓕᐊᕕᓂᖏᑦ ᐊᓪᓚᓯᒪᔪᕕᓃᑦ 

ᐅᓕᓐᓂᐅᑉ ᐳᕐᑐᓂᖓᓂᒃ 18 ᒦᑕᓂᒃ ᐳᕐᑐᓂᖃᕐᓂᕃᑦᓱᓂ ᑕᓯᐅᔭᒥ, Guinness 
Book of World Records ᒨᕐᑕᐅᓚᕿᑦᓱᓂ. ᑭᓯᐊᓂ ᑭᖑᓂᐊᒍᑦ, Bay of 
Fundy ᑐᓴᐅᒪᔭᐅᓂᕐᓴᕈᕐᓯᒪᔪᖅ, ᓂᐅᕐᕈᓯᓴᔪᓄᑦ ᑕᑯᓂᐊᕐᑕᐅᓂᕐᓴᐅᓱᓂ 
ᓱᕐᖄᑎᕐᑕᐅᓂᕐᓴᐅᓱᓂᓗ, ᑕᓯᐅᔭᒥᓕ ᑕᒫᓂᒥᐅᔭᐅᖕᖏᑐᓄᑦ ᖃᐅᔨᓴᕐᑎᓄᑦ 
ᐳᐃᒍᕐᑕᐅᕙᓪᓗᑎᓪᓗᒋᑦ.
ᔫᓂ 2001ᒥ, ᓄᓇᕕᒻᒥ ᓂᐅᕐᕈᑐᓕᕆᓂᕐᒥ ᑲᑐᑦᔨᖃᑎᒌᓐᓂᖓ, 

ᐱᓇᓱᑦᑎᖃᓚᐅᕐᑐᓱᑎ Dave DeWolfe-ᒥᒃ ᖃᐅᔨᓴᓯᔪᕕᓃᑦ ᐅᓕᓐᓂᓂᒃ 
ᖃᐅᔨᓴᕐᓱᑎᑦ ᓄᕗᑯᑖᑉ ᓴᓂᐊᓂ (Gauge Point), ᐅᖓᓯᑦᑑᓗᐊᖕᖏᑐᒥ 
ᑕᓯᐅᔭᒧᑦ, ᑕᒡᒐᓂᑦᓭᓇᖅ ᓄᓇᒥ ᓱᕐᖄᑎᕐᕕᐅᔪᕕᓂᕐᒥ Canadian Hydrographic 
Services-ᑯᓄᑦ 1953ᒥ.
ᐊᕐᕌᒍᓕᒫᖅ ᑭᖑᓂᐊᒍᑦ, ᒪᕐᕉᒃ ᖃᐅᔨᓴᕈᑏᒃ ᐁᔭᐅᓚᐅᔪᕘᒃ ᐊᒻᒪᓗ 

ᐅᓕᓐᓂᓂᒃ ᖃᐅᔨᓴᕈᑏᒃ ᓄᐊᑕᐅᑦᔪᑦ ᕿᒥᕐᕈᔭᐅᑦᓱᑎᒃ ᐊᑦᔨᒌᖕᖏᓂᖏᑦ 
ᑲᒪᒋᔭᐅᑦᓱᑎᑦ ᓱᕐᖄᑎᕆᓂᐅᓯᒪᔪᓄᑦ ᑕᓯᐅᔭᐅᑉ ᓴᓂᐊᓂ, ᐃᓚᐅᒻᒥᑎᓪᓗᒍ 
Bay of Fundy. ᐅᑦᑑᐱᕆ 2002ᒥ ᑐᓴᕐᑎᓯᒍᑎᒥ, ᓄᐃᑦᓯᔪᕕᓃᑦ ᐅᓕᓐᓂᖏᑦ 
ᑕᓯᐅᔭᒥ ᐊᒻᒪᓗ Bay of Fundy-ᒥ ᐊᑦᔨᒌᐸᓲᓂᕋᕐᑕᐅᒐᓗᐊᕐᑎᓗᒋᑦ 
ᒥᑭᔪᐊᐱᒻᒥᓂᒃ ᐊᑦᔨᒌᖕᖏᓂᖃᕐᒪᑕ ᖃᐅᔨᒍᑎᕕᓂᕐᓂ, ᑕᒐ ᐳᕐᑐᓂᕐᐹᖅ 

ᓱᕐᖄᑎᕐᑕᐅᔪᕕᓂᖅ ᐊᓪᓚᑕᐅᑦᓱᓂ ᑕᓯᐅᔭᒦᓐᓂᖓ ᒫᑦᔨ 31, 2002ᒥ, 
ᐳᕐᑐᓂᖃᕐᓱᓂ 16.1 ᒦᑕᓂᒃ.
ᑭᓯᐊᓂ ᐃᓄᐃᑦ ᐊᑦᔨᒌᑦᑎᓯᖏᓐᓇᓂᕐᖁᑦ ᓯᓚᕐᔪᐊᒥ ᐳᕐᑐᓂᕐᐹᒥᒃ 

ᐅᓕᓐᓂᓂᒃ ᑕᓯᐅᔭᒥ Fundy-ᒥᓗ. ᑕᒪᓐᓇ ᐱᑦᔪᑎᒋᑦᓱᒍ 2024-2025ᒥ 
ᖃᐅᔨᒍᑎᕕᓃᑦ ᐱᒻᒪᕆᐅᕗᑦ. ᐃᓗᐃᑦᑑᓱᑎᑦ, ᓄᑖᖑᓂᕐᐹᓂᒃ ᐱᐅᒡᒍᑎᓂᒃ 
ᐊᑐᕐᓱᑎᑦ ᓄᐃᑦᓯᒍᑎᐅᓐᓂᒪᑦ, ᓄᐊᑕᕕᓂᐅᑦᓱᑎᓗ ᐃᑲᔪᕐᑎᓗᒋᑦ ᓄᓇᓕᒻᒥᐅᑦ 
ᐃᓄᐃᑦ.
“ᒫᓐᓇᓕ, ᓈᒻᒪᓈᑦᓯᐊᓂᕐᖁᒍᑦ,” ᐅᖃᕐᑐᕕᓂᖅ ᐅᒣᕐ ᐊᒥᑦ, ᒪᑭᕝᕕᑯᑦ 

ᐊᕙᑎᓕᕆᓂᕐᒥᒃ, ᐆᒪᔪᓕᕆᓂᕐᒥᒃ ᖃᐅᔨᓴᕐᓂᒥᓗ ᐱᒍᑦᔨᕕᖓᓂ ᑲᒪᒋᔭᓕᕕᓂᖅ 
ᑖᑦᓱᒥᖓ ᐱᓇᓱᑦᑕᐅᔪᒥᒃ, ᐱᓇᓱᑦᑎᖃᓚᐅᕐᑐᓱᑎᑦ Dave DeWolfe-ᒥᒃ. 
“ᓱᓇᓕᒫᑦ ᐊᑐᑦᓯᐊᓂᕐᖁᑦ. ᑭᓯᑕᐅᒪᒍᑎᖏᓗ ᓱᓕᑦᓯᐊᓱᑎᑦ.”
ᐅᖃᕐᑐᕕᓂᖅ ᐃᓘᓐᓇᓕᒫᖏᑦ ᓄᐊᑕᐅᔪᕕᓃᑦ Canadian Hydrographic 

Service-ᒨᕐᑕᐅᒪᓕᕐᑐᑦ, ᑖᓐᓇ ᑲᕙᒪᐅᑉ ᐱᒍᑦᔨᕕᖓ ᑲᒪᒋᔭᖃᓲᖅ ᐅᓕᓐᓂᓂᒃ 
ᐃᒪᕐᐱᐅᓗ ᖃᓄᐃᓕᖓᓂᖏᓐᓂᒃ. ᕿᒥᕐᕈᒋᐊᓪᓚᓂᐊᕐᑐᑦ ᓱᓕᑦᓯᐊᒪᖔᑕ 
ᓱᕐᖁᐃᓯᒍᑎᒥᒃ ᐅᖃᓚᐅᕋᑎᒃ ᐊᓪᓚᑕᐅᒪᒍᑎᖏᓐᓂᒃ.
ᐃᓚᖏᑦ ᑐᓴᕋᑦᓴᓕᕆᔩᑦ ᖃᓪᓗᓈᑦ ᓄᓇᖓᓂ ᖃᐅᔨᒌᕐᑐᕕᓃᑦ ᑕᒪᑦᓱᒥᖓ. 

ᓯᑦᑎᒻᐱᕆ 2025ᒥ, The Guardian ᐊᓪᓚᖑᕐᑎᓯᓚᐅᔪᕗᖅ ᑕᒪᑦᓱᒥᖓ 
ᑌᔭᐅᔪᒥᒃ: “ᓇᓪᓕᐊᓂ ᐅᓕᓐᓂᒃ ᐳᕐᑐᓂᕐᐸᐅᕙ? ᑲᓇᑕᒥ ᓄᓇᓕᐊᕈᖏᑦ 
ᐱᓕᐅᑎᕗᑦ Guiness World Record-ᒥ ᐳᕐᑐᓂᕐᐹᒥᒃ ᑌᔭᐅᒍᓯᖃᕐᓂᒥᒃ.”
Bay of Fundy ᓄᓇᕕᐅᓪᓗ ᐱᓕᐅᑎᓂᒋᑦᑕ ᖃᓄᐃᓕᖓᓂᖓᓂᒃ 

ᐊᓪᓚᒍᑎᖃᕐᓯᒪᔪᑦ. ᐃᓚᖏᑦ Nova Scotia-ᒥᐅᑦ ᓴᐳᒻᒥᔪᑦ ᐃᓕᑕᕆᔭᐅᒍᑎᒥᓂᒃ, 
ᐅᖃᕐᓱᑎᑦ ᐅᓕᓐᓂᖏᑦ ᐳᕐᑐᓂᕐᐅᖏᓐᓇᓂᖏᓐᓂ.
ᑎᓕᓪ-ᐊᓚᑯ ᐅᖃᕐᑐᖅ ᓂᕆᐅᓐᓇᑐᕕᓂᐅᓂᕋᕐᓱᒍ ᑕᒪᓐᓇ. “ᐅᖃᖃᑦᑕᓂᐊᕐᑐᐃᑦ 

ᑕᒪᓐᓇ ᓱᓕᖕᖏᓂᕋᕐᓗᒍ, ᓱᕐᖄᑎᕐᑕᐅᓯᐊᕐᓂᖏᑦᑐᖅ ᓚᓗᑎᓘᓐᓃᑦ,” ᐅᖃᕐᑐᕕᓂᖅ. 
ᐅᖃᕐᓱᓂ, ᐃᓚᐅᓐᓂᕋᒥ ᓄᓇᕕᒻᒥ ᓂᐅᕐᕈᑐᓕᕆᓂᕐᒥ ᑲᑐᑦᔨᖃᑎᒌᓐᓂᖓ New 
Brunswick-ᒦᑦᑎᓗᒋᑦ ᐅᑦᑑᐱᕆᒥ ᐅᓕᓪᓗᐊᑕᕐᓂᒥᒃ ᐊᓕᐊᓱᒍᑎᖃᕐᑎᓗᒋᑦ, 

ᓛᔅ ᐊᕐᓇᑐᖅ ᐊᒻᒪᓗ ᑌᕝ ᑎᒍᓪᕝ ᐊᑐᐃᓐᓇᕈᕐᑎᑑᑦ ᐅᓕᓐᓂᒥᒃ ᖃᐅᔨᓴᕈᑏᓐᓂᒃ ᐃᒫᓅᕐᓯᒋᐊᓪᓚᓚᖓᑦᓱᑎᒃ.



ᑎᓕᓪ-ᐊᓚᑯ ᐅᖃᕐᑐᕕᓂᖅ ᓈᒻᒪᒋᐅᑎᒐᑎᒃ ᐅᖄᖃᑎᒌᓐᓂᖃᖃᑦᑕᓂᕐᒪᑕ 
ᐊᒥᓱᕕᑦᓱᑎᑦ ᐅᖄᒍᑎᖃᕐᓱᑎᑦ ᓄᓇᕐᔪᐊᒥ ᐳᕐᑐᓂᕐᐹᒥᒃ ᐅᓕᓐᓂᓕᕆᑦᓱᑎᑦ.
“ᐃᓚᖓᑦ ᐅᓯᑲᑦᑕᐅᑎᒥᒃ ᐱᓇᓱᑦᑎᒃ ᐅᖃᕐᑐᕕᓂᖅ, ‘ᑕᑯᖕᖏᓂᓕᒫᕋᓂ 

ᖃᐅᔨᓴᕈᑎᕕᓂᕐᓂᒃ ᓱᕐᖁᐃᓯᒍᑎᒥᓗ ᖁᔭᓈᕐᓂᐊᖏᓪᓚᖓ,’ ᑕᒐ, ᑕᑯᑎᓯᓚᐅᔭᖃ 
ᖃᐅᔨᓴᕈᑎᕕᓂᑦᑎᓂᒃ ᓄᐃᑕᐅᒪᔪᓂᒃ ᑌᒪ ᑭᐅᑦᓱᓂ, ᐋᐊ, ᑭᓯᐊᓂ 
ᑕᕐᕿᖃᕐᖁᒍᑦ!”
ᑐᖕᖓᕕᖃᕐᓱᑎᑦ ᓄᓇᓕᒻᒥᐅᑦ ᖃᐅᔨᒪᒍᓯᖏᓐᓂᒃ, 

ᖃᐅᔨᓴᕈᑏᑦ ᐃᓕᔭᐅᒋᐊᓪᓚᓂᕐᖁᑦ ᐊᓯᐊᓅᒋᐊᕐᑕᐅᓱᑎᒃ 
ᐊᐅᒡᒍᓯᐅᓚᐅᕐᑐᒥ, ᓱᕐᖄᑎᕆᒋᐊᓪᓚᒐᓱᑦᓱᑎᑦ ᐳᕐᑐᓂᕐᓴᒋ
ᐊᓪᓚᒥᒃ ᐅᓕᓐᓂᒥᒃ. ᒪᑭᕝᕕᑯᑦ ᓱᕐᖄᑎᕆᖏᓐᓇᓂᐊᕐᑐᑦ, 
ᐃᑲᔪᕐᓯᑎᓪᓗᒋᑦ ᓄᓇᓕᒻᒥᐅᑦ ᐊᕐᖃᐅᒪᔫᕐᑎᖏᑦ. 
ᐅᖄᒍᑎᐅᖃᑦᑕᒥᔪᖅ ᑕᕐᕋᓕᔮᓕᐅᕈᑎᒥᒃ ᐃᓕᓯᒋᐊᒥᒃ 
ᐊᑑᑎᓪᓗᑐᕐᑐᓂᒃ ᑕᑯᑦᓴᐅᑎᑦᓯᒐᔭᕐᑐᒥᒃ ᐅᓕᓐᓂᒥᒃ 
ᓄᓇᓕᖓᓂ, ᐃᓄᐃᑦ ᑕᑯᒍᓐᓇᓂᐊᕐᒪᑕ ᐃᒪᐅᑉ ᐳᕐᑐᓂᖓᓂᒃ 
ᐊᓯᑦᔨᑎᓪᓗᒍ ᐊᑑᑎᓪᓚᕆᑦᑎᓗᒍ, ᐳᓚᕋᕐᑏᓗ ᑐᑭᓯᒍᓐᓇᓂ
ᐊᕐᒪᑕ ᓄᓇᒥ ᑐᓪᓕᕌᕐᑕᖓᓂᑦ ᓱᔪᖃᕐᓂᖓᓂᒃ.
ᒪᑭᕝᕕᑯᑦ ᐊᖓᔪᕐᖄᖓ ᐱᑕ ᐋᑕᒥ ᐅᖃᕐᑐᕕᓂᖅ 

ᑖᓐᓇ ᐱᓇᓱᑦᑕᐅᔪᖅ ᑭᓯᑦᓯᒍᑎᓕᕆᓂᑐᐃᓐᓇᐅᖏᑦᑐᖅ, 
ᐅᑎᕐᑎᓯᕐᒨᓕᖓᔪᖅ ᖃᐅᔨᒪᒍᓯᕐᓂᒃ ᓄᐃᑎᕆᓂᕐᒨ
ᓕᖓᑦᓱᓂᓗ ᐱᕕᑦᓴᐅᒍᓐᓴᑐᓂᒃ.
“ᑕᓯᐅᔭᐅᑉ ᓴᓂᐊᓂ ᐅᓕᓐᓂᒥᒃ ᖃᐅᔨᓴᕐᓂᖅ 

ᓱᕐᖁᐃᓯᒍᑎᐅᕗᖅ ᐃᓄᑐᙯ ᖃᐅᔨᒪᔭᑐᖃᖏᓐᓂᒃ: ᓄᓇᕕᒃ 
ᓄᓇᐅᑦᓱᓂ ᓄᓇᕐᔪᐊᒥ ᐅᓕᓪᓗᐊᑕᕐᓂᐹᖑᒋᐊᖓᓂᒃ,” 

ᐅᖃᕐᑐᕕᓂᖅ. “ᑖᓐᓇ ᖃᐅᔨᒪᒍᓯᖅ ᓲᖑᓯᐅᒥᑎᑦᓯᔪᖅ ᑕᐅᑐᕐᖂᑕᕗᓐᓂᒃ ᓯᕗᓂᕐᒥ: 
ᓴᐳᒻᒥᒍᑎᐅᑦᓱᓂ ᐊᕙᑎᑦᑎᓂᒃ ᐃᓅᒍᓯᑦᑎᓂᓗ, ᑖᒃᑯᐊ ᐊᑐᕐᓗᒋᑦ ᐊᔪᒉᑦᑐᐃᑦ 
ᓄᓀᑦ ᑐᑭᖃᑦᓯᐊᑐᒥᒃ ᐳᓚᕋᕐᑐᓕᕆᓂᕐᒥᒃ ᐱᕕᑦᓴᓯᐊᖑᑦᓱᑎᑦ, ᓄᐃᑕᑎᓗᒍ 
ᐊᑦᔨᐅᖏᑦᑐᖅ ᐃᓗᕐᕈᓯᕗᑦ, ᐊᒻᒪᓗ ᑖᕗᖓᐅᓕᒍᓐᓇᑐᒥᒃ ᑮᓇᐅᔭᑎᒍᑦ 
ᒪᑭᑕᒐᓱᐊᕐᓂᒥᒃ ᐱᕙᓪᓕᖁᑎᐅᓂᐊᕐᑐᓂᒃ ᓄᓇᓕᓐᓄᑦ ᓄᓇᕕᓕᒫᒥ.

ᒫᓐᓇᐅᑎᓪᓗᒍ, ᑕᐅᓴᓐᓕᕐᕿᑖᑦ ᐃᓄᐃᑦ Bay 
of Fundy ᓕᐊᓲᖑᕗᑦ ᐊᕐᕌᒍᑕᒫᑦ ᐱᓱᒋᐊᕐᑐᓱᑎᑦ 
ᑎᓂᖕᖓᔪᒥ ᓄᓇᒥ ᐊᑦᔨᓕᐅᕆᑦᓱᑎᓗ ᐅᓕᓪᓗᐊᑕᕐᓂᓂᒃ. 
ᓯᓚᕐᔪᐊᒥ ᐳᕐᑐᓂᕐᐹᑦ ᐅᓕᓐᓃᑦ ᑕᓯᐅᔭᕐᒦᒋᐊᖏᑦ 
ᐃᓕᑕᕆᔭᐅᓂᖃᕐᐸᑦ, ᓄᑖᓂᒃ ᐳᓚᕋᕐᑎᓂᒃ ᑎᑭᓚᖀᒍᓐᓇᑐᖅ, 
ᐱᓇᓱᒉᑦ ᓄᐃᓚᕿᒍᓐᓇᑐᑦ, ᑐᑭᓯᒪᔭᐅᑎᑦᓯᒍᑎᐅᓚᕿᓗᓂᓗ 
ᓄᓇᖁᑎᖓᓂᒃ.
ᑎᓕᓪ-ᐊᓚᑯ ᐅᖃᕐᑐᕕᓂᖅ ᐅᓕᓐᓃᑦ ᐃᓚᒋᔭᐅᒻᒥᒪᑕ 

ᓄᓇᕕᒻᒥ ᑕᑯᒍᒥᓇᕐᑐᓄᑦ ᐊᒥᓱᓄᑦ ᑕᒪᓐᓇ ᐅᐱᒍᓲ
ᑎᒋᒋᐊᓕᕗᑦ.
“ᑖᓐᓇ ᐃᓚᒋᐊᕆᒍᑎᐅᔪᖅ ᓱᓇᐅᓂᖏᓐᓂᒃ ᐊᓪᓚᓯ

ᒪᔪᓂᒃ ᑕᑯᑦᓴᐅᑎᒍᒪᔭᕗᓐᓂᒃ ᓄᓇᕐᔪᐊᒥᐅᓄᑦ,” ᐅᖃᕐᑐ
ᕕᓂᖅ. “ᐃᓂᖁᓇᕐᑐᓂᒃ ᐆᒪᔪᖁᑎᖃᕐᑐᒍᑦ, ᓄᓇᕐᔪᐊᒥ 
ᑕᑯᒥᓇᕐᑐᖑᐊᖁᑎᕗᓐᓂᒃ ᓄᓇᖃᕐᖁᒍᑦ, ᖃᕐᖃᖃᕐᑐᒍᑦ, 
ᒥᕐᖑᐃᓯᕐᕕᖁᑎᖃᕐᒥᓱᑕ. ᑖᓐᓇ ᐃᓚᒋᐊᕆᒍᑎᑐᐃᓐᓇᖅ 
ᐊᓪᓚᑕᐅᒪᔪᓂᒃ ᑕᑯᒍᒥᓇᕐᑐᓂᒃ ᑕᑯᔭᐅᒍᓐᓇᑐᓂᒃ ᖃᐅᔨᔭ
ᐅᒍᓐᓇᑐᓂᓗ ᓄᓇᕕᒻᒥ.

ᓴᐅᒥᐊᓂᑦ ᑕᓕᕐᐱᐊᓄᑦ, ᒪᑭᕝᕕᑯᑦ ᐆᒪᕐ ᐊᒥᐊᑦ, ᔦᒥᓯ ᒪᐃ, ᐊᒻᒪᓗ ᓛᔅ ᐊᕐᓇᑐᖅ ᐱᓇᓱᐊᕐᑎᑕᐅᔪᒥᒃ ᑌᕝ ᑎᒍᓪᕝᒥᒃ 
ᐱᓇᓱᖃᑎᓖᑦ ᓇᓪᓕᐊᓅᕐᓗᒋᒃ ᐅᓕᓐᓂᒥᒃ ᖃᐅᔨᓴᕈᑏᒃ ᐱᐅᓂᕐᐸᐅᓂᐊᕐᒪᖔᑦ ᑐᑭᑖᕋᓱᑦᓱᑎᒃ. 

ᖃᓂᑦᑐᒥᑦ ᑕᑯᑦᓯᐊᓱᒍ ᐅᓕᓐᓂᒥᒃ ᖃᐅᔨᓴᕈᑎᖓ 
ᐃᒫᓃᑦᑐᕕᓂᐅᓕᕐᓱᓂ ᐊᕐᕌᒍᓕᒫᕐᒥ.



ᐱᐊᕋᓖᑦ ᐅᖑᒪᑦᓯᐅᑎᖏᑦ ᓴᐳᒻᒥᐅᑎᒋᓗᒋᑦ ᐱᐊᕋᓯᓐᓂᒃ
ᐱᐊᕋᓖᑦ ᐊᒻᒪᓗ ᓄᑲᕇᑦ ᐊᖓᔪᑦᓯᖏᑦ ᖃᐅᔨᒪᒋᐊᖃᕐᖁᑦ ᐱᐊᕋᓖᑦ 

ᐅᖑᒪᑦᓯᐅᑎᖏᓐᓂᒃ ᐱᑕᖃᓲᓂᒃ ᐊᒥᓲᓂᕐᓴᓂ ᐃᑯᒪᐅᒻᒨᑐᒐᓚᓐᓂ ᐊᒻᒪᓗ 
ᐃᓄᐃᑦ ᑐᓴᐅᒪᐅᑎᒍᑎᖏᓐᓄᑦ ᐃᑎᕈᑎᓂ. ᐱᒻᒪᕆᐅᕗᖅ ᐊᑐᕐᑎᓯᓗᓂ ᑖᒃᑯᓂᖓ 
ᐱᐊᕋᓖᑦ ᐅᖑᒪᑦᓯᐅᑎᖏᓐᓂᒃ ᐱᐊᕋᓯ ᐊᑐᖕᖏᓂᖏᓐᓂ ᐱᑐᑦᓯᒪᐅᑎᕕᒻᒪᕆᒻᒥᒃ. 
ᑖᓐᓇ ᓯᕗᓪᓕᐸᐅᕗᖅ ᓴᐴᓗᑕᑦᓴᐅᓱᓂ ᓱᕐᖁᐃᕈᑎᒋᓗᒍ ᑖᒃᑯᐊ ᐱᐊᕃᑦ ᐃᔨᖏᑦᑕ 
ᑕᑯᓚᕿᖕᖏᓂᖓᓂᒃ ᐃᓗᓕᕐᓂᒃ ᐱᐊᕋᕐᓅᓕᖓᖕᖏᑐᓂᒃ. ᐱᑐᑦᓯᒪᐅᑎᕕᒻᒪᕆᒻᒥᒃ ᐊᑐᕐᑐᑦ 
ᐃᓘᓐᓇᓕᒫᖏᑦ ᐱᑦᓯᐊᕈᒪᔪᐃᓐᓇᐅᔭᖏᓪᓚᑦ. ᐃᓄᐃᑦ ᑐᓴᐅᒪᐅᑎᒍᑎᖏᑦ ᐅᕝᕙᓘᓐᓃᑦ 
ᐱᑐᑦᓯᒪᐅᑎᕕᒻᒥ ᐱᖕᖑᐊᕈᑏᑦ ᐅᐃᕖᑦᑐᓄᑦ ᐊᑐᕐᑕᐅᓲᖑᕗᑦ ᖃᓂᓪᓕᑎᕈᑕᐅᑦᓱᑎᒃ 
ᐱᐊᕋᓯᓐᓄᑦ, ᑌᒣᒻᒪᓗ ᐃᑉᐱᒍᓱᒋᐊᖃᕐᖁᓯ ᓱᓇᓂᒃ ᐱᐊᕋᓯ ᐊᒻᒪᕕᖃᓕᕐᒪᖔᑕ 
ᐱᑐᑦᓯᒪᐅᑎᕕᒪᕆᒻᒥ, ᓱᕐᖁᐃᖃᑦᑕᓗᓯᓗ ᐱᑐᑦᓯᒪᐅᑎᕕᒻᒦᑐᑦ “ᐃᓚᓐᓈᑦ” ᐃᓄᑦᑕᖏᑦ 
ᐱᐊᕋᓯᓐᓄᑦ ᐊᒻᒪᕕᐅᖃᑦᑕᖁᒻᒪᖔᑦᓯᒋᑦ.
ᑮᓇᐅᔭᓂᒃ ᐊᐅᓪᓚᑎᑦᓯᑌᓕᓗᓯ ᐃᓄᒻᒧᑦ ᖃᕆᑕᐅᔭᒃᑯᑦ ᐱᑐᑦᓯᒪᕕᒻᒥ ᑭᓯᐊᓂ 
ᑕᑯᓲᓯᓐᓄᑦ
ᐃᓄᐃᑦ ᓄᓇᕕᒻᒥ ᐱᔭᐅᖃᑦᑕᓯᒪᕗᑦ ᐱᑐᑦᓯᒪᐅᑎᕕᒻᒪᕆᒻᒥ ᐁᑉᐸᓴᕐᓯᐅᖑᐊᕐᑐᑦ 

ᐅᕝᕙᓘᓐᓃᑦ ᐱᐅᑦᓴᖑᐊᕐᑐᑦ ᐅᐃᕖᕐᕆᓯᐅᑎᖏᓐᓄᑦ. ᐱᐅᓯᖃᕙᓪᓗᑐᑦ ᐃᒫᒃ, 
ᐱᔭᐅᒐᓱᐊᕐᑐᖅ ᑲᑎᓯᑦᓴᖁᖅ ᐃᓄᒻᒥᒃ ᖃᕆᑕᐅᔭᒃᑯᑦ (ᐊᕐᖁᑎᖃᕐᓱᓂ ᐱᖃᑎᑦᓴᓯᐅᕈᑎᒥᒃ, 
ᐃᓄᐃᑦ ᑐᓴᐅᒪᐅᑎᒍᑎᖏᓐᓂᒃ, ᐅᕝᕙᓘᓐᓃᑦ ᐱᑐᑦᓯᒪᐅᑎᓗᓂ ᐱᖕᖑᐊᕈᑎᒥᒃ) ᐊᒻᒪᓗ 
ᑌᒪ ᐱᒋᐊᕐᑎᓯᕗᖅ ᐱᖃᓐᓈᕇᓐᓂᒥᒃ. ᐅᐃᕖᕐᕆᓯᔪᖅ ᐊᑐᓚᖓᔪᖅ ᖃᐅᔨᒪᒍᑎᓂᒃ 
ᐃᓕᓐᓅᓖᖓᔪᓂᒃ ᐱᑐᑦᓯᒪᐅᑎᕕᒻᒥ ᓇᕝᕚᑕᒥᓂᒃ (ᑕᑯᑦᓴᐅᑎᒍᑎᑎᓐᓂᒃ, ᐊᓪᓚᓕᓂᑎᓐᓂᒃ) 
ᐃᓕᓐᓂᒃ ᖃᐅᔨᒪᑦᓯᐊᓂᕐᓴᐅᓂᐊᕋᒥ ᐱᓂᐊᕋᒥᓗ ᒪᓗᒍᓱᖕᖏᓂᕐᓂᒃ. ᑌᒣᑦᑐᐃᑦ 
ᐅᐃᕖᕐᕆᓯᓃᑦ ᑲᔪᓯᕙᓪᓕᐊᒍᓐᓇᑐᑦ ᑕᕐᕿᓂᒃ ᐊᒥᓱᓂᒃ ᓈᔨᑦᓴᒪᕆᓪᓗᑎᒃ, ᐱᔭᐅᔪᐃᓪᓗ 
ᐃᓚᖏᑦ ᑌᑦᓱᒥᖓ ᐃᓄᒻᒥᒃ ᓇᓪᓕᒍᓱᓕᓯᖏᓐᓇᕈᓐᓇᓱᑎᒃ. ᐅᖃᖃᑕᐅᓂᖏᑦ 
ᐊᓪᓚᓯᒪᔪᑎᒍᑦ ᑭᓯᐊᓂ ᐊᑐᕙᓪᓗᑐᑦ ᐃᓚᖏᑦ ᐃᓚᑦᓴᕋᑖᓗᖓᓂᒃ ᑕᑯᓐᓇᐅᑎᒍᑎᓂᒃ 
ᐊᑐᓲᖑᒐᓗᐊᕐᑎᓗᒋᑦ (AI ᓴᓇᒪᔪᖁᑎᖏᑦ ᐊᔪᕐᓴᖏᓐᓂᓴᐅᑎᑦᓯᓕᕐᒥᒪᑕ ᐅᐃᕖᕐᕆᓯᔩᑦ 
ᐊᓯᑦᔨᑐᐃᓂᖓᓂᒃ ᓂᐱᒥᓂᒃ ᐊᒻᒪᓗ ᑕᑯᓐᓇᐅᑎᒍᑎᒃᑯᑦ ᐊᑦᔨᖑᐊᒥᓂᒃ). ᑖᓐᓇ 
ᐱᖃᓐᓈᖑᖕᖑᐊᑐᖅ ᐱᓇᓱᒐᕐᒥᓄᑦ ᐊᐅᓪᓚᓯᒪᖏᓐᓇᑎᑕᐅᖕᖑᐊᓲᐹᓗᒃ, ᐃᓄᑦᑕᖓᓗ 
ᐱᔭᐅᒐᓱᐊᕐᑐᒧᑦ ᐊᒻᒪᖃᔦᖕᖏᐅᒪᖕᖑᐊᖃᑦᑕᕈᓐᓇᓱᓂ ᐊᑯᓂᐊᓗᒃ. ᑖᓐᓇ ᐱᖃᓐᓈᖑᐊᖅ 
ᓯᐅᕉᓕᕐᐸᑦ ᑮᓇᐅᔭᓕᐅᕈᑎᑦᓴᐹᓗᒻᒥᒃ ᖃᐅᔨᒪᓂᕋᓯᓛᕐᑐᖅ ᐅᕝᕙᓘᓐᓃᑦ ᑭᑦᓴᓇᕐᑐᒧᑦ 
ᐃᓅᓯᕐᒥᓂ ᑎᑭᑕᐅᓯᒪᓂᕋᕐᓗᓂ ᐱᓐᓂᐊᑕᒥᓂᒃ ᑮᓇᐅᔭᕐᑖᓗᓂ ᑭᓯᐊᓂᐅᓂᕋᓕᕐᓗᓂ. 
ᐅᐃᕖᕐᕆᓯᔪᖅ ᑎᑭᑎᑦᓯᕕᐅᒍᒪᓚᖓᔪᖅ ᑮᓇᐅᔭᓂᒃ ᑐᕃᓐᓇᕕᐅᓗᓂ ᐅᕝᕙᓘᓐᓃᒃ 
ᑐᔪᕐᑕᐅᒍᒪᓗᓂ ᐊᑭᓕᕇᕐᓯᒪᔪᓂᒃ ᓯᒃᑭᑖᐱᓐᓂᒃ ᓂᐅᕕᕐᓂᐊᕈᑎᑦᓴᔭᓂᒃ.
ᑮᓇᐅᔭᓂᒃ ᐊᐅᓪᓚᑎᑦᓯᒍᕕᑦ, ᐅᖃᐅᑎᔭᐅᒍᓐᓇᒥᔪᑎᑦ ᐃᓄᒻᒧᑦ ᐃᑲᔪᕈᒪᓂᕋᕐᑐᒧᑦ 

ᑮᓇᐅᔭᑎᓐᓂᒃ ᐅᑎᕐᑎᓯᒐᓱᐊᕐᑎᓗᑎᑦ. ᑌᒣᓘᕐᑐᑦ ᐅᑉᐱᕆᓇᒋᑦ; ᑕᒪᓐᓇ ᓯᕗᓪᓕᒧᑦ 
ᐅᐃᕖᕐᕆᓯᐅᑎᖓᓄᑦ ᑐᖓᓕᐅᓱᓂ ᐃᓚᐅᕗᖅ.
ᐊᒻᒪᓗ, ᐊᐅᓪᓚᑎᑦᓯᖃᑦᑕᕈᓐᓀᓗᓯ ᐅᕕᓃᖕᖔᑐᓂᒃ ᐊᑦᔨᖑᐊᓯᓐᓂᒃ ᐅᕝᕙᓘᓐᓃᑦ 

ᖃᕆᑕᐅᔭᐅᑉ ᐊᑦᔨᓕᐅᕈᑎᖓᓄᑦ ᓄᐃᑎᖃᑦᑕᕈᓀᓗᓯ ᐊᓐᓄᕃᑦᑑᓗᓯ ᑖᒃᑯᐊ ᐊᑦᔨᖑᐊᑦ 
ᓄᐃᑕᐅᑦᓴᑐᐃᓐᓇᕆᐊᖃᕐᒪᑕ ᐃᓄᐃᑦ ᑐᓴᐅᒪᐅᑎᒍᑎᖏᓐᓂ ᑭᓇᒃᑯᑐᐃᓐᓇᓕᒫᓄᑦ 
ᑕᑯᑦᓴᐅᓯᓗᑎᒃ. ᐅᐃᕖᕐᕆᓯᔩᑦ ᑮᓇᐅᔭᓂᒃ ᑐᑦᓯᕋᕈᓐᓇᑐᑦ ᐲᕐᑕᐅᖁᓕᕆᕕᒃᑭᑦ 
(ᑲᖕᖑᓵᕆᓂᕐᒧᑦ ᑎᒍᔨᓐᓂᓂᖅ).

ᓂᐅᕕᐊᑦᓴᓄᑦ ᐅᐃᕖᕐᕆᓯᐅᑏᑦ ᐱᑦᔪᑎᖃᕈᓐᓇᑐᑦ ᓂᐅᕕᕐᓂᒥᒃ ᐃᒥᐊᓗᒻᒥᒃ 
SAQ-ᑯᑦ ᐅᕝᕙᓘᓐᓃᑦ ᒪᕐᓰ ᑐᕆᐊᓐᑯᑦ ᐊᓯᐊᓂᒃ ᐱᑎᓪᓗᒍ, ᐅᕝᕙᓘᓐᓃᑦ ᓂᐅᕕᕐᓂᒥᒃ 
ᒥᐊᔨᒍᐊᓇᒥᒃ ᐱᔪᒥᒃ SQDC-ᑯᑦ ᐊᓯᐊᓂᒃ. ᑌᒣᑦᑐᓂᒃ ᓂᐅᕕᕋᓱᐊᕈᑦᓯ ᐊᓯᐊᓂᒃ 
ᖃᕆᑕᐅᔭᒃᑯᑦ ᐱᑐᑦᓯᒪᕕᒻᒥᒃ, ᖃᐅᔨᒪᒋᑦᓯ ᑲᒪᓕᕆᐊᑦᓯ ᐱᖁᔭᓂᒃ ᓯᖁᑦᑎᕆᔪᓂᒃ, 
ᑌᒣᒻᒪᓗ ᓂᕆᐅᑦᓴᕋᓯ ᐱᑦᓯᐊᕋᓱᓚᖓᓂᖓᓂᒃ. ᓴᖑᕕᑦᓴᖃᕐᓂᐊᖏᑦᑐᓯ ᐅᐃᕖᕐᕆᔭᐅᒍᑦᓯ 
ᓂᐅᕕᕋᓱᓪᓗᓯ ᓱᓇᑐᐃᓐᓇᒥᒃ ᐱᖁᔭᓂᒃ ᓯᖁᑦᑎᕆᐅᑎᒋᓗᒍ. ᐊᒻᒪᓗ, ᖃᐅᔨᒪᓇᕐᖃᔭᕋᓂ 
ᓂᐅᕕᐊᓯ ᐱᐅᔫᓂᐊᕋᓗᐊᕐᒪᖔᑕ.
ᐊᒻᒪᓗ ᓱᓕ, ᑕᑯᒍᑦᓯ ᐊᑭᑐᔪᒥᒃ ᓱᓇᒐᓚᒻᒥᒃ ᐆᑦᑑᑎᒋᓗᒍ ᓯᑭᑑᒥᒃ ᐅᕝᕙᓘᓐᓃᑦ 

ᓯᑕᒪᓂᒃ ᐊᑦᓴᓗᐊᓕᐊᐱᒻᒥᒃ ᖃᕆᑕᐅᔭᒃᑯᑦ ᐱᑐᕝᕕᒥ ᒪᓂᔭᐅᑎᓪᓗᒍ ᐊᑭᑭᑦᑐᒪᕆᐅᓗᓂ, 

ᐊᒻᒪᓗ ᓂᐅᕐᕈᓯᕐᑐᖅ ᑮᓇᐅᔭᓂᒃ ᑐᕐᖁᑕᐅᖁᔨᑉᐸᑦ ᐊᓐᓀᒌᒃᑯᑎᒋᓚᖓᓗᒋᑦ, 
ᐃᑉᐱᒍᓱᒻᒪᕆᐊᓗᒋᑦᓯ. ᐊᓯᐅᔨᓚᕿᒍᓐᓇᖁᓯ ᑕᐅᓴᓐᑎᓂᒃ ᐊᒥᓱᓂᒃ ᐱᓚᖓᔪᕆᔭᓯᓐᓄᑦ 
ᑎᑭᑕᐅᓚᐅᕐᓯᒪᓂᐊᕋᓯ. ᐱᐅᓂᕐᓴᐅᕗᖅ ᑌᒣᑦᑐᖅ ᓂᐅᕕᐊᕆᓗᒍ ᓂᐅᕕᕐᕕᓚᕆᒻᒥᒃ. ᐊᒻᒪᓗ, 
ᓂᐅᕐᕈᓯᕐᑐᖅ ᐅᖃᕐᐸᑦ ᑎᑭᑎᑦᓯᒍᓐᓇᓂᕋᕐᓗᓂ ᐊᐅᓪᓚᕈᑎᖓ ᐊᑭᖃᕐᑎᓇᒍ, ᑕᒪᓐᓇ 
ᒪᓗᓐᓇᓂᖓᓂᒃ ᑕᑯᒍᑎᑦᓴᐅᕗᖅ, ᓄᓇᕕᒻᒧᑦ ᐅᓯᒍᑏᑦ ᐊᑭᑐᓂᖓ ᖃᐅᔨᒪᑦᓱᒍ. ᐃᓕᓐᓂᒃ 
ᐊᔭᐅᕆᓂᖅ ᓂᐅᕕᓵᖁᓗᑎᑦ (“ᑭᖑᓪᓕᐸᐅᓕᕐᒪᑦ”, “ᐊᓯᓐᓂᐅᕕᑦ ᓂᐅᕕᕈᒪᔪᖃᕐᒪᑦ”) 
ᒪᓗᓐᓇᑐᒻᒪᕆᐅᒻᒥᔪᖅ. ᐅᐃᒪᒍᓐᓀᓗᑎᑦ ᑐᑭᑖᖃᑦᑕᕆᑦ, ᐊᒻᒪᓗ ᐊᔭᐅᕐᑕᐅᑎᑦᑌᓕᓗᑎᑦ.
ᐃᒻᒥᓂᒃ ᓴᐳᒻᒥᓗᑎᑦ, ᐊᒻᒪᓗ ᓱᕐᖁᐃᓯᐊᕐᓗᑎᑦ ᐃᓄᐃᑦ ᑐᓴᐅᒪᐅᑎᒍᑎᖏᓐᓄᑦ 

ᐊᒻᒪᕈᑎᕕᑦ ᐋᕐᕿᓯᒪᓂᖓᓂᒃ “ᐃᓚᓐᓈᑦ” ᓂᕈᐊᕐᓯᒪᓗᒋᑦ, “ᓇᐅᓕᒫᑦ” ᓂᕈᐊᕐᓯᒪᒍᓐᓀᓗᒋᑦ 
ᐊᒻᒪᓗ ᓂᕈᐊᖃᑦᑕᓗᑎᑦ ᐃᓚᓐᓈᓂᒃ ᐃᓅᓯᓪᓚᕆᒻᒥ ᖃᐅᔨᒪᔭᕐᓂᐅᕕᑦ ᑭᓯᐊᓂ.

ᑮᓇᐅᑦᔭᓵᓂᒃ ᑖᒃᓰᕈᑏᑦ ᐅᐃᕖᕐᕆᓯᒍᑕᐅᓂᖏᑦ ᐱᑕᖃᕐᓂᓴᐅᕙᓕᕐᑐᑦ. ᑳᓇᑕᒥ 
ᑮᓇᐅᔭᕐᑖᓂᒃ ᐊᓪᓚᕕᒻᒪᕆᒃ ᐊᒻᒪᓗ ᑮᓇᐅᔭᕐᑖᓕᕆᔩᑦ ᑯᐯᒃ ᐃᓕᓐᓄᑦ ᖃᓄᐃᓘᕐᓂᐊᑐᑦ 
ᐊᓪᓚᑕᕐᑎᑯᑎᒍᑦ ᑭᓯᐊᓂ. ᐅᖃᓕᒪᕕᐅᒍᕕᑦ, ᖃᕆᑕᐅᔭᒃᑯᑦ ᐊᓪᓚᑖᕈᕕᑦ, ᐊᓯᐊᒍᓪᓘᓃᑦ 
ᑐᓴᕈᑎᒃᑯᑦ ᖃᓄᐃᓘᕐᑕᐅᒍᕕᑦ, ᖃᐅᔨᒪᓚᖓᔪᑎᑦ ᐅᐃᕖᕐᕆᓯᔨᐅᓂᖓᓂᒃ. ᑖᒃᓰᕈᑎᓄᑦ 
ᐊᑭᓕᑦᓭᖁᔭᐅᒍᕕᑦ ᑐᕃᓐᓇᑐᒥᒃ ᐊᑭᓖᖁᔭᐅᓗᑎᑦ ᐅᕝᕙᓘᓐᓃᑦ ᐊᑭᓕᕇᕐᓯᒪᔪᓂᒃ ᓵᑦᑐᔮᓂᒃ 
ᐊᑐᖁᔭᐅᓗᑎᑦ, ᐅᐃᕖᓴᕐᑕᐅᕗᑎᑦ. ᓯᕘᕋᑎᑕᐅᒍᕕᑦ ᑎᒍᔭᐅᓚᖓᓂᕋᕐᑕᐅᓗᑎᑦ ᐅᕝᕙᓘᓐᓃᑦ 
ᐱᖁᑎᑎᓐᓂᒃ ᐊᑦᓵᑕᐅᓚᖓᓂᕋᕐᑕᐅᓗᑎᑦ, ᓱᕐᖁᐃᐳᖅ ᐅᐃᕖᕐᕆᔭᐅᒐᓱᒋᐊᕐᐱᑦ. ᑲᕙᒪᒃᑯᓄᑦ 
ᐊᑭᓕᑦᓴᖃᕈᕕᑦ, ᐃᓱᒪᒥᒍᑎᖃᕐᖁᑎᑦ ᐊᑭᓕᕈᓐᓇᓱᒋᑦ ᑮᓇᐅᔭᒃᑯᕕᒃ ᐊᕐᖁᑎᒋᓗᒍ 
ᐅᕝᕙᓘᓐᓃᑦ ᐊᓪᓚᑎᒍᑦ ᑎᑭᑦᑐᑦ ᐊᑭᓕᕆᐊᓖᑦ ᐊᑭᓕᕐᑐᑐᐃᓐᓇᓗᒋᑦ.

ᐳᓖᓯᓄᑦ ᐊᑭᓖᓗᓂ ᐊᓂᒍᑏᑦ ᐅᐃᕖᕐᕆᓯᒍᑕᐅᓂᖏᑦ ᐊᑦᑐᐊᔪᑦ ᑭᓇᒐᓚᐅᑉ 
ᐃᓕᓐᓂᒃ ᑎᑭᑎᑦᓯᖁᔨᓂᖓᓄᑦ ᑮᓇᐅᔭᓂᒃ ᐃᓄᒻᒥᒃ ᖃᓂᒋᔭᕐᓂᐅᕕᑦ ᐊᓂᑎᑦᓯᓂᐊᕋᒥ 
ᑎᒍᔭᐅᒪᕕᒻᒥᒃ. ᐊᑐᑦᓴᑐᐃᓐᓇᕆᐊᓖᑦ ᐃᓚᓯ ᓂᐱᖓᓂᒃ (ᓂᐱᓕᐅᕈᓐᓇᓕᕐᒪᑕ AI 
ᐱᓇᓲᑎᖏᓐᓄᑦ). ᓄᓇᕕᒻᒥ ᐊᓂᑎᑕᐅᔪᖃᕐᓂᐊᐸᑦ ᐊᓂᒍᓐᓇᑎᑦᓯᐅᑎ ᐊᑭᓕᕐᓗᒍ, 
ᐊᓪᓚᑕᕐᑎᑯᑦ ᑮᓇᐅᔭᓂᒃ ᐊᐅᓪᓚᑎᑦᓯᒍᑎᖓ ᐊᑭᓕᕈᒫᕐᓂᐊᑐᖅ ᑮᓇᐅᔭᓕᕆᓂᕐᒧᑦ 
ᑐᕐᖃᑕᕐᕕᒧᑦ ᐳᓖᓯᓅᕐᑕᐅᓲᖑᕗᖅ. ᑖᓚᑐᐃᓐᓀᑦ ᑳᓰᑦ ᐅᕝᕙᓘᓐᓃᑦ ᑐᕃᓐᓇᑐᒥᒃ 
ᑐᕐᖁᐃᒍᑏᑦ ᐊᖏᕐᑕᐅᓲᖑᖕᖏᑐᑦ. ᓱᕐᖁᐃᓯᐊᕐᓗᑎᑦ ᐅᖄᒐᓗᐊᕐᒪᖔᕐᐱᑦ ᐳᓖᓯᓪᓚᕆᒻᒧᑦ, 
ᐊᒻᒪᓗ ᕿᓂᖃᑦᑕᓗᑎᑦ ᐱᑐᑦᓯᒪᐅᑎᕕᒻᒥ ᐳᓖᓯᒃᑯᓂᒃ ᐃᓕᓐᓄᑦ ᐃᒻᒪᖄ ᐊᒻᒪᕋᓱᑦᑐᓂᒃ, 
ᐅᖃᓕᒪᕕᒋᓗᒋᓪᓗ ᑮᓇᐅᔭᓂᒃ ᐊᐅᓪᓚᑎᑦᓯᖏᓐᓂᓂ.

ᐱᑐᑦᓯᒪᕕᒻᒥ ᑮᓇᐅᔭᑦᓴᓄᑦ (cryptocurrency) ᐅᐃᕖᕐᕆᓯᐅᑏᑦ ᐃᓱᐊ
ᕆᔭᐅᒻᒥᔪᑦ, ᐅᐃᕖᕐᕆᓯᔩᓪᓗ ᖃᐅᔨᕙᑦᓱᑎᒃ ᓄᑖᓂᒃ ᑮᓇᐅᔭᓯᓐᓂᒃ ᑎᓪᓕᒍᑎᑦᓴᓂᒃ. 
ᐊᓕᐊᑦᑐᕋᑕᐅᓲᑦ “ᐊᖏᓪᓕᓵᕐᑎᓯᓂᕐᒥᒃ ᑌᒪ ᑲᑌᓯᖏᓐᓇᓂᕐᒥᒃ” ᐃᒫᒃ ᐃᓄᐃᑦ ᐊᒥᓱᑦ 
ᑐᓴᐅᒪᔭᖓᑦ ᐃᓄᒃ ᐱᔭᑦᓴᐅᓂᕃᓯᒪᑎᓪᓗᒍ ᓄᑖᒥᒃ ᐱᑐᑦᓯᒪᕕᒻᒥ ᑮᓇᐅᔭᑦᓴᒥᒃ. ᐃᓄᐃᑦ 
ᓯᐊᕈᒋᐊᖑᓕᕐᒪᑦ ᓈᒻᒪᑐᓂᒃ ᓂᐅᕕᕐᓯᒪᓕᕐᒪᑕ, ᐅᐃᕖᕐᕆᓯᔪᖅ ᒪᑐᔨᕗᖅ ᐅᒃᑯᐃᕕᒥᓂᒃ 
ᐊᒻᒪᕕᐅᕐᖃᔦᕐᓱᓂᓗ. ᐃᓱᒪᖕᖏᓂᕐᓂ ᐊᑐᕋᔭᕐᓗᑎᑦ ᓂᐅᕕᕋᔭᕐᓗᑎᓪᓘᓃᑦ ᐱᑐᑦᓯᒪᕕᒻᒥ 
ᑮᓇᐅᔭᑦᓴᒥᒃ, ᖃᐅᔨᒪᔪᑦᓴᐅᕗᑎᑦ ᖃᓄᖅ ᑮᓇᐅᔭᑐᐃᓐᓇᒧᑦ ᑳᓯᒧᑦ ᐊᓯᖏᓐᓄᓗ 
ᐊᑭᓖᒍᑎᓄᑦ ᐊᑦᔨᐅᖏᑦᑑᒪᖔᑦ. ᑐᕌᕐᓂᐊᖏᓐᓇᕕᑦ ᐱᑐᑦᓯᒪᕕᒻᒥ ᑮᓇᐅᔭᑦᓵᑎᒍᑦ 
ᐅᐃᕖᕐᕆᔭᐅᓂᕐᒧᑦ, ᐃᕐᖃᐅᒪᓗᑎᑦ ᐅᐃᕖᕐᕆᓯᒐᓱᑦᑐᑦ ᑭᓯᐊᓂ ᐊᔪᐃᓐᓇᓲᖑᓂᖓᓂᒃ 
ᐊᑭᓕᕐᑕᐅᓂᕐᒥᒃ ᐱᑐᑦᓯᒪᕕᒻᒥ ᑮᓇᐅᔭᑦᓴᓄᑦ, ᐊᒻᒪᓗ ᐅᑉᐱᖃᑦᑕᕈᓐᓀᓗᓯ ᓇᐅᓕᒫᓂᒃ 
ᐅᖃᕐᑐᓂᒃ ᓱᑲᑦᑐᒥᒃ ᐊᔪᕐᓇᖏᒻᒪᕆᑦᑎᓗᒍᓗ ᑮᓇᐅᔭᓕᐅᕈᓐᓇᕆᐊᕐᐱᑦ ᐱᑐᑦᓯᒪᕕᒻᒥ 
ᑮᓇᐅᔭᑦᓴᓂᒃ ᓂᐅᕕᕐᓂᐊᕕᓐᓂ.
ᖃᐅᔨᒪᓇᕈᑎᑎᑦ ᐊᑦᑕᓇᕐᑐᒨᕐᑌᓕᑦᓯᐊᓗᒋᑦ ᐅᖃᐅᓯᖅ ᐃᑎᕈᑏᑦ ᐊᓯᑦᔨᓴᐅᑎ

ᒋᖃᑦᑕᓗᒍ, ᐊᒻᒪᓗ ᖃᐅᔨᒪᔭᐅᑎᑦᑌᓕᑦᓯᐊᓗᒍ. ᐃᓄᒃ ᐅᐃᕖᑦᑑᖏᑐᐊᕈᓂ ᐃᑎᕈᑎᕕᑦ 
ᐅᖃᐅᓯᖓᓂᒃ ᑐᑦᓯᕋᓚᐅᕐᓯᒪᓂᐊᖕᖏᑐᖅ.

ᐳᓖᓯ ᔮᓐ-ᐱᐊ ᓚᑐᐊ ᐱᖁᔭᑎᒍᑦ ᐱᓗᑲᒍᑎᓂᒃ ᓯᕗᕐᖏᓂᒋᐊᕐᓂᒥᒃ ᑲᒪᔨᐅᕗᖅ ᓄᓇᕕᒻᒥ 
ᐳᓖᓯᒃᑯᑦ ᐱᒍᑦᔨᔨᖏᓐᓂ. ᐊᐅᓪᓚᑲᑦᑕᓲᖅ ᓇᒧᑐᐃᓐᓇᖅ ᓄᓇᕕᒻᒥ ᓄᐃᑦᓯᒋᐊᕐᑐᖃᑦᑕᓱᓂ 
ᑕᑯᑎᑦᓯᒍᑎᓂᒃ ᐃᑲᔪᕐᑐᓂᒃ ᓄᓇᕕᒻᒥᐅᓂᒃ ᑮᓇᐅᔭᑎᒍᑦ ᐅᐃᕖᕐᕆᔭᐅᑦᑌᓕᑎᓪᓗᒋᑦ 
ᐊᒻᒪᓗ ᖃᕆᑕᐅᔭᒃᑯᑦ ᑎᓪᓕᕕᐅᑦᑌᓕᑎᓪᓗᒋᑦ.
© Nunavik Police Service

ᖃᕆᑕᐅᔭᒃᑯᑦ ᐅᐃᕖᕐᕆᔭᐅᑦᑌᓕᓂᖅ ᐃᓕᑦᓯ 
ᑮᓇᐅᔭᓯᓗ ᐊᑦᑕᓇᕐᑐᒦᓐᓂᐊᖏᓐᓇᓯ
ᐊᓪᓚᑐᖅ ᐳᓖᓯ ᔮᓐ-ᐱᐊ ᓚᑐᐊ, ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔨᖏᓐᓂ

ᖃᕆᑕᐅᔭᓄᑦ ᐱᑐᑦᓯᒪᐅᑎᕕᒻᒪᕆᒃ ᐊᒻᒪᓗ ᐃᓄᐃᑦ ᑐᓴᐅᒪᒍᑎᖏᑦ ᐊᑐᕐᑕᐅᓕᕐᐸᓕᐊᔪᒻᒪᕆᐅᒻᒪᑕ, ᐃᓄᐃᑦ ᓄᓇᕕᒻᒥᐅᑦ ᐱᓐᓂᐊᑕᐅᕙᓕᕐᑐᑦ 
ᖃᕆᑕᐅᔭᒃᑯᑦ ᐅᐃᕖᕐᕆᓯᐅᑎᓄᑦ ᐊᒻᒪᓗ ᖃᕆᑕᐅᔭᒃᑯᑦ ᐃᑎᕇᒃᑯᑎᓂᒃ ᑎᓪᓕᒐᕈᑎᓄᑦ. ᑕᒪᒃᑯᐊ ᐅᐃᕖᕐᕆᓯᐅᑏᑦ ᓄᐃᓲᖑᕗᑦ ᐊᑦᔨᒌᖕᖏᑑᑦᓱᑎᒃ, 
ᐊᒻᒪᓗ ᑐᑭᓯᒪᔪᖃᕈᓂ ᖃᓄᖅ ᐅᐃᕖᑦᑐᐃᑦ ᐱᓇᓱᓲᖑᒻᒪᖔᑕ ᐃᑲᔪᕈᓐᓇᐳᖅ ᐃᓕᑦᓯ, ᐃᓚᓯᓗ ᐊᒻᒪᓗ ᑮᓇᐅᔭᓯ ᐊᑦᑕᓇᕐᑐᒨᕐᓂᐊᖏᓐᓇᓯ.

ᐃᑯᐊᓪᓚᔨᐊᓕᕕᓂᕐᓂᒃ ᐃᑲᔪᕐᓯᒍᑎᖏᑦ ᓄᐃᑕᐅᓐᓂᖁᑦ ᐃᑲᔪᕐᓯᒍᑎ
ᐅᓂᐊᕐᓱᑎᑦ ᐃᓚᐅᔪᓂᒃ ᓱᕐᕋᑕᐅᒍᑎᖏᓐᓂᒃ ᐊᓂᒍᕐᐸᓕᐊᑎᑦᓯᒐᓱᓐᓂᒧᑦ 
ᐃᑯᐊᓪᓚᔨᐊᓕᕕᓂᕐᓂᒃ ᑮᓇᐅᔭᓂᒃ ᐃᑲᔪᕐᓯᓂᒃᑯᑦ ᑐᖕᖓᕕᖃᕐᓱᑎᑦ 
ᒥᑦᓴᐅᓵᕐᑕᐅᔪᓂᒃ ᐊᓯᐅᔨᔭᐅᔪᓂᒃ. ᑖᒃᑯᐊ ᑮᓇᐅᔦᑦ ᐃᑲᔪᕐᓯᒍᑎᐅᕗᑦ 
ᐃᒻᒪᖃᐅᑎᓂᒃ ᐊᑐᐃᓐᓇᖃᖕᖏᑐᓂᒃ ᐃᓚᐅᔪᓂᒃ. ᐃᑲᔪᕐᓯᔭᐅᒍᑎᓂᒃ 
ᐱᒍᓐᓇᓯᒐᓱᓪᓗᑎᑦ, ᐃᑯᐊᓪᓚᔨᐊᓕᕕᓃᑦ ᑐᓂᔨᒋᐊᖃᕐᖁᑦ 
ᐅᑎᕐᕕᐅᒍᒪᐅᑎᒥᒃ ᑕᑕᕐᓴᒐᕐᒥᒃ ᐃᓚᖃᕐᑎᓗᒋᑦ ᐅᑯᓂᖓ:

•	 ᐊᓪᓚᓯᒪᔪᖅ ᐃᑲᔪᕐᓯᔭᐅᒍᒪᐅᑎᒃ
•	 ᑐᓂᕐᕈᓯᕐᑕᐅᒍᒪᒍᑎᒃ ᑕᑕᕐᓴᒐᖅ
•	 ᖃᒥᑎᕆᔨᓄᑦ ᐊᓪᓚᑕᕕᓂᖅ ᒥᑦᓴᐅᓵᕐᑐᖅ ᖃᓯᒐᓓᑦ 
ᐊᓯᐅᔨᔭᐅᔪᓂᒃ (ᖃᒥᑎᕆᔨᒃᑯᓂ ᐱᓯᒪᔪᖅ)

ᑐᑦᓯᕋᐅᑎᓕᒫᑦ ᑐᓂᔭᐅᒪᒋᐊᖃᕐᖁᑦ ᓄᓇᓕᐅᑉ ᑲᑎᖕᖓᔨᖏᑎᒍᑦ. 
ᑲᑎᖕᖓᔩᑦ ᑐᓴᕐᑎᓯᓂᐊᓕᕐᒪᑕ ᑐᕃᓐᓇᓱᑎᑦ ᒪᑭᕝᕕᑯᑦ ᑮᓇᐅᔭᓕᕆᕕᖓᓂᒃ 
ᐱᓇᓱᑦᑕᐅᕙᓪᓕᐊᖁᔨᑦᓱᑎᑦ ᑐᑦᓯᕋᐅᑎᒥᒃ.
ᑖᒃᑯᐊ ᑮᓇᐅᔦᑦ ᓄᐃᑕᐅᓐᓂᖁᑦ ᓄᓇᕕᒻᒥᐅᑦ ᐃᓚᐅᔪᐃᑦ 

ᓄᓇᕕᒻᒦᑐᐃᑦ ᒫᓐᓇᖃᒻᒥᐅᒍᓐᓇᕕᓕᒫᖓᓂ ᐃᑲᔪᕐᓯᔭᐅᑦᓯᐊᓗᑎᑦ 
ᓈᒻᒪᓈᕐᑐᑎᒍᑦ ᐅᖁᒣᑦᑐᑯᕐᓂᖃᕐᑎᓗᒋᑦ ᐃᓚᒌᖑᔪᐃᑦ. ᐃᕝᕕᑦ ᐃᓄᓪᓗᓃᑦ 

ᒪᑭᕝᕕᑯᑦ ᑮᓇᐅᔭᓂᒃ ᐃᑲᔪᕐᓯᒍᑎᖏᑦ 
ᐃᑯᐊᓪᓚᔨᐊᓕᕕᓂᕐᓂᒃ: ᐅᓄᕐᓯᒋᐊᕐᑕᐅᓂᖏᑦ 
ᖃᑦᓯᐅᓂᖏᑦ ᓄᓇᕕᒻᒥ ᐃᑯᐊᓪᓚᔨᐊᓕᕕᓃᑦ

ᖃᐅᔨᒪᔦᑦ ᓱᕐᕋᑕᐅᒪᑉᐸᑕ ᐃᑯᐊᓪᓚᑐᒧᑦ ᓄᓇᕕᒻᒥ, ᐅᖄᕕᖃᕆᑦ 
ᓄᓇᓕᑉᐱᑦ ᑲᑎᖕᖓᔨᖏᓐᓂᑦ ᒪᓐᓇᖃᒻᒥᐅᒍᓐᓇᕕᓕᒫᖓᓂ ᑐᑦᓯᕋᐅᑎᒥᒃ 
ᐱᒋᐊᕐᑎᓯᕙᓪᓕᐊᓗᓯ.
ᖃᐅᔨᒋᐊᕈᒪᒍᕕᑦ, ᖃᐅᔨᒋᐊᕐᕕᖃᕆᑦ ᓄᓇᓕᐅᑉ ᑲᑎᖕᖓᔨᖏᓐᓂ 

ᐅᕝᕙᓗᓐᓃᑦ ᓇᓪᓕᑐᐃᓐᓇᖏᓐᓂᒃ ᒪᑭᕝᕕᑯᑦ ᐊᓪᓚᕕᖏᓐᓂ.

ᐊᔪᐃᓐᓇᕈᑎᐅᑦᓱᓂ ᐃᑲᔪᕐᓯᒋᐊᓪᓚᓂᕐᒥᒃ ᓱᕐᕋᑕᐅᔪᓂᕐ ᐃᓪᓗᖏᑦ ᐊᓂᕐᕋᖏᓗ 
ᐃᑯᐊᓪᓚᑐᓄᑦ, ᐃᓗᖓ ᑭᓯᐊᓂ ᐃᑯᐊᓪᓚᓂᕐᐸᑦ ᐃᓚᐅᑎᓪᓗᒍ ᓴᓂᐊᓃᑦᑐᐃᑦ 
ᐃᓪᓗᐊᐱᖏᑦ/ᐃᓪᓗᐊᐲᑦ ᐃᓚᐅᑎᑕᐅᕗᑦ ᑖᒃᑯᓄᖓ ᑮᓇᐅᔭᓄᑦ. ᒪᑭᕝᕕᑯᑦ 
ᐅᓄᕐᓯᒋᐊᕆᓯᒪᓕᕐᖁᑦ ᐃᑲᔪᕐᓯᒍᑎᒥᓂᒃ ᐃᑯᐊᓪᓚᔨᐊᓕᓐᓂᒃ $2,500ᓂᑦ $5,000ᓄᑦ 
(ᐱᒋᐊᕐᓱᓂ ᑎᓯᒻᐱᕆ 2024), ᑮᓇᐅᔭᓂᒃ ᑐᑦᓯᕋᕈᑏᑦ ᐃᑯᐊᓪᓚᑐᓕᕕᓂᕐᒥᒃ ᑖᑦᓱᒪᐅᑉ 
ᐅᓪᓘᑉ ᑭᖑᓂᐊᓂ ᑭᓯᐊᓂ ᐱᒍᓐᓇᑎᑕᐅᓂᐊᕐᑐᑦ, ᑭᖑᓪᓕᐹᖓᓂ ᐊᑭᓕᕐᑕᐅᒍᑎᖏᑦ 
ᑐᖕᖓᕕᖃᕐᓗᑎᑦ ᐊᓯᐅᔨᔭᖏᓐᓂᒃ. ᐅᐃᒪᓇᕐᓯᔪᖃᕐᐸᑦ ᐃᑲᔪᕐᓯᒍᑏᑦ ᐊᑐᐃᓐᓇᐅᕗᑦ 
ᓄᓇᕕᒻᒥᐅᓄᑦ ᐃᓚᐅᔪᓄᑦ ᑭᓯᐊᓂ ᐃᑯᐊᓪᓚᔨᐊᓕᓐᓄᑦ ᓄᓇᕕᐅᑉ ᓄᓇᖓᓃᑦᑐᓄᑦ.

ᓄᓇᕕᒻᒥ ᑐᓴᕋᑦᓭᑦ

ᐃᓚᐅᔪᐃᑦ Wayfinding Sessions-
ᖑᓂᕋᕐᑕᐅᔪᒧᑦ: ᐃᓄᒃᔪᐊᒥ, ᐃᓕᓐᓂᐊᑎᑦᓯᔨᖓᓗ, 
ᓕ ᕕᓯ, ᐅᓪᓗᓂᒃ ᑕᓪᓕᒪᓂᒃ ᐃᓂᖁᓇᕐᑐᓕᐅᕐᓂᒥᒃ 
ᐱᕙᓪᓕᐊᑎᑦᓯᓂᖃᕐᑎᓗᒋᑦ ᑲᑎᒪᓂᐊᕈᓯᕐᒥ ᓯᑦᑎᒻᐱᕆᒥ. 
ᑐᖕᖓᕕᖃᕐᓱᑎᑦ ᓯᕗᓪᓕᖓᓂᒃ ᐃᓕᓐᓂᐊᑎᑦᓯᓂᕕᓂᕐᒥ 
ᓴᓪᓗᓂ ᔭᓄᐊᕆ 2025ᒥ, ᑖᓐᓇ ᑲᑎᒪᓂᐊᕈᓯᖅ 
ᐃᑉᐱᒋᔭᖃᓗᐊᖕᖑᐊᑐᖅ ᐃᓄᐃᑦ ᐱᒍᓐᓇᓯᐊᕐᓂᖏᓐᓂᒃ 
ᐃᓂᖁᓇᕐᑐᓕᐅᕐᑎᓂᒃ, ᐃᓚᐅᑎᓪᓗᒍ ᐊᑭᓕᐅᕐᓂᖅ, 
ᓂᐅᕕᐊᑦᓴᖃᕐᓂᖅ, ᑭᓇᐅᓂᕐᒥᓂᒃ ᓱᓇᓕᐅᓂᒥᓂᒃ 
ᓄᐃᑦᓯᓂᕐᓂᒃ, ᐊᒻᒪᓗ ᓴᓇᔭᐅᔪᓂᒃ ᐱᕙᓪᓕᐊᑎᑦᓯᓂᕐᒥᒃ. 
ᐊᒥᓲᓂᕐᓭᑦ ᐃᓚᐅᔪᕕᓃᑦ ᒥᕐᓱᑎᐅᓐᓂᖁᑦ, ᓄᕕᕐᓴᓲᑦ, 
ᓴᐸᖓᓕᕆᓲᑦ ᐃᓄᒃᔪᐊᒥᐅᑦ, ᒪᕐᕉᒃ ᐃᓅᓱᓐᓂᓵᒃ 
ᖃᓪᓗᓈᓂ ᐱᓯᒪᔫᒃ ᐃᓚᐅᒻᒥᓱᑎᒃ. ᐃᓕᓐᓂᐊᑎᑦᓯᓃᑦ 
ᓄᐃᑦᓯᓱᑎᑦ ᐱᒻᒪᕆᐅᓂᖓᓂᒃ ᑲᔪᓯᔪᒥᒃ 
ᓴᐳᑦᔭᐅᒋᐊᖃᕐᓂᖏᓐᓂᒃ ᐃᓄᐃᑦ ᐃᓂᖁᓇᕐᑐᓕᐅᕐᑏᑦ, 
ᓇᓂᑐᐃᓐᓈᕋᓗᐊᕈᑎᑦ. ᑖᓐᓇ ᐱᓇᓱᑦᑕᐅᔪᖅ 
ᑲᔪᓯᒍᓐᓇᓯᓐᓂᖁᖅ ᐃᑲᔪᕐᓯᑎᓪᓗᒋᑦ ᒪᑭᕝᕕᑯᑦ ᐊᒻᒪᓗ 
ᐱᓇᓱᑦᑎᖏᑦ ᓕᓐ ᒧᐊᖃᐅᔅ ᐊᒻᒪᓗ ᓈᓐᓯ ᒍᐃᑦ.

©
 C

O
U

RT
ES

Y 
O

F 
LY

N
N

 M
O

O
RH

O
U

SE
/M

A
KI

VV
IK

ᑕ
ᕐᕋᓕ

ᒃ

21



ᕕᕗᐊᕆᒥ 1995-ᖑᑎᓪᓗᒍ, ᕃᒃᓚᓐ ᐊᖏᖃᑎᒌᓐᓂᖅ ᐊᑎᓕᐅᕈᑎᐅᓯᒪᔪᖅ 
ᕃᒃᓚᓐ ᐅᔭᕋᓐᓂᐊᕕᒻᒥᒃ ᐊᐅᓚᑦᓯᔨᓄᑦ, ᒪᑭᕝᕕᒧᑦ ᐃᓄᐃᓪᓗ ᓄᓇᓕᖏᓐᓄᑦ 
ᓴᓪᓗᐃᑦ ᐊᒻᒪᓗ ᑲᖏᕐᓱᔪᐊᖅ. ᓄᐃᑕᓂᖓ ᑲᓇᑕᒥ ᓯᕗᓪᓕᐸᐅᖃᑎᐅᓯᒪᑦᓱᓂ 
ᐊᖏᖃᑎᒌᒍᑎᓂᑦ “ᓱᕐᕋᑕᐅᒍᑎᓄᑦ ᐱᕙᓪᓕᖁᑎᑖᓄᑦ ᐊᖏᖃᑎᒌᓐᓂ”ᓂᑦ (IBAs) 
ᐅᔭᕋᓐᓂᐊᓂᕐᒥᒃ ᑎᒥᐅᔪᒧᑦ ᐃᓄᓐᓄᓗ ᐱᓇᓱᖃᑎᒌᑦᑐᓄᑦ ᑐᕃᓐᓇᕕᒌᑦᓱᑎᒃ 
ᐊᖏᖃᑎᒌᒍᑎᐅᓯᒪᔪᖅ.
ᑖᓐᓇ ᐊᖏᖃᑎᒌᓐᓂᖅ ᓄᓇᕕᒻᒥ ᐅᔭᕋᓐᓂᐊᑐᑦ ᐱᔪᓐᓇᐅᑎᑖᕐᑎᑕᐅᓂᐅᑉ 

ᐊᓯᒋᐊᓪᓚᖏᓐᓂᒃ ᐱᑕᖃᕆᐊᖃᕐᓂᖏᓐᓂᒃ ᐃᓕᑕᕐᓯᓂᕐᒥᒃ ᑐᖕᖓᕕᖃᕐᓯᒪᔪᖅ, 
ᐅᑉᐱᕈᓲᑎᑦᓯᐊᓂᕐᒧᑦ ᐱᕈᕐᑎᑕᐅᓯᒪᔪᓂᒃ ᐱᓇᓱᐊᖃᑎᒌᓐᓂᑕᖃᕆᐊᖃᕐᒪᑕ, 
ᐃᓄᐃᑦ ᐃᓗᕐᕈᓯᖓᓂᒃ ᓲᓱᒋᔭᖃᑦᓯᐊᕆᐊᖃᕐᓱᑎᒃ, ᐱᓇᓱᑦᑕᐅᒋᐊᓕᓐᓂᓗ 
ᑲᒪᒋᔭᖃᖃᑎᒌᓐᓂᑕᖃᕆᐊᖃᕐᓱᑎ. ᐱᑕᖃᕐᑎᓯᒍᑎᒋᓗᐊᖕᖑᐊᑕᖏᑦ ᐃᓚᖃᕐᓯᒪᔪᑦ 
ᐃᓄᐃᑦ ᐱᓇᓱᑦᑎᑖᕆᔭᐅᓂᕐᒥ ᓯᕗᓪᓕᐅᑎᑕᐅᓂᕆᖃᑦᑕᓂᐊᕐᑕᖏᓐᓂᒃ 
ᖃᓂᓐᓂᓴᓂᑦ ᓄᓇᓕᓐᓂᑦ, ᐃᓄᓐᓄᑦ-ᓇᖕᒥᓂᕆᔭᐅᔪᑦ ᖃᖏᕐᓂᑯᓕᐅᕐᑏᑦ ᓯᕗᓪᓕ
ᐅᑎᑕᐅᖃᑦᑕᓂᕆᓂᐊᕐᑕᖏᓐᓂᒃ, ᐊᒻᒪᓗ ᐊᕙᑎᒥᒃ ᑲᒪᓇᓱᒍᑎᑕᖃᕐᓱᑎᒃ ᐃᓄᐃᑦ 
ᐱᓇᓱᐊᕐᑎᑕᐅᑎᓪᓗᒋᑦ. ᖄᖏᕐᓂᑯᕈᑎᓂᒃ-ᐱᖃᑎᐅᖃᑦᑕᕈᑎᑦᓭᑦ ᐋᕐᕿᓱᕐᓯᒪᒍᓰᑦ 
ᐊᓪᓚᑕᐅᖃᑎᐅᓐᓂᒥᔪᑦ ᐊᒻᒪᓗ ᑲᑎᖕᖓᔩᑦ ᐋᕐᕿᑕᐅᒻᒥᓱᑎᒃ, ᕿᑎᕐᖃᖏᑦ 
ᐃᓄᐃᑦ, ᕿᑎᕐᖃᒋᐊᓪᓚᖏᑦ ᖄᖏᕐᓂᑯᓕᐅᕐᑎᓂᒃ ᑭᒡᒐᑐᕐᑏᑦ, ᐃᓘᓐᓇᖓᓂᒃ 
ᐊᖏᖃᑎᒌᓐᓂᐅᑉ ᑲᔪᓯᑎᑕᐅᓂᖓᓂᒃ ᑲᒪᓂᐊᕐᑐᓂᒃ.

30 ᐊᕐᕌᒍᑦ ᐱᓇᓱᐊᖃᑎᒌᓐᓂᒥ: 
ᕃᒃᓚᓐ ᐊᖏᖃᑎᒌᓐᓂᖅ

ᐊᕐᕌᒍᓂ ᐊᕙᑎᑦ ᖁᓕᓪᓗᓂᑦ ᖄᖏᕐᑐᓂ ᕃᒃᓚᓐ ᐊᖏᖃᑎᒌᓐᓂᖅ 
ᐊᖏᔪᕐᓚᖑᐊᓂᒃ ᓄᐃᑦᓯᓯᒪᔪᖅ:

•	 ᐃᓄᐃᑦ ᐱᓇᓱᑦᑏᑦ ᐅᓄᕐᑐᕈᕐᓯᒪᔪᑦ ᐱᓇᓱᑦᑎᖏᓐᓂᑦ.
•	 ᐃᓄᓐᓄᑦ-ᓇᖕᒥᓂᕆᔦᑦ ᖄᖏᕐᓂᑯᓕᐅᕐᑏᑦ ᐅᓪᓗᒥ ᐱᑕᖃᕐᑎᓯᓲᑦ 
ᐅᔭᕋᓐᓂᐊᕕᒥᒃ ᐱᓇᓱᓐᓂᒧᑦ ᐊᖏᕐᓯᒪᐅᑎᑎᒍᑦ ᐱᒍᑦᔨᐅᑏᑦ 
25%-ᖏᓐᓃᑐᓂᒃ, ᓄᓇᓕᒻᒥ ᒪᑭᑕᒐᓱᐊᕐᓂᒥᒃ ᓄᓇᕕᒻᒥ ᐱᕈᕐᑎᓯᔪᓂᒃ.

•	 ᐊᖏᖃᑎᒌᒍᑎᐅᑉ ᐱᕙᓪᓕᑎᑦᓯᓂᖓᑦ ᓄᓇᓕᒻᒥ 
ᐱᕙᓪᓕᐊᑎᑦᓯᒍᑎᐅᓯᒪᒻᒥᔪᖅ, ᐃᓕᓐᓂᐊᑎᓂᒃ ᐃᑲᔪᕐᓯᒍᑏᑦ 
ᐊᕐᖁᑎᒋᑦᓱᒋᑦ (ᓲᕐᓗ ᐊᒃᑭᕕᒃ ᑮᓇᐅᔭᖁᑎᖓ), ᐃᓕᓐᓂᐊᑎᑦᓯᓂᕐᒥ 
ᐱᓇᓱᐊᕐᑌᓗ ᐆᑦᑐᕋᐅᑎᒋᑦᓱᒍ ᑕᒪᑐᒪᓂ, ᐊᒻᒪᓗ ᓯᕗᓂᕐᒥ-
ᐊᕗᖓᒋᐊᓪᓚᒃ ᐸᕐᓀᒍᑎᓕᐅᕐᓃᑦ ᐅᔭᕋᓐᓂᐊᕕᐅᑉ ᐅᒃᑯᐊᓂᕆᒍᒫᕐᑕᖓᓄᑦ 
ᓄᓇᐅᓪᓗ ᐱᐅᓯᕐᒥᓄᑦ ᐅᑎᕐᑎᑕᐅᒐᔭᕐᓂᖓᓄᑦ.

ᑕᒡᒐᓂ ᔫᓂᒥ, ᒪᑭᕝᕕᐅᑉ ᐊᖓᔪᕐᖄᖓ ᐱᑕ ᐋᑕᒥ ᐊᒻᒪᓗ ᐊᕙᑎᓕᕆᓂᕐᒥ, 
ᐆᒪᔪᓕᕆᓂᕐᒥ, ᖃᐅᔨᓴᕐᓂᒥᓪᓗ ᐊᖓᔪᕐᖄᑉ ᑐᖓᓕᖓ ᐋᑕᒥ ᑎᓖᓪ-
ᐊᓚᑯ, ᙯᖁᔭᐅᓯᒪᔪᓂᒃ ᐃᓚᖃᕐᓱᑎᒃ, ᐅᔭᕋᓐᓂᐊᕕᒻᒥ 30-ᓂᒃ ᐊᕐᕌᒍᓂᒃ 
ᓇᓪᓕᐅᓂᕐᓯᐅᓂᕐᒥᒃ ᐱᓂᐊᕐᓂᖃᕐᑎᓯᔪᓂ ᐁᓯᒪᔪᕕᓃᒃ.

ᓄᓇᕕᒻᒥ ᐃᓄᐃᑦ ᓄᓇᓕᖏᓐᓂᒃ ᐊᕐᕌᒍᓂ ᐊᒥᓱᓂᒃ ᐱᓇᓱᐊᖃᑎᖃᕐᓯᒪᓂᕐᒥᒃ ᐃᓕᑕᕐᓯᓂᕐᒧᑦ, 
ᐊᒥᓖ ᕈᓘ (ᓴᐅᒥᐊᓃᑦᑐᖅ), ᕃᒃᓚᓐ ᐅᔭᕋᓐᓂᐊᕕᒻᒥ ᓇᐅᓕᒫᓄᐊᖓᔪᓕᕆᓂᕐᒥ ᐊᒻᒪᓗ 
ᓄᓇᓕᒻᒥᒃ ᐱᓇᓱᖃᑎᖃᕐᓂᒧᑦ ᑐᑭᒧᐊᑦᑎᓯᔨᖓ, ᐋᑕᒥ ᐊᓚᑯᒧᑦ, ᒪᑭᕝᕕᒥ ᓴᓪᓗᒥᐅᑦ 
ᑭᒡᒐᑐᕐᑎᖓᓄᑦ (ᑕᓕᕐᐱᐊᓃᑦᑐᖅ), ᑐᓂᔭᐅᑦᓱᓂ ᓴᓇᖕᖑᐊᓯᒪᔪᒥᒃ. ᐅᔭᕋᓐᓂᐊᕕᐅᑉ 
ᓄᓇᕕᒻᒥᐅᓗ ᐱᓇᓱᖃᑎᒌᓐᓂᖏᓐᓂᒃ ᐃᑲᔪᕐᓯᒪᓂᕐᒥᓄᑦ ᑐᓂᔭᐅᔪᖅ.

ᔮᓐ-ᕗᕌᓐᓱᐊ ᕕᕆᐊᑦ (ᓴᐅᒥᐊᓃᑦᑐᖅ), ᕃᒃᓚᓐ ᐅᔭᕋᓐᓂᐊᕕᒻᒥ ᓯᕗᓕᕐᑎ ᐊᒻᒪᓗ Glencore 
Canada-ᒥ ᐊᖓᔪᕐᖄᑉ-ᑐᖓᓕᖓ, ᐃᓚᖃᕐᓱᓂ ᒪᑭᕝᕕᒃ ᐊᖓᔪᕐᖄᖓᓂᒃ ᐱᑕ ᐋᑕᒥᒥᒃ 30-ᓂᒃ 
ᐊᕐᕌᒍᓂᒃ ᕃᒃᓚᓐ ᐊᖏᖃᑎᒌᓐᓂᒥᒃ ᓇᓪᓕᐅᓂᕐᓯᐅᑎᓪᓗᒋᑦ, ᐊᑑᑎᔪᕕᓂᖅ ᔫᓂᐅᑉ-ᕿᑎᖓᓂ,

ᓵᒥ ᑭᓪᓕᓂᕐᒥᐅᖑᓯᒪᔪᖅ ᑭᖑᓂᐊᒍᑦ ᑲᖏᕐᓱᐊᓗᒃᔪᐊᒥᐅᖑᓯᒻᒥᓱᓂ. 
ᓇᐅᓕᒫᓂᒃ ᐱᒍᑦᔨᓂᕐᒥᓂ ᐱᓇᓱᐊᖃᑦᑕᓯᒪᔪᖅ ᐊᑦᔨᒌᖕᖏᑐᓂᒃ 
ᐃᓚᐅᑎᓪᓗᒋᑦ ᓯᕗᓕᕐᑎᒧᑦ ᑐᖓᓕᐅᑦᓱᓂ ᑲᖏᕐᓱᐊᓗᑦᔪᐊᒥ ᐊᖓᔪᕐᖄᕆᔭ
ᐅᑦᓱᓂᓗ ᐃᑉᐱᒋᑦᑐᒃ ᓄᓇᒥᒃ ᑎᒍᒥᐊᕐᑏᑦ ᐱᓇᓱᒐᖃᕐᕕᖓᓄᑦ. ᑭᒡᒐᑐᕐᓱᓂ 
ᓄᓇᓕᒻᒥᓂᒃ ᐊᑦᔨᒌᖕᖏᑐᓂᒃ ᑲᑎᖕᖓᔨᐅᕕᓐᓂ, ᐃᓄᐃᑦ ᐅᖃᐅᓯᑦᓴᖏᑦ 
ᑐᓴᕐᑕᐅᑎᒍᓐᓇᓯᒐᓱᑦᓱᒋᑦ ᑐᑭᑖᕐᑕᐅᒋᐊᓕᓐᓂ ᓄᓇᒨᓕᖓᔪᓂᒃ, 
ᐊᐅᓚᑦᓯᒍᓯᕐᓂᒃ ᐱᒍᓐᓇᐅᑎᖏᓐᓂᓗ.
ᓵᒥ ᐱᒍᑦᔨᓯᒪᔪᖅ ᑲᑎᖕᖓᔨᐅᕕᖃᕐᓱᓂ ᑑᕐᙰᑦ ᖃᕐᖃᔪᐊᖏᑦᑕ 

ᓯᓚᕐᕿᔮᕐᕕᖓᓂ ᑲᑎᖕᖓᔨᖏᓐᓂᒃ (CMB), ᑖᓐᓇ ᑎᒥᐅᔪᖅ 
ᑲᒪᒋᔭᖃᕐᓱᓂ ᐊᐅᓚᑦᓯᓂᕐᒥᒃ ᒥᕐᖑᐃᓯᕐᕕᒥᒃ ᐱᓇᓱᖃᑎᖃᕐᓱᑎᑦ ᐃᓄᓐᓂᒃ 
ᓄᓇᕕᒻᒥᐅᓂᒃ ᓄᓇᑦᓯᐊᕗᒥᐅᓂᓗ ᐃᓚᒋᒻᒥᓱᒋᑦ ᒥᕐᖑᐃᓯᕐᕕᖏᓪᓗ 
ᑲᓇᑕᒥ. CMB-ᒥ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓᓂ ᐊᓪᓚᓯᒪᔪᖅ ᓵᒥᐅᑉ 
ᑲᑎᖕᖓᔨᐅᓂᖓ ᑎᒡᒍᐊᑕᐅᒪᑦᓱᓂ ᒥᕐᖑᐃᕐᓯᕕᓕᕆᔨᖏᓐᓄᑦ ᑲᓇᑕᒥ, 
ᐊᓪᓚᓯᒪᔪᖅ ᖃᐅᔨᒪᓪᓚᕆᓂᖓᓂᒃ ᑭᓪᓕᓂᐅᑉ ᓄᓇᖓᓂᒃ ᐊᒻᒪᓗ 
ᑕᕐᕋᖓᓂᒃ ᒥᕐᖑᐃᓯᕐᕕᐅᑉ ᑌᑲᓂ ᐃᓚᖏᓪᓗ ᐆᒪᔪᕐᓂᐊᖃᑕᓯᒪᒻᒪᑕ 
ᑖᕙᓂᒥᐅᖑᖃᑦᑕᓯᒪᑦᓱᑎᓗ ᒪᙯᕝᕕᖏᓐᓂ. ᓴᐳᑦᔨᓯᐊᕐᓱᓂ ᐆᒪᔪᓂᒃ 
ᖃᐅᔨᓴᕐᓂᖏᓐᓂᒃ (ᐱᓗᐊᕐᑐᒥᒃ ᑐᑦᑐᓂᒃ), ᑐᓂᕐᑕᓂᐊᕐᓂᒥᒃ, 
ᐃᓄᓐᓂᓗ ᒥᕐᖑᐃᓯᕐᕕᓕᐊᕐᑎᓯᓂᕐᓂᒃ, ᐃᓚᐅᑎᓪᓗᒋᑦ ᐃᓱᒪᒋᔭᖏᑦ 
ᐊᓐᓇᒋᐊᕐᕕᓴᓂᒃ-ᐃᓪᓗᐊᐱᓕᐅᕐᓂᓂ ᑕᕐᕋᖓᓂ ᓄᓇᓂ.
ᐃᓅᓯᓕᒫᒥᓂ, ᓵᒥ ᐱᓇᓱᑦᓯᒪᔪᖅ ᑐᓴᐅᒪᔭᐅᑎᑦᓯᒐᓱᓐᓂᒥᒃ 

ᐊᑑᑎᓯᒪᔭᖏᓐᓂᒃ ᑭᓪᓕᓂᕐᒥ, ᐃᓚᐅᑎᓪᓗᒋᑦ ᓅᑦᑎᑕᐅᓂᕕᓂᖏᑦ 
ᐅᖁᒣᑦᑐᑰᕐᓂᐅᖃᑦᑕᓯᒪᔪᐃᓗ ᓄᓇᓕᒻᒥ, ᐳᐃᒍᕐᑕᐅᑎᑦᑌᓕᑦᓱᒋᑦ. 
ᑕᕐᕋᓕᔮᓕᐊᖑᕐᖃᒥᓐᓂ ᒪᑭᕝᕕᒧᑦ ᓄᐃᑕᑎᑕᐅᓚᐅᔪᕗᖅ, ᐅᖄᑦᓱᓂ 
ᐊᑑᑎᓯᒪᔭᖏᓐᓂᒃ ᑭᓪᓕᓂᕐᒥ, ᐱᓗᐊᕐᑐᒥᒃ ᓅᑦᑎᑎᑕᐅᓂᕕᓂᖏᑦ ᐃᓄᐃᑦ 
ᐃᓚᒌᑦ ᑲᕙᒪᒧᑦ ᐊᕐᕌᒍᖏᓐᓂ 1970ᓂ.

ᐃᕐᖃᐅᒪᒋᔭᕗᑦ: 
ᓵᒥ ᐊᕐᓇᑐᐃᓐᓇᒃ

ᒪᑭᕝᕕᒃ ᐅᖃᐅᓯᓕᒃ ᐃᓚᑦᔪᒍᓱᓐᓂᒥᓂᒃ ᓵᒥ ᐊᕐᓇᑐᐃᓐᓇᐅᑉ ᐃᓚᖏᓐᓂᒃ, 
ᐃᓚᓐᓈᖏᓐᓂᒃ ᐱᓇᓱᖃᑎᒋᖃᑦᑕᑕᕕᓂᖏᓐᓂᓗ, ᐃᓅᒍᓐᓀᓚᐅᔪᖅ ᐅᐱᕐᖓᓴᐅᓚᐅᔪᒥ. 
ᐃᑲᔪᕐᓯᓯᒪᓂᖓ ᐃᓄᓐᓂᒃ ᓇᒻᒥᓂᖅ ᑐᑭᑖᕈᓐᓇᓂᕐᒥᒃ ᓄᓇᒥᒃ ᓇᒻᒥᓂᖃᕐᒥᓂᓗ 
ᐃᓕᑕᕆᔭᐅᓚᐅᔪᕗᖅ ᒪᑭᕝᕕᒧᑦ ᐊᕐᕌᒍᑕᒪᕐᓯᐅᑎᒥᒃ ᑲᑎᖕᖓᓂᒻᒪᕆᖓᓂ ᐃᓄᒃᔪᐊᒥ 
ᐊᖓᔪᕐᖄᖓᓄᑦ ᐱᑕ ᐋᑕᒥ ᐅᖃᐅᓯᖃᕐᑎᓗᒍ ᓵᒥᐅᑉ ᑐᓂᒪᑦᓯᐊᓂᕕᓂᖓᓂᒃ 
ᓯᕗᓕᕐᓂᕕᓂᖓᓂᓗ.

ᓵᒥ ᐊᕐᓇᑐᐃᓐᓇᒃ ᑭᖑᓂᖃᕈᑎᖃᓚᖓᔪᖅ ᐱᒍᑦᔨᓂᕆᓯᒪᔭᒥᓂᒃ 
ᓄᓇᓕᒻᒥᓂᒃ, ᓄᓇᒥᒃ, ᑭᖑᕚᕆᔭᐅᔪᓂᓗ ᐃᓄᓐᓂᒃ. ᓯᕗᓕᕐᓯᒪᓂᖓ ᐳᐃᒍᕐᑕ
ᐅᓂᐊᖕᖏᑐᖅ ᐱᓇᓱᓐᓂᕕᓂᖓᓗ ᐊᐅᓚᑦᓯᒍᓯᕐᓅᓕᖓᔪᓂᒃ ᐊᒻᒪᓗ ᓄᓇᐅᑉ 
ᐊᑐᕐᑕᐅᓂᖓᓂᒃ, ᐊᒻᒪᓗᑦᑕᐅᖅ ᐅᖃᐅᓯᖃᖃᑦᑕᓯᒪᓂᖓ ᐱᐅᓯᑐᖃᕐᑎᒍᑦ 
ᖃᐅᔨᒪᒍᓯᒥᓂᒃ ᐃᑦᔭᕋᑦᓴᓯᐊᖑᑦᓱᓂ ᐊᓯᖏᓐᓄᑦ.
ᒪᑭᕝᕕᒃ ᐃᕐᖃᐅᒪᓇᕐᓂᖓᓂᒃ ᓲᓱᒋᔭᖃᑦᓯᐊᑐᖅ ᓇᑯᕐᒦᓱᒍᓗ ᐊᕐᕌᒍᓂᒃ 

ᐊᒥᓱᓂᒃ ᑐᓂᒪᑦᓯᐊᓂᕕᓂᖓᓄᑦ.

ᒪᑭᕝᕕᒃ ᐅᑭᐊᒃᑯᑦ ᑮᓇᐅᔦᑦ 
ᑐᕌᒐᓕᐅᕐᑕᐅᓂᖏᓐᓄᑦ ᑲᑎᖕᖓᓂᕐᒥᒃ 
ᐊᑑᑎᔪᑦ ᒪᓐᑐᔨᐊᒥ
ᒪᑭᕝᕕᑯᑦ ᑲᑎᖕᖓᔨᖏᑦ ᐆᒃᑐᐱᕆ ᐱᒋᐊᕐᑎᓗᒍ ᐊᕐᕌᒍᑕᒫᖅ ᑯᐊᐳᕇᓴᐅᑉ 
ᑮᓇᐅᔭᓂᒃ ᑐᕌᒐᓕᐅᕐᓂᒧᑦ ᑲᑎᖕᖓᓂᖓᓂᒃ ᒪᓐᑐᔨᐊᓪᒥ ᐊᑑᑎᔪᕕᓃᑦ. 
ᓄᓇᕕᓕᒫᒥᒃ ᑭᒡᒐᑐᕐᑏᑦ ᑕᒡᒐᓂ ᑲᑎᖕᖓᓂᕐᒥ ᑮᓇᐅᔦᑦ ᐸᕐᓀᒍᑕᐅᓂᖏᓐᓂᒃ 
ᕿᒥᕐᕈᒋᐊᓪᓚᓂᕐᒧᑦ, ᐱᓇᓱᕝᕕᓂᑦ ᐊᒻᒪᓗ ᑎᒥᐊᕈᖁᑎᓂᑦ ᐊᖑᒻᒪᑎᑎᑦᓯᒋᐊᕐᓂᒧᑦ, 
ᐱᓇᓱᐊᕐᑕᓂᓪᓗ ᐃᓄᓕᒫᓂᒃ ᓄᓇᓕᓐᓂᑦ ᓄᓇᕕᒻᒥ ᐊᑦᑐᐊᔪᓂᒃ ᐅᖄᒍᑎᖃᕐᓂᒧᑦ 
ᑲᑎᖕᖓᒍᑎᖃᓲᑦ.

ᑖᒥ ᐋᓯᕙᒃ ᑐᓂᒪᓚᖓᓂᕐᒥᒃ ᐸᑎᒻᒥᓯᒍᑎᖃᕐᑎᑕᐅᑦᓱᓂ ᒫᓐᓇᓯᐅᑎᐅᓗᓂ ᒪᑭᕝᕕᒥ ᑲᑎᖕᖓᔨᓂ ᑭᓪᓕᓂᕐᒥᒃ ᑭᒡᒐᑐᕐᑎᐅᓂᕐᒧᑦ. 



ᐃᓘᓐᓇᑎᒃ ᐱᓇᓱᕝᕖᑦ ᐊᕐᕌᒎᓚᖓᔪᒧᑦ ᑐᕌᒐᓕᐊᒥᓂᒃ ᐊᑐᓂᑦ ᓄᐃᑦᓯᓚᐅᔪᕗᑦ, 
ᑎᒥᐊᕈᖁᑏᓪᓗ ᐱᕙᓪᓕᐊᓂᕐᒥᓂᒃ ᐱᓇᓱᐊᕐᑕᐅᓂᐊᕐᑐᓄᓪᓗ ᐸᕐᓇᑕᐅᓯᒪᔪᓂᒃ 
ᑐᓴᕐᑎᓯᒍᑎᖃᕐᑎᓗᒋᑦ. ᑕᒪᒃᑯᐊ ᑲᑎᖕᖓᓂᕆᓲᖏᑦ ᐱᒻᒪᕆᐅᑦᓱᑎᒃ ᐃᓚᒋᔭᐅᓲᑦ 
ᒪᑭᕝᕕᐅᑉ ᐱᓇᓱᐊᕐᑕᖏᑦ ᓄᓇᓕᓐᓂ ᐱᓇᓱᐊᕐᑕᐅᔪᓂ ᓯᕗᓪᓕᐅᑎᑕᐅᖁᔦᑦ 
ᓄᐃᑕᑎᑦᓯᖏᓐᓇᖁᓪᓗᒋᑦ.
ᑕᒡᒐᓂ ᐊᕐᕌᒍᒥ ᑐᑭᒧᐊᒍᑎᖏᓐᓂ ᓇᓗᓀᕋᑦᓴᑕᖃᓚᐅᔪᕗᖅ ᐊᒥᓱᒐᓚᓐᓂᒃ. ᑖᒥ 

ᐋᓯᕙᒃ ᑎᓕᔭᐅᔪᕕᓂᖅ ᒫᓐᓇᓯᐅᑎᒥᒃ ᑭᓪᓕᓂᕐᒥᐅᓂᒃ ᑭᒡᒐᑐᕐᑎᐅᓚᖓᑎᓪᓗᒍ 
ᑲᑎᖕᖓᔨᓂ, ᐱᒻᒪᕆᒥᒃ ᑲᑎᖕᖓᔨᐅᕕᒻᒥᒃ ᐃᓐᓄᐃᓱᓂ ᐅᐱᕐᖓᓴᐅᑎᓪᓗᒍ ᓵᒥ 
ᐊᕐᓇᑐᐃᓐᓇᐅᑉ ᐃᓅᒍᓐᓀᓂᕆᓚᐅᔪᔭᖓᑕ ᑭᖑᓂᖓᒍᑦ. ᐋᓐᑕᓂ ᐃᑦᑐᓵᑦ ᒪᑭᕝᕕᑯᑦ 
ᓇᖕᒥᓂᖅ-ᑐᑭᑖᕈᓐᓇᓂᕐᒧᑦ ᐱᓇᓱᐊᕐᑕᖏᓐᓂᒃ ᐊᖑᒻᒪᑎᑎᑦᓯᒋᐊᕐᑐᕕᓂᖅ, 
ᑖᒃᑯᐊ ᐱᓇᓱᐊᕐᑕᖏᑦ ᓵᖕᖓᔭᖃᓗᐊᖕᖑᐊᑐᑦ ᓄᓇᕕᒻᒥ ᐱᓇᓱᐊᕐᑎᓯᒍᑎᓂᒃ 
ᐱᒍᑦᔨᐅᑎᓂᓪᓗ ᐃᓄᓐᓄᑦ ᐊᐅᓚᑕᐅᓂᕐᓴᐅᓕᕐᑎᓯᒍᑎᑦᓴᓂᒃ. ᓱᓕᒋᐊᓪᓚᒃ, 

ᑑᓈ ᓴᕗᐊ ᐊᒻᒪᓗ ᔪᐋᓐ ᑳᖕᓅᓐ, ᐃᑲᔪᕈᒪᓂᕐᒥᓄᑦ ᓇᖕᒥᓂᖅ 
ᐱᓇᓱᐊᕈᑦᔨᓱᑎᒃ ᒪᑭᕝᕕᑯᓐᓂᒃ ᖃᐅᔨᓴᕈᑦᔨᓲᒃ, ᐅᓂᒃᑲᐅᓯᖃᓚᐅᔪᒻᒥᔫᒃ 
ᐱᓇᓱᐊᖏᓐᓇᑕᒥᓂᒃ ᐊᕐᕌᒍᑦ 1900-ᖏᓐᓂ ᐳᕙᓪᓗᓂᖅ ᐊᑑᑎᑎᓪᓗᒍ 
ᐃᓄᓐᓂᒃ ᓅᑦᑎᑕᐅᓚᐅᕐᑐᕕᓂᐅᑦᓱᑎᒃ ᐃᓗᕕᕐᑕᐅᓯᒪᕕᖏᓐᓂᒃ ᕿᓂᕐᓱᑎᒃ. 
ᖃᐅᔨᓴᕐᑕᖏᑦ, ᓇᓂᓚᕗᑦ-ᒥ ᐱᓇᓱᐊᕐᑌᑦ ᐃᓚᐅᒻᒥᑎᓪᓗᒋᑦ, ᐱᒻᒪᕆᐅᑦᓱᑎᒃ 
ᐃᓚᒌᑦ ᓱᕐᕋᑕᐅᓯᒪᒍᑎᓖᑦ ᐃᓱᖃᕐᑎᓯᒍᑎᑦᓴᖏᓐᓄᑦ ᐃᓕᑕᕆᔭᐅᒍᑎᑦᓴᖏᓐᓄᓗ 
ᖃᓄᕐᑑᕈᑎᓄᑦ ᐃᓚᒋᔭᐅᕗᑦ.
ᒪᑭᕝᕕᒃ ᓇᑯᕐᒦᑐᖅ ᑕᒪᑦᓱᒧᖓ ᐃᓚᐅᓯᒪᔪᓕᒫᓂᒃ ᕿᓚᓈᕈᑎᖃᕐᓱᓂᓗ 

ᐅᑭᐅᒃᑯᑦ ᑲᑎᖕᖓᓂᐅᓛᕐᑐᒥ ᑖᒃᑯᐊ ᐱᓇᓱᐊᕐᑕᐅᓂᖏᑦᑕ ᑲᔪᓯᓂᕆᓂᐊᕐᑕᖏᓐᓂᒃ.
ᐊᖑᒻᒪᑎᒋᐊᕈᑎᑦᓴᒋᐊᓪᓚᓄᑦ, ᑕᑯᓗᒍ makivvik.ca ᒪᓕᓪᓗᒋᓘᓐᓃᑦ 

ᓄᐃᑕᖏᑦ Facebook-ᒥ ᐊᒻᒪᓗ Instagram-ᒥ.

ᒪᑭᕝᕕᐅᑉ ᐱᓇᓱᑦᑎᖏᑦ 
ᐃᕐᖃᐅᒪᑦᓯᕗᑦ ᑲᓇᑕᒥ ᓱᓕᑦᓯᐊᑐᒥᒃ 
ᐃᓱᒪᒋᔪᓐᓀᓂᖃᕐᓂᒥᓗ ᐅᓪᓗᖁᑎᖓᓂᒃ

ᒪᓐᑐᔨᐊᓪ

ᐊᑯᓕᕕᒃ ᑲᖏᕐᓱᐊᓗᒃᔪᐊᖅ



ᓯᑦᑎᒻᐱᕆᐅᑉ ᓈᓂᖓᓂ, ᒪᑭᕝᕕᐅᑉ ᐱᓇᓱᑦᑎᖏᑦ ᓄᓇᕕᓕᒫᒥ 
ᓯᕿᓂᖓᓂᓗ ᑯᐯᒃ ᑲᓱᕐᓂᖁᑦ ᐊᑐᕐᓱᑎᓗ ᐊᐅᐸᓛᖓᔪᒥᒃ ᐃᓗᑉᐱᐊᒥᒃ 
ᐱᐊᕋᓕᒫᑦ ᐃᓪᓕᓇᕐᖁᑦ ᓚᔪᕐᑕᓕᒃ ᐃᓗᑉᐱᐊᖅ ᐃᕐᖃᐅᒪᑦᓯᒍᑎᐅᑦᓱᓂ ᑲᓇᑕᒥ 
ᐅᓪᓗᖁᑎᖓᓂᒃ ᓱᓕᑦᓯᐊᓂᕐᒥᒃ ᐃᓱᒪᒋᔪᓐᓀᓂᖃᕐᒥᓗ ᐅᓪᓗᖓᓂᒃ. ᐱᓇᓱᑦᑏᑦ 
ᐊᓪᓚᕕᐅᑉ ᓯᓚᑖᓂᑦᑐᑦ ᐊᑦᔨᓕᐅᕐᑕᐅᓱᑎᑦ, ᓄᐃᑕᑎᑦᓯᓱᑎᑦ ᓴᐳᑦᔨᓂᕐᒥᓂᒃ 
ᓲᓱᑦᓴᓯᐊᕐᓂᒥᓂᓪᓗ ᐊᓂᕐᕋᕆᖕᖏᑕᒥᓃᑦᓱᑎᑦ ᐃᓕᓐᓂᐊᑎᐅᓚᕐᑐᕕᓂᕐᓂᒃ 
ᐊᓂᒍᐃᒪᔪᓂᒃ ᐊᒻᒪᓗ ᐱᐊᕋᕐᓂᒃ ᐊᓂᕐᕋᒧᑦ ᐅᑎᓚᐅᕐᓯᒪᖕᖏᑐᓂᒃ.
ᑲᓇᑕᒥ ᐅᓪᓗᖁᑎᖓ ᓱᓕᑦᓯᐊᓂᕐᒥᒃ ᐃᓱᒪᒋᔪᓐᓀᓂᖃᕐᓂᒥᓗ, ᐊᑑᑎᔪ

ᕕᓂᖅ ᓯᑦᑎᒻᐱᕆ 30ᒥ, ᐃᕐᖃᐅᒪᑦᓯᓂᐅᑦᓱᓂ ᓱᕐᕋᑕᐅᒍᑎᖏᓐᓂᒃ 
ᐊᓂᕐᕋᕆᖕᖏᑕᒥᓃᑦᓱᑎᑦ ᐃᓕᓐᓂᐊᑎᐅᓚᐅᕐᑐᕕᓂᕐᓂᒃ ᐊᒻᒪᓗ ᐊᓯᖏᓐᓂᒃ 
ᖃᓪᓗᓇᑦ ᑎᑭᓐᓂᕕᓂᖏᓐᓄᑦ ᖃᓄᐃᓗᕈᑎᐅᓯᒪᔪᓂᒃ ᓱᕐᕃᔪᓂᒃ ᓄᓇᕕᒻᒥ 
ᐃᓄᖁᑎᖏᓐᓂᒃ, ᐃᓚᐅᑎᓪᓗᒋᑦ ᓅᑦᑎᑎᑦᓯᓂᕕᓃᑦ ᓅᒍᒪᖕᖏᑐᓂᒃ, ᐅᓄᕐᑐᐃᑦ 
ᐳᕙᓪᓗᓕᕐᓂᕕᓂᖏᑦ, ᕿᖕᒦᔭᕐᑕᐅᓂᕕᓃᓪᓗ. ᑖᒃᑯᐊ ᐊᑑᑎᔭᐅᓯᒪᔪᐃᑦ ᑲᔪᓯᔪᒥᒃ 
ᓱᕐᕃᓯᒪᖏᓐᓇᖁᑦ ᐃᓚᒌᓂᒃ ᓄᓇᓕᓐᓂᓗ ᐅᓪᓗᒥ.
ᒪᑭᕝᕕᐅᑉ ᐱᓇᓱᑦᑎᖏᑦ, ᐊᑐᕐᓂᕕᓂᖏᑦ ᐊᐅᐸᓛᖓᔪᓂᒃ ᐃᓗᑉᐱᐊᓂᒃ 

ᓄᐃᑕᑎᑦᓯᒍᑎᐅᔪᖅ ᐊᑑᑎᔭᐅᓚᐅᕐᑐᕕᓂᕐᓂᒃ ᐊᒻᒪᓗ ᓄᐃᑕᑎᑦᓯᓱᑎᑦ 
ᑐᓂᒪᑦᓯᐊᓂᖏᓐᓂᒃ ᐃᓕᑦᓯᒋᐊᓪᓚᓂᕐᒥᒃ ᐃᓱᒪᒋᔪᓐᓀᓂᖃᕐᓂᒥᓗ. ᑖᓐᓇ 
ᐊᑑᑎᔭᐅᔪᖅ ᐃᕐᙯᑎᑦᓯᒍᑎᐅᒻᒥᔪᖅ ᑭᓇᓕᒫᒃᑯᓂᒃ ᐃᓱᒪᒋᔪᓐᓀᖃᑎᒌᓐᓂᖅ 
ᐊᑕᐅᓯᕐᒧᑐᐃᓐᓇᖅ ᐅᓪᓗᒧᓕᖓᖕᖏᒪᑦ, ᑲᔪᓯᔪᒥᒃ ᐊᔪᐃᓐᓇᕈᑎᐅᑦᓱᓂ ᐃᒫᒃ 
ᓈᓚᓐᓂᖅ, ᑐᑭᓯᒪᓂᖅ, ᖃᓄᐃᓗᕈᑎᖃᕐᓂᓗ ᐊᕐᕌᒍᓕᒫᑉ ᐃᓗᐊᓂ.

ᑰᒃᔪᐊᖅ

ᖁᐊᕐᑕᖅ

ᐊᐅᐸᓗᒃ ᑲᖏᕐᓱᔪᐊᖅ



ᓄᓇᕕᒃ ᐊᒻᒪᓗ ᐊᑕᓂᐊᓘᑉ ᑲᓇᑕᒥ 
ᐅᓇᑕᑎᖏᑦᑕ ᐅᒥᐊᕐᑐᑎᖏᓪᓗ ᓄᑖᒥᒃ 
ᐱᓇᓱᐊᖃᑎᒌᓐᓂᒥᒃ ᓄᐃᑦᓯᕗᑦ
ᓄᓇᓕᒻᒥ ᐃᓄᖏᑦ ᑰᒃᔪᐊᒥ ᐃᓕᑕᕐᓯᒍᑎᓂᒃ ᐱᓂᐊᕐᓂᖃᕐᑎᓯᓂᕐᒥᒃ ᓯᑉᑎᒻᐱᕆ 19-ᒥ ᓄᓇᕕᒃ ᐊᒻᒪᓗ 
ᐊᑕᓂᐊᓘᑉ ᑲᓇᑕᒥ ᐅᓇᑕᕐᑎᖏᑦᑕ ᐅᒥᐊᕐᑐᑎᖏᑦᑕ ᐅᒥᐊᕐᔪᐊᖓᓗ (HMCS) Frédérick Rolette 
ᐱᓇᓱᖃᑎᒌᓐᓂᕆᓯᔭᖓᓂᒃ ᑲᑎᒍᑎᖃᓚᐅᔪᕗᑦ.

ᑖᑦᓱᒪ ᐱᓂᐊᕐᓂᖃᕈᑎᐅᓂᖓᓄᑦ ᒪᑭᕝᕕᑯᓐᓂᒃ ᑭᒡᒐᑐᕐᑐᑦ, ᑰᒃᔪᐊᒥ ᓯᕗᓕᕐᑎᖓ, 
ᑲᓇᑕᐅᑉ ᐅᑭᐅᕐᑕᑐᒥ ᐅᓇᑕᕐᑐᓴᖏᑦ, ᐅᒥᐊᕐᔪᐊᒥ ᐱᓇᓱᑦᑎᖏᑦ Halifax-ᒥᐅᔦᑦ ᐊᒻᒪᓗ 
ᓄᓇᓕᒻᒥ ᐃᓄᐃᑦ ᑲᑎᒍᑎᖃᓚᐅᔪᕗᑦ. ᐅᒃᑯᐃᓯᒍᑎᖃᓚᐅᔪᕗᑦ ᐃᑭᑦᓯᔪᖃᕐᑎᓗᒍ 
ᖁᓪᓕᒥᒃ ᐃᓗᕐᕈᓯᒥᓗ ᑕᑯᑦᓴᐅᑎᑦᓯᒍᑎᓂᒃ ᐱᓇᓱᐊᕐᑐᖃᕐᒥᓱᓂ, ᑭᖑᓪᓕᖃᕐᓱᑎᒃ 
ᑐᓂᔨᓂᕐᒥᒃ ᐁᑦᑑᑐᒥᓂᒃ ᑐᓂᔨᑎᓪᓗᒋᑦ ᒪᑭᕝᕕᑯᑦ ᐊᒻᒪᓗ ᐅᓇᑕᕐᑏᑦ ᐊᖓᔪᕐᖄᖓ 
ᔫᓖᓐ ᓕᓯ ᐱᓯᒪᔪᖅ ᐅᒥᐊᕐᔪᐊᒥᑦ Frédérick Rolette-ᒥᑦ. ᑕᐅᕐᓰᖃᑎᒌᓐᓂᖏᑦ 
ᓄᐃᑦᑎᓯᓚᐅᔪᕗᖅ ᐱᓇᓱᖃᑎᒌᓐᓂᕆᓂᕐᐊᕐᑕᖏᓐᓂᒃ ᓲᓱᑦᓴᓂᖃᑦᓯᐊᓗᑎᑦ 
ᑲᑐᑦᔨᖃᑎᒌᑦᓯᐊᓗᑎᓗ.

ᒪᑭᕝᕕᐅᑉ ᐊᖓᔪᕐᖄᖓ ᐱᑕ ᐋᑕᒥ ᐅᖃᕐᑐᕕᓂᖅ ᐱᓇᓱᖃᑎᒌᓐᓂᐅᑉ 
ᐱᒻᒪᕆᐅᓂᖓᓂᒃ ᐃᓚᒋᔭᐅᓂᖓᓂᓗ ᐊᔪᐃᓐᓇᕈᑎᐅᖏᓐᓇᑐᓄᑦ ᓭᒻᒪᖃᑎᒌᓐᓂᒥᒃ 
ᑲᑐᑦᔨᖃᑎᒌᓐᓂᒥᓗ:
“ᑖᓐᓇ ᐱᓇᓱᖃᒌᓐᓂᖅ ᒪᓕᑦᓯᐊᑐᖅ ᐊᔪᐃᓐᓇᕈᑎᑦᑎᓂᒃ ᐱᓇᓱᖃᑎᖃᕋᓱᓐᓂᒥᒃ 

ᑲᕙᒪᓐᓂᒃ ᐊᒻᒪᓗ ᐊᑦᔨᒌᑦᓯᐊᑐᓂᒃ ᐱᓇᓱᖃᑎᒌᓐᓂᖃᕋᓱᓐᓂᒥᒃ ᓭᒻᒪᖃᑎᒌᕙᓪᓕ
ᐊᓂᕐᒥᒃ ᓲᓱᑦᓴᓯᐊᕐᓂᒥᓗ ᓯᕗᓪᓕᕕᓂᕗᑦᑕ ᓄᓇᖓᓂᒃ. ᐅᖄᖃᑎᒌᒍᑎᖃᕆ
ᐊᖃᕐᖁᒍᑦ ᐊᒥᓱᓂᒃ, ᕿᓚᓈᕐᓱᖓᓗ ᐊᑕᓂᐊᓘᑉ ᑲᓇᑕᒥ ᐅᓇᑕᕐᑎᖏᓐᓂᒃ 
ᑲᑐᑦᔨᖃᑎᒌᒍᑎᖃᖏᓐᓇᓂᐊᕐᓂᑎᓐᓂᒃ”.
ᒪᑭᕝᕕᐅᑉ ᐊᓪᓚᑎᒪᕆᖓ ᐊᓖᓯᐊ ᐊᔭᒍᑕᖅ ᐃᓚᒋᐊᕆᔪᕕᓂᖅ ᑖᓐᓇ 

ᐱᓇᓱᖃᑎᒌᓐᓂᖅ ᐱᐅᔪᒥᒃ ᐱᕙᓪᓕᑕᐅᓐᓇᑐᖃᕐᓂᐊᓂᖓᓂᒃ ᓄᓇᕕᒻᒥ ᓄᓇᓕᖏᓐᓂᑦ:
ᐱᓇᓱᖃᑎᖃᕐᓂᖅ ᐊᑕᓂᐊᓘᑉ ᑲᓇᑕᒥ ᐅᓇᑕᕐᑎᖏᓐᓂᒃ ᐱᐅᔪᒥᒃ ᐊᓪᓗᕆᐊᕐᓂᐅᕗᖅ 

ᓲᓱᑦᓴᖃᑎᒌᓐᓂᒥᒃ, ᑐᑭᓯᒪᖃᑎᒌᓐᓂᒥᒃ, ᐅᑉᐱᕆᔭᖃᑎᒌᓐᓂᒥᓗ ᐱᑕᖃᕐᒪᑦ. 

ᐱᓇᓱᐊᖃᑎᒌᒍᑎᑦᓴᑎᓐᓄᑦ ᐊᒥᓲᕗᑦ ᐅᖃᓕᒪᒍᑎᒋᒋᐊᓕᕗᑦ, ᕿᓚᓈᕈᑎᖃᕐᓱᖓᓗ 
ᐱᓇᓱᐊᖃᑎᖃᓚᖓᓂᕐᒥᒃ ᐊᑕᓂᐊᓘᑉ ᑲᓇᑕᒥ ᐅᓇᑕᕐᑎᖏᑦᑕ ᐅᒥᐊᕐᑐᑎᖏᓐᓂᒃ .”
ᑖᓐᓇ ᐱᓇᓱᐊᖃᑎᖃᕐᓂᖅ Frédérick Rolette-ᒥᒃ ᐃᓚᒋᔭᐅᔪᖅ ᑲᓇᑕᒥ 

ᐱᓇᓱᑦᑕᐅᔪᒧᑦ ᐱᖓᓲᔪᕐᑐᑦ ᐅᒥᐊᕐᔪᐊᑦ ᐅᑭᐅᕐᑕᑐᒥ ᓄᓇᓕᖏᓐᓂᒃ ᓯᓈᖏᓐᓂᓗ 
ᑲᒪᒍᑏᑦ ᐅᒥᐊᕐᔪᐊᑦ ᐅᑭᐅᕐᑕᑐᒥ ᓄᓇᓕᓐᓂᒃ ᐱᓇᓱᐊᖃᑎᖃᕐᓂᖏᓐᓄᑦ. ᐅᓇᑕᕐᑏᑦ 
ᐅᒥᐊᕐᑐᑎᖏᑦ ᑖᒃᑯᓂᖓ ᐱᓇᓱᖃᑎᒌᓐᓂᐅᔪᓂᒃ ᐱᕕᑦᓴᓯᐊᓂᒃ ᓄᐃᑦᓯᖁᔨᕗᑦ 
ᐃᓕᑦᓯᓂᕐᒧᑦ, ᐱᓇᓱᖃᑎᒌᓐᓂᒧᑦ, ᐊᒻᒪᓗ ᓄᓇᓕᒻᒥ ᓯᕗᓕᕐᑎᖏᑦ ᐃᓅᓱᑦᑐᐃᓗ 
ᐱᓇᓱᐊᖃᑎᒌᓐᓂᖏᓐᓄᑦ.

ᑲᓇᑕᒥ ᐅᓇᑕᕐᑎᖏᓐᓂ ᑐᕐᖃᑕᕐᕕ David J. McGuinty ᐅᖃᕐᑐᕕᓂᖅ 
ᑲᓇᑕᐅᑉ ᐅᑭᐅᕐᑕᑐᖓᓂ ᐃᒪᖁᑎᖏᑦ ᐱᒻᒪᕆᐅᕗᑦ ᑲᓇᑕᐅᑉ ᓄᓇᖁᑎᖓᓂ, 
ᐊᖓᔪᕐᖄᒪᕆᐅᑉ ᑐᖓᓕᖓ Angus Topshee, ᐊᖓᔪᕐᖄᖓ ᐊᑕᓂᐊᓘᑉ ᑲᓇᑕᒥ 
ᐅᓇᑕᕐᑎᖏᑦᑕ ᐅᒥᐊᕐᑐᑎᖏᓐᓂ, ᐅᖃᕐᑐᕕᓂᖅ ᓄᑖᒥᒃ ᐱᑐᑦᓯᒪᖃᑎᒌᓐᓂᖏᑦ 
ᓄᓇᕕᓗ “ᓱᓕᓕᕐᑎᓯᒍᑎᐅᒋᐊᓪᓚᖁᖅ ᑐᓂᒪᑦᓯᐊᓂᕗᓐᓂᒃ ᐱᓇᓱᖃᑎᒌᓐᓂᓴᑎᓐᓄᑦ, 
ᓲᓱᑦᓴᓯᐊᕐᓂᒧᑦ, ᑲᒪᖃᑎᒌᑦᓯᐊᓂᕐᒧᓗ ᑲᓇᑕᐅᑉ ᐅᑭᐅᕐᑕᑐᖓᓂᒃ.”
ᐊᖓᔪᕐᖄᖅ ᓕᓯ ᐅᖃᕐᑐᕕᓂᖅ ᐅᓇᑕᕐᑎᖏᑦᑕ ᐅᒥᐊᕐᑐᑎᖏᑦ ᕿᓚᓈᕈᑎᓖᑦ 

ᐱᑐᑦᓯᒪᖃᑎᒌᓚᖓᓂᕐᒥᒃ ᐊᑯᓂ.
“ᐱᐅᔫᕗᖅ ᐅᕙᑦᑎᓄᑦ ᐱᑐᑦᓯᒪᖃᑎᖃᕈᓐᓇᕋᑦᑕ ᓄᓇᕕᒻᒥᒃ ᐱᓇᓱᖃᑎᒋᓗᒋᓗ 

ᐱᑐᑦᓯᒪᖃᑎᒌᒍᑎᐅᓚᖓᔪᓂᒃ ᐊᑯᓂ ᓯᕗᓂᑦᑎᓂ.”
ᒪᑭᕝᕕᒃ ᐅᐱᒍᓱᑦᑐᑦ ᐃᓚᐅᒋᐊᒥᒃ ᑖᑦᓱᒧᖓ ᓄᑖᒧᑦ ᐱᓇᓱᖃᑎᒌᓐᓂᒧᑦ 

ᐊᒻᒪᓗ ᕿᓚᓇᕐᓱᑎᒃ ᑲᔪᓯᔪᒥᒃ ᓲᓱᑦᓴᖃᑎᒌᑦᓯᐊᓂᖃᕐᓗᑎᑦ ᑐᑭᖃᑦᓯᐊᑐᒥᒃ 
ᐊᑕᓂᐊᓘᑉ ᑲᓇᑕᒥ ᐅᓇᑕᕐᑎᖏᓐᓂᒃ ᐱᓇᓱᖃᑎᒌᒍᓐᓇᓂᑦᓴᒥᓂᒃ ᐊᕐᕌᒍᕐᓂ 
ᓯᕗᓂᑦᑎᓂ.

ᐊᕆᐋᓇ ᐁᑦᓯᓴᓐ ᖁᓪᓕᐅᑉ ᓯᕗᕌᓃᑦᑐᖅ ᒪᑭᕝᕕᑯᑦ ᐳᕐᑐᓂᕐᓴᖏᑦ 
ᔮᔨ ᐴᑎ ᐊᒻᒪᓗ ᐊᓖᓯᐊ ᐊᔭᒍᑕᒃ ᑎᒍᒥᐊᕐᑎᓗᒋᒃ ᓴᓇᔭᕕᓂᕐᓂᒃ 
ᐊᑕᓂᐊᓘᑉ ᐅᒥᐊᕐᔪᐊᖁᑎᖓᓂ ᑲᓇᑕᒥ (HMCS) Frédérick Rolette.

ᐅᑭᐅᕐᑕᑐᒥ ᐅᓇᑕᕐᑎᖏᑦ ᑰᑦᔪᐊᒥ ᐃᓚᖃᕐᓱᑎᒃ Halifax-ᒥ ᐊᑕᓂᐊᓘᑉ ᐅᒥᐊᕐᔪᐊᖁᑎᖓᑕ ᑲᓇᑕᒥ ᐱᓇᓱᑦᑎᖏᓐᓂᒃ (HMCS) Frédérick Rolette-ᒥ.

ᐊᐅᒍᔅᑎ 6-ᒍᑎᓪᓗᒍ 2025-ᒥ, ᐃᓄᐃᑦ ᖃᖓᑦᑕᔫᖏᑦᑎᒍᑦ ᐊᐅᓚᓲᑦ, 
ᐱᓇᓱᐊᓲᑦ, ᖃᖓᑦᑕᔫᒥ ᑭᒡᒐᓕᕋᕐᑏᓗ ᐊᒻᒪᓗ ᐱᓇᓱᐊᖃᑎᒋᑦᑐᓄᑦ ᐃᓚᐅᔪᐃᑦ, 
ᒪᑭᕝᕕᑯᓪᓗ ᐳᕐᑐᓂᕐᓴᖏᑦ ᐃᓚᒋᑦᓱᒋᑦ, ᐳᔪᓕᒻᒧᑦ 724-ᓕᒻᒧᑦ ᐃᑭᓚᐅᔪᑦ 
ᑰᑦᔪᐊᓕᐊᓯᑦᓱᑎᒃ.
ᑕᒪᓐᓇ ᑐᓴᕐᑎᓯᒍᑎᐅᓚᐅᔪᖅ ᓯᕗᓪᓕᐹᒥ ᕕᕗᐊᕆᐅᑎᓪᓗᒍ ᒪᑭᕝᕕᑯᑦ 

ᓇᒻᒥᓂᖁᑎᒋᔭᒥᓂᒃ ᓂᐅᕐᕈᑎᖃᕐᑎᓗᒋᑦ Bradley Air Services 
Limited ᖃᖓᑦᑕᔫᑎᒍᑦ ᐱᒍᑦᔨᒍᑎᒋᓲᒥᓂᒃ (ᑲᓇᑕᐅᑉ ᐅᑭᐅᕐᑕᑐᖓᓂ 
ᐃᖏᕐᕋᓲᓂᒃ). ᐊᖏᖃᑎᒌᒍᑎᒧᑦ ᐃᓚᒋᔭᐅᑎᓪᓗᒍ ᒪᑭᕝᕕᑯᑦ ᒪᓐᑐᔨᐊᓪᒥᑦ 
ᑰᑦᔪᐊᒨᕐᑎᓯᑦᓭᓇᖃᑦᑕᓚᖓᔪᑦ, ᐊᒻᒪᓗ ᐃᓄᐃᑦ ᖃᖓᑦᑕᔫᖁᑎᖏᓐᓅᑕᐅᓛᕐᑎᓗᒋᑦ.

“ᑰᑦᔪᐊᓕᐊᑲᑦᑕᓂᐅᓲᑦ, ᑕᒪᑐᒧᖓ ᐊᓯᑦᔨᑕᐅᓪᓗᕌᓗᑦᓴᖏᑦᑐᑦ Canadian 
North-ᑯᑎᒍᑦ ᐊᐅᓚᑕᐅᒋᖃᑦᑕᓚᐅᔪᒻᒪᑕ,” Julien Laplante ᐅᖃᓚᐅᔪᖅ 
ᑲᒪᔨᒻᒪᕆ ᑰᑦᔪᐊᒥ. “ᐊᐅᓚᒍᓯᕗᑦ ᐊᑦᔨᐅᖏᓪᓕᒐᓛᐱᑦᓯᒪᔪᖅ ᖃᖓᑦᑕᔫᓂᒃ 
ᐊᓯᖏᓐᓂᒃ, ᑭᓯᐊᓂ ᐃᓘᓐᓈᒍᑦ, ᑕᒪᓐᓇ ᐊᑐᐃᓐᓇᐅᒍᑎᒋᑦᓯᐊᑕᕗᑦ.” 
ᑌᒣᒐᓗᐊᕐᑎᓗᒍ, ᐃᓄᐃᑦ ᖃᖓᑦᑕᔫᖏᑦᑎᒍᖔᖅ ᒪᓐᑐᔨᐊᓪᒥᑦ ᑰᑦᔪᐊᓕ
ᐊᖃᑦᑕᓂᐅᓕᕐᑐᖅ 25% ᐳᓴᓄᑦ ᐅᓄᕐᓯᐅᒥᓯᒪᔪᑦ ᐊᐅᓪᓚᑎᕙᑦᑕᕗᑦ ᐃᓄᐃᑦ 
ᖃᖓᑦᑕᔫᖏᑦᑎᒍᑦ!
ᐊᕐᕌᒍᓂ ᐊᒥᓱᓂ, Candian North-ᑯᑦ (First Air-ᖑᕐᖄᓚᐅᓯᒪᔪᐃᑦ) 

ᖃᐅᑕᒫᑦ ᐊᐅᓪᓚᑎᑦᓯᖃᑦᑕᓯᒪᔪᑦ ᖃᓪᓗᓈᓂᑦ ᓄᓇᓕᒻᒧᑦ ᐊᖏᓂᕐᐹᒧᑦ ᓄᓇᕕᒻᒥ. 

ᓄᑖᖅ ᐅᐸᑦᑕᐅᖃᑦᑕᓕᕐᑐᖅ, 
ᐱᒐᓱᐊᕐᓂᕗᑦ ᑲᔪᓯᒻᒪᑦ
Photos ©Air Inuit

“ᐱᒻᒪᕆᐅᓂᕐᐸᐅᔪᖅ ᐅᕙᑦᑎᓄᑦ ᐱᒍᑦᔨᕙᑦᑕᕗᑦ ᐱᒍᑦᔭᐅᓭᓐᓇᖁᑦᓱᒋᑦ,” 
ᐅᖃᒋᐊᒃᑲᓂᓚᐅᔪᖅ ᑐᑦᑕᕕᐅᔪᒥ ᑲᒪᔨᒻᒪᕆ. ᐊᐅᓚᓲᒥᓂᒃ, ᐃᓄᐃᑦ 
ᖃᖓᑦᑕᔫᖏᑦ ᑐᑭᓯᒪᒋᑦᓴᐅᑎᒋᓚᐅᔪᑦ ᑕᒪᓐᓇ ᐊᓯᑦᔨᓂᖅ ᐊᓯᑦᔩᓚᖓᓂᖓᓂᒃ 
ᐊᒻᒪᓗ ᓱᖏᐅᑎᒐᓱᐊᓛᕐᓱᒋᓪᓗ ᐊᐅᓚᒍᓯᒋᓕᕐᑕᕗᑦ. ᑕᒪᓐᓇ ᓄᑖᖅ 
ᐊᕐᓱᕈᓐᓇᓗᐊᕐᑌᓕᒐᓱᐊᒧᑦ, ᐱᓇᓱᒐᖃᕐᕕᖁᑎᕗᑦ ᓄᑕᐅᓯᓪᓖᒋᐊᓚᐅᔪᖅ ᒪᓕᒐᓕ
ᐊᒍᓯᒪᔪᐃᑦ ᐃᓚᖏᓐᓂᒃ ᐊᒻᒪᓗ ᐱᒍᑦᔨᒍᑎᐅᓲᓂᒃ, ᐃᕐᓯᕖᑦ ᐱᑦᔪᑎᒋᑦᓱᒋᑦ 
ᐃᑲᔪᕐᓯᒍᑎᓂᒃ, ᒍᐃᓂᕐᑐᑎᑦᓯᖃᑦᑕᓯᑦᓱᑕᓗ ᖃᓪᓗᓈᓕᐊᕐᑐᑎᒍᑦ, ᐊᒻᒪᓗ 
ᐆᒪᔪᖁᑎᒋᔭᐅᔪᐃᑦ ᐃᑯᒪᕕᖏᓲᖏᑦᑕ ᒪᓕᒐᖏᑦ ᐊᓯᑦᔨᒋᐊᕐᑕᐅᓚᐅᔪᒻᒥᔪᑦ.
ᖃᖓᑦᑕᔪᖅ ᓯᕗᓪᓕᐹᒥ ᒪᓐᑐᔨᐊᓪᒥᑦ ᐱᑦᓱᓂ ᑎᑭᑦᑐᕕᓂᐅᑎᓪᓗᒍ, ᑰᑦᔪᐊᒥᐅᑉ 

ᙯᖁᔭᐅᓯᒪᓚᐅᔪᑦ ᑕᒪᑐᒥᖓ ᖁᕕᐊᓲᑎᖃᕐᑎᓗᑕ ᑎᒻᒥᔫᖅ ᑎᑭᑦᑎᓗᒍ 
ᑎᒻᒥᔪᕐᓂᐊᕕᒻᒧᑦ. ᐃᓄᐃᑦ ᖃᖓᑦᑕᔫᖏᑦᑕ ᓇᓗᓀᒃᑯᑕᖓᓂᒃ ᑕᕐᓴᓖᑦ Air Inuit 
737-800 ᐊᑐᕆᐊᓪᓚᑖᕐᑕᐅᒍᓐᓇᑐᑦ ᐴᑦᓴᔦᑦ ᐁᑦᑐᑑᑎᐅᓚᐅᔪᑦ ᑎᒻᒥᔪᕐᓂᐊᕕᓐᓂ. 
ᐱᓇᓱᖃᑎᒌᑦᓱᑎᒃ ᑖᕙᓂᑦᑐᑦ ᐊᑦᔨᓕᐅᕐᑎᐅᖃᑎᐅᖃᑦᑕᓚᐅᔪᑦ ᒪᓐᑐᔨᐊᓪᒥᑦ 
ᐱᔪᐃᑦ ᐃᕐᖃᐅᒪᒍᑎᑦᓴᓂᒃ ᑕᒪᑦᓱᒥᖓ ᐱᓂᐊᕐᓂᐅᓚᐅᔪᒥᒃ.
ᐅᒃᑑᐸᐅᓕᕐᐸᑦ ᐱᒻᒪᕆᕋᑕᕐᒥᒃ ᐊᑑᑎᓛᓕᕐᒥᔪᒍᑦ ᐃᓄᐃᑦ ᖃᖓᑦᑕᔫᖏᑦ 

ᓂᐅᕕᓛᕐᒪᑕ ᐳᔪᓕᐊᓗᒻᒥᒃ ᓄᑖᖑᓂᕐᐹᒥᒃ 737-800-ᓕᒻᒥᒃ. ᐊᐅᓪᓚᑎᕙᑦᑕᕗᑦ 
ᓄᓇᕐᔪᐊᒥ ᓄᑖᖑᓂᕐᐸᐅᖃᑕᐅᔪᒥᒃ ᐳᔪᓕᒻᒥᒃ ᐃᑭᒪᖃᑦᑕᓛᓕᕐᑐᑦ, 
ᑲᒻᐸᓂᖁᑎᕗᑦ ᓂᐅᕕᕈᑦᔨᑎᓪᓗᒍ, ᑕᒪᓐᓇ ᓄᑕᐅᓯᓪᓕᒋᐊᕈᑕᐅᓛᕐᑐᖅ.

ᐅᑦᑐᐱᕆ 2018ᒥ, ᑲᓇᑕᒥ ᐃᒪᕐᐱᓕᕆᔨᒃᑯᑦ ᑐᓴᕐᑎᓯᓐᓂᖁᑦ ᐱᓇᓱᑦᑕᐅᓯᒪᔪᒥᒃ 
ᐅᑭᐅᕐᑕᑑᑉ ᓄᓇᖁᑎᖓᓂ ᒪᓕᒋᐊᕐᓱᑎᒃ ᐱᓇᓱᑦᑕᖏᓐᓂᒃ ᐱᒍᑦᔨᒍᑎᖏᓐᓂᓗ 
ᑲᓇᑕᐅᑉ ᐅᑭᐅᕐᑕᑐᖓᓂ ᓄᐃᑦᓯᓱᑎᓗ ᓯᕗᓪᓕᐅᔭᐅᔪᑦᓴᓂᒃ ᐃᓚᐅᑎᑦᓯᓱᑎᒃ 
ᐃᓄᓐᓂᒃ ᐅᑭᐅᕐᑕᑐᒥᓗ ᐱᓇᓱᖃᑎᑦᓴᔭᒥᓂᒃ.
ᐃᒪᕐᐱᓕᕆᓂᕐᒥ ᐊᒻᒪᓗ ᓱᒃᑯᓇᕐᑐᖃᕋᔭᕐᐸᑦ ᑲᒪᒋᐊᕐᓂᒧᑦ ᐱᓇᓱᑦᑕᐅᔪᖅ 

ᑲᓇᑕᐅᑉ ᐃᒪᕐᐱᓕᕆᔨᒃᑯᖏᓐᓄᑦ ᒫᓐᓇ ᐅᓪᓗᓕᒫᕐᓯᐅᑎᒥᒃ ᐱᓇᓱᑦᑎᖃᓕᕐᖁᑦ 
ᑰᑦᔪᐊᒥ. MEHR-ᑯᑦ ᑎᓕᔭᐅᒪᒍᑎᖏᑦ ᐃᑉᐱᒋᔭᖃᕐᓗᑎᑦ, ᐃᑲᔪᕐᓯᓗᑎᑦ, 

ᓯᕗᓕᕐᓗᑎᓗᓐᓃᑦ ᐃᑲᔪᕐᓯᓂᕐᒥᒃ ᐃᒪᕐᐱᒥ ᑯᕕᔪᖃᕐᓂᐸᑦ. ᑖᒃᑯᐊ ᐃᑲᔪᕐᓯᓃᑦ 
ᑲᔪᓯᑦᓯᐊᕈᓐᓇᖁᓗᒋᑦ, MEHR-ᑯᑦ ᐊᑐᐃᓐᓇᐅᒋᐊᖃᕐᓂᒧᑦ ᐱᓇᓱᑦᑎᖏᑦ ᓄᓇᓂᒃ 
ᑲᒪᒋᔭᐅᒋᐊᖃᕋᔭᕐᑐᓂᒃ ᐸᕐᓀᕈᑎᓕᐅᕐᓯᒪᕗᑦ ᓄᓇᓕᒻᒥᐅᓗ ᐱᓇᓱᖃᑎᖏᑦ 
ᐊᒻᒪᓗ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑎᓂᒃ ᐊᒻᒪᓗ ᐃᓚᐅᖃᑎᒌᓐᓂᓂᒃ. ᐃᓂᕐᕋ
ᑎᑦᓯᓂᕐᒧᑦ ᐱᓇᓱᑦᑎᖏᑦ ᐊᑐᐃᓐᓇᖃᕐᖁᑦ ᐃᓄᒻᒥᒃ ᐅᖄᓚᕕᐅᒍᓐᓇᑐᒥᒃ 
24/7 ᑲᒪᒋᐊᑲᐱᒍᓐᓇᕋᔭᕐᑐᒥᒃ ᐃᒪᕐᐱᒥ ᑯᕕᔪᖃᕐᓂᐸᑦ ᓱᒃᑯᓇᕐᑐᑕᖃᕐᓂᐸᓗ, 
ᐃᑲᔪᕐᓯᓗᑎᓗ ᐊᐅᓚᑦᓯᓗᑎᓗ ᑲᒪᒋᐊᕐᓗᑎᓗ ᐃᒪᕐᐱᒥ ᑯᕕᔪᓂᑦ 
ᓱᒃᑯᓇᕐᑐᑖᕐᑐᕕᓂᕐᓂᓗ.

ᐃᒪᕐᐱᒥ ᑯᕕᔪᖃᕐᓂᐸᑦ 
ᑲᒪᒋᐊᕈᓯᖅ ᐱᓇᓱᑦᑕᐅᔪᖅ 
ᑲᓇᑕᒥ ᐃᒪᕐᐱᓕᕆᔨᒃᑯᓄᑦ

ᓄᓇᖃᑦᓯᐊᕈᒪᒧᑦ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ
Comité consultatif de l’environnement Kativik
Kativik Environmental Advisory Committee

ᑲᓇᑕᒥ ᐃᒪᕐᐱᓕᕆᔨᒃᑯᑦ ᖃᓄᐃᓗᕈᑎᖃᕆᐊᕐᓯᒪᕗᑦ ᐱᐅᒡᒍᑏᑦ 
ᐃᓂᖃᕐᑎᑕᐅᑦᓱᑎᑦ ᐃᓱᐊᕐᓂᐹᖑᒐᔭᕐᑐᓂ ᐃᓂᓂᒃ ᐱᐅᓯᐅᒥᒋᐊᕐᑎᓯᒐᓱᓐᓂᒧᑦ 
ᓄᓇᓕᒻᒥ ᐃᒪᕐᐱᖓᓂ ᐅᐃᒪᓇᕐᓯᔪᖃᕋᔭᕐᐸᑦ. ᒫᓐᓇᐅᑎᓪᓗᒍ, ᑕᓪᓕᒪᓂᒃ 
ᓄᓇᓃᑦᓱᑎᒃ ᐱᐅᓕᐊᕐᑕᐅᕗᑦ ᓄᓇᕕᒻᒥ, ᓄᓇᖓᓂ ᐅᖓᕙᒥ ᐊᒻᒪᓗ 
ᐅᒥᐊᕐᔪᐊᑯᕐᑐᓴᓂᒃ ᐅᓯᒍᑏᑦ ᑭᑭᐊᑦᓴᔭᐅᑦᓱᑎᒃ ᒪᕐᕉᒃ ᐃᓗᓕᑕᖃᕐᓱᑎᒃ 
ᐃᒪᕐᐱᒥ ᑯᕕᔪᖃᕐᓂᐸᑦ ᐱᓇᓱᒍᑎᓂᒃ.. ᑖᒃᑯᐊ ᐱᐅᓕᐊᕐᑕᐅᕕᖏᑦ 
ᓄᓇᓕᓐᓃᖁᑦ ᐊᑐᕐᑕᐅᒍᓐᓇᕋᔭᕐᓱᑎᑦ ᐃᓕᓐᓂᐊᓯᒪᔪᓄᑦ ᓄᓇᓕᒻᒥᐅᓄᑦ 
ᐅᐃᒪᓇᕐᑐᓕᕆᔨᖏᓐᓄᑦ ᑲᒪᒋᐊᑲᐱᒍᓐᓇᕋᔭᕐᓗᑎᑦ ᓄᓇᓕᐅᑉ ᐃᒪᕐᐱᖓᓂ 
ᑯᕕᔪᖃᕐᓂᐸᑦ ᐊᓯᒋᐊᓪᓚᖏᓪᓗ ᐱᖁᑏᑦ ᐊᒻᒪᓗ ᑲᓇᑕᒥ ᐃᒪᕐᐱᓕᕆᔨᒃᑯᖏᑦᑕ 
ᐱᓇᓱᑦᑎᖏᑦ ᐃᑲᔪᕐᓯᒋᐊᕐᑐᒍᓐᓇᓱᑎᑦ.
ᖃᐅᔨᒪᕖᑦ ᑲᓇᑕᒥ ᐃᒪᕐᐱᓕᕆᔨᒃᑯᑦ ᐅᖄᓚᐅᑎᖃᕐᑎᓗᒋᑦ ᐅᐃᒪᓇᕐᓯᔪᖃᕐᐸᑦ 

ᐅᖄᓚᕕᐅᒍᓐᓇᑐᒥᒃ ᑐᓴᕐᑎᓗᒋᑦ ᐅᕐᓱᐊᓗᓐᓂᒃ ᑯᕕᔪᖃᕐᓂᐸᑦ, ᓱᒃᑯᓇᕐᑐᑕᓖᑦ 
ᐅᒥᐊᕐᔪᐊᑦ, ᐅᕝᕙᓗᓐᓃᑦ ᐊᓯᖏᓐᓂᒃ ᐃᒪᕐᐱᒥ ᓱᒃᑯᓇᕐᑐᓂᒃ ᐅᑭᐅᕐᑕᑑᑦ 
ᓄᓇᖁᑎᖓᓂ? ᖃᖓᑐᐃᓐᓇᓕᒫᖅ ᐅᖄᓚᕕᐅᒍᓐᓇᑐᑦ, ᐅᖄᓚᐅᑎᒃᑯᑦ ᐅᕙᓂ 
1-867-979-5269, ᖃᕆᑕᐅᔭᑎᒍᑦ ᐊᓪᓚᕕᐅᓗᑎᑦ ᐅᕙᓂ iqanordreg@
innav.gc.ca ᐅᕝᕙᓗᓐᓃᑦ ᒪᙯᓯᐅᑎᒃᑯᑦ ᓈᓚᐅᑎᑎᒍᑦ ᐅᕙᓂ 16 ᐊᒻᒪᓗ 
MF/HF ᑭᓯᑦᓯᒍᑎᖏᓐᓂ 2182 kHz/4125 kHz.
ᑐᑭᓯᒋᐊᕈᒪᒍᕕᑦ ᑲᓇᑕᐅᑉ ᐃᒪᕐᐱᓕᕆᔨᒃᑯᑦ ᐃᒪᕐᐱᒥ ᓱᒃᑯᓇᕐᑐᓂᓗ 
ᑲᒪᒋᐊᕐᓂᒧᑦ ᐱᒍᑦᔨᕕᖓᓂ, ᑰᑦᔪᐊᒥ ᐊᓪᓚᕕᖓᓂ ᐱᓇᓱᑦᑎᒧᑦ 
ᖃᐅᔨᒋᐊᕈᓐᓇᖁᑎᒃ: Alysha.Wilson-Maksagak@dfo-mpo.gc.ca

ᐊᑦᔨᖑᐊᑦ ᐱᖁᑏᑦ ᓴᓂᕐᕙᑕᐅᒪᔪᑦ 
ᑲᖏᕐᓱᐊᓗᑦᔪᐊᒥ

ᑕᕐᕋᐅᑉ ᐊᓂᕐᓂᖓ:
ᑲᒪᒋᔭᖃᕐᓂᖅ 
ᐱᕈᕐᑐᑦ ᓴᐅᓈᖏᑦᑕ 
ᓇᒧᖕᖔᔭᕐᓂᖏᓐᓂᓗ 
ᖁᓄᓪᓕᓇᕐᑐᓂᒃᓗ 
ᓄᓇᕕᒻᒥ
ᒣᑯ ᑯᐋᓐ
ᒥᓯᐊᓪ ᑯᒍᐅᒃ (ᐋᓐᓂᐊᓯᐅᕆᓂᕐᒥ ᑎᒥᐅᑉ 
ᓴᐴᓗᑕᖏᓐᓄᐊᖓᔪᓕᕆᔨ ᐊᒻᒪᓗ ᑎᒥᐅᑉ ᖁᓄᒋᓕᕐᑕᑕᖏᓐᓂᒃ 
ᑲᒪᔨ, ᒥᑭᐅᓪ ᐃᓕᓐᓂᐊᕕᕐᔪᐊᒨᓕᖓᔪᖅ ᐋᓐᓂᐊᕕᒃ)

ᓄᐊ ᐳᕈᓲ (ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ, ᓄᓇᕕᒻᒥ 
ᖃᐅᔨᓴᕐᕕᒃ)

ᓄᓇᕕᒻᒥ ᐊᕐᕌᒍᑉ ᐃᓗᐊᓂ ᑎᒥᖓᑕ ᐱᔭᑦᓴᔭᕆᖕᖏᑕᖏᑦ
ᐃᕝᕕᓗᑐᖅ ᐃᓄᓪᓗᓃᑦ ᐃᓓᑦ ᐊᕐᕌᒍᑉ ᐃᓗᐊᓂ ᓱᕐᕋᑕᐅᓲᖑᕙ ᑎᒥᖓᑕ 

ᐱᔭᑦᓴᔭᕆᖕᖏᑕᖓᓄᑦ (ᓄᕙᑦᑐᑎᑐᑦ), ᐃᑉᐱᒍᓱᑦᓯᒪᑐᐃᓐᓇᕆᐊᖃᕐᑐᑎᑦ 
ᖃᓂᖓ ᑯᒥᑦᑎᓗᒍ, ᐃᒡᒋᐊᖓ ᐅᖏᓚᑦᑐᖅ, ᐅᕝᕙᓗᓐᓃᑦ ᖃᓂᕐᓂ 
ᑲᑭᓪᓛᑕᑦᓯᔪᒥᒃ ᓂᕆᓚᐅᕐᓱᑎᑉ ᐃᓚᖏᓐᓂᒃ ᐱᕈᕐᑐᔭᓂᒃ, ᐱᕈᕐᑐᔭᓂᒃ 
ᓰᕐᓇᑐᓂᒃ, ᐅᕝᕙᓗᓐᓃᑦ ᓯᑎᔪᓂᒃ ᓂᕿᑲᓪᓚᓂᒃ ᖃᖁᐊᒐᐅᓂᕋᕐᑕᐅᔪᓂᒃ. ᑕᒪᒃᑯᐊ 
ᒪᓗᓐᓇᐅᑎᐅᑐᐃᓐᓇᕆᐊᓖᑦ ᑎᒦᑦ ᐱᔭᑦᓴᔭᖃᖕᖏᑑᓂᖓᓂᒃ ᓱᐳᑕᐅᔭᓂᒃ-ᓂᕿᓂᒃ 
ᐃᓕᑕᕐᓇᐅᑎᖏᑦ (PFAS-ᖑᓂᕋᕐᑕᐅᔪᖅ). PFAS-ᖑᓂᕋᕐᑕᐅᔪᖅ ᓄᐃᓚᕐᓲᖅ 
ᑎᒥᐅᑉ ᓴᐴᓗᑕᖏᑦ ᓇᓗᓀᕐᓯᑐᐊᕐᒪᑕ ᓱᐳᑎᐅᔪᕆᑦᓯᓱᓂ ᐃᓚᖏᓐᓂᒃ ᓂᕿᓂᒃ 
ᓱᐳᑎᒦᓱᑦᓴᔭᓂᒃ, ᑲᓱᑐᐊᕐᒪᑕ ᑎᒥᐅᑉ ᐱᔭᑦᓴᔭᕆᖕᖏᑕᖓᓂᒃ ᖃᓄᐃᒍᑎᖏᑦ 
ᓄᐃᓚᕿᑦᓱᑎᒃ. ᐊᒥᓲᓂᕐᓴᑎᒍᑦ, ᖃᓄᐃᒍᑎᐅᔪᑦ ᑌᒫᕌᓗᖕᖏᓚᑦ, ᑭᓯᐊᓂ 
ᐊᒥᓲᓪᓗᐊᖏᑦᑐᑎᒍᑦ, ᐱᒻᒪᕆᒍᓐᓇᖁᑦ, ᓱᕐᕋᑕᐅᓪᓚᕆᓗᓂᐊᓪᓛᑦ ᑎᒥᖓ. 
ᐋᓐᓂᐊᓯᐅᕐᑎᒪᕆᒃ ᒥᓯᐊᓪ ᑯᒐᒃ, ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓄᓕᖓᔪᓂᒃ 
ᐱᓇᓱᑦᑎᒃ ᐊᒻᒪᓗ ᑎᒥᐅᑉ ᓴᐴᓗᑕᖏᓐᓄᓕᖓᔪᓂᒃ ᒥᑭᐊᓪ ᐃᓕᓐᓂᐊᕕᕐᔪᐊᖓᓂ 
ᐊᓐᓂᐊᕕᒻᒥ, ᓄᓇᕕᒻᒥ ᓄᓇᓕᖏᓐᓄᖃᑦᑕᓯᒪᔪᖅ ᑕᑯᖃᑦᑕᓯᒪᑦᓱᓂ ᐊᒥᓱᓂᒃ 
ᐋᓐᓂᐊᓯᐅᕐᑕᒥᓂᒃ ᑲᒪᒋᔭᐅᑦᑦᓯᐊᖏᑦᑐᓂᒃ ᐃᐱᓂᐊᕐᓂᖏᓐᓂᒃ ᐊᒻᒪᓗ 
PFAS-ᖑᓂᕋᕿᑕᐅᔪᒥᒃ ᒪᓗᓐᓇᐅᑎᓕᓐᓂᒃ. ᐃᓚᐅᒋᔭᐅᒻᒥᑎᓪᓗᒋᑦ ᓱᐳᑎᓄᑦ, 
ᐋᓐᓂᐊᓯᐅᕐᑎᒪᕆᒃ ᑯᐋᓐ ᒪᓗᒍᓱᑦᑐᖅ ᐅᖁᕐᒥᒃ, ᖁᐱᕐᕈᐊᕈᓯᕐᓂᒃ, ᐊᓯᖏᓐᓂᓗ 
ᐊᓂᕐᑎᕆᔭᒥᒃ ᐱᓯᒪᔪᓂᒃ ᐱᓕᐅᒥᑎᑦᓯᒍᓐᓇᑐᓂᒃ ᐃᐱᓂᐊᕐᓂᓂᒃ ᐊᒻᒪᓗ ᑎᒥᐅᑉ 
ᐱᔭᑦᓴᔭᕆᖕᖏᑕᖏᓐᓄᑦ ᓱᕐᕋᑕᐅᒍᑎᓂᒃ ᒪᓗᓐᓇᐅᑎᖏᓐᓂᒃ ᓄᓇᖁᑎᖓᓂ. 
PFAS-ᖑᓂᕋᕐᑕᐅᔪᖅ ᐳᕐᑐᓂᕐᒥᓯᒪᕙᓗᑦᑐᖅ ᓄᓇᕕᒻᒥ, ᑭᓯᐊᓂ ᓄᓇᓕᒻᒥ 
ᓱᐳᑎᓂᒃ ᐃᑉᐱᒋᔭᖃᕐᓂᒧᑦ ᖃᐅᔨᓴᕐᑕᐅᒍᑎᓂᒃ ᓄᐊᑕᐅᓯᒪᖕᖏᑎᓪᓗᒋᑦ, ᐊᒥᓱᐃᑦ 
ᖃᓄᐃᒍᑎᓖᑦ ᖃᐅᔨᔭᐅᖕᖏᑑᖃᑦᑕᖁᑦ ᐅᕝᕙᓗᓐᓃᑦ ᐋᓐᓂᐊᓯᐅᕐᑕᐅᒍᑎᒋᒋᐊᓕᒥᓂᒃ 
ᐋᓐᓂᐊᓯᐅᕐᑕᐅᒍᑎᖃᖃᑦᑕᕋᑎᒃ.

ᖃᓪᓗᓈᑦ ᓄᓇᖓᓂ ᖃᐅᔨᓴᕐᓃᑦ ᓄᐃᑦᓯᓂᕐᖁᑦ ᐅᕐᖂᓂᕐᓴᐅᓕᕐᓂᖓᓄᑦ 
ᓯᓚᐅᑉ ᐅᕐᖂᓯᐅᒥᓂᑯᖓᓄᑦ ᓱᐳᑏᑦ ᓄᐃᑕᓂᕆᓲᖏᑦ ᐊᑯᓂᕐᓂᓴᐅᓕᕐᓂᖏᓐᓂᒃ, 
ᓯᓚᒥ ᐊᓂᕐᑎᕆᔭᖅ ᓱᐳᑎᖃᕐᓂᓴᐅᓕᕐᓱᓂ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓄᑦ 
ᓱᕐᕋᑕᐅᓂᕐᓴᐅᓱᑎᑦ. ᐃᓄᐃᑦ ᓄᓇᕕᒻᒥ ᓱᕐᕋᑕᐅᓂᕐᓴᐅᒍᓐᓴᖁᑦ ᑖᒃᑯᓄᖓ 
ᐊᓯᑦᔨᓂᐅᔪᓄᑦ, ᑌᑦᓱᒪᓂ, ᐊᕐᕌᒍᑉ ᐃᓗᐊᓂ ᑎᒥᐅᑉ ᓱᕐᕋᑕᐅᒍᑎᒋᒍᓐᓇᑕᖏᓐᒃᓂ 
ᐱᑕᖃᖕᖏᓂᕐᓴᐅᖃᑦᑕᓯᒪᒻᒪᑦ ᐅᐱᕐᖔᖅ ᓀᓐᓂᓴᐅᖃᑦᑕᓯᒪᒻᒪᑦ ᐅᑭ
ᐅᖑᖃᑦᑕᓯᒪᑦᓱᓂᓗ ᐊᑯᓂᕐᓂᓴᒥᒃ, ᑌᒫᒃ ᓱᐳᑎᒥᒃ ᐱᑕᖃᖕᖏᓂᕐᓴᐅᖃᑦᑕᓯᒪᔪᖅ. 
ᐅᕐᖂᓯᐅᒥᓯᒪᓂᑯᖓᓄᑦ ᑕᕐᕋᒥ ᐱᕈᕐᑐᐃᑦ ᓄᐃᑕᖃᑦᑕᓯᒪᖕᖏᑐᐃᑦ ᓱᐳᑎᖃᓲᑦ 
ᑕᕐᕋᒥ ᓄᐃᕙᓪᓕᐊᑐᐃᓐᓇᕆᐊᖃᕐᖁᑦ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ ᐱᑕᓕᓐᓂᒃ 
ᓇᐹᕐᑐᓂᒃ ᓄᐃᑕᖃᑦᑕᓯᒪᖕᖏᑐᓂᒃ ᑕᕐᕋᒥ. ᑐᑭᓯᓪᓚᕆᒋᐊᖃᕐᖁᑦ ᓱᐳᑎᒃ ᖃᓄᖅ 
ᐊᓯᑦᔨᓯᒪᒻᒪᖔᑦ ᑲᒪᒋᐊᕈᓐᓇᓂᐊᕈᑦᑕ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ ᐅᑭ
ᐅᕐᑕᑐᒥ. ᑭᓯᐊᓂ ᒫᓐᓇᐅᑎᓪᓗᒍ, ᐊᓂᕐᑎᕆᔭᒦᑦᑐᓂᒃ ᓱᐳᑎᓂᒃ ᖃᐅᔨᓴᕐᑕ
ᐅᒪᒍᑎᓂᒃ ᐊᓪᓚᓯᒪᔪᖃᖕᖏᑐᖅ ᐊᒥᓲᓂᕐᓴᑎᒍᑦ ᑲᓇᑕᐅᑉ ᐅᑭᐅᕐᑕᑐᖓᓂᒥᐅᓂᒃ 
— ᑕᒐ ᑎᒥᐅᑉ ᐱᔭᑦᓴᔭᕆᖕᖏᑕᖓᓄᑦ ᓱᕐᕋᑕᐅᒍᑎᒥᒃ ᐋᓐᓂᐊᓯᐅᕆᑦᓯᐊᓂᖅ 
ᐱᔭᕆᐊᑐᔫᑦᓱᓂ.

ᒣᑯᓪ ᑯᒐᓐ ᖃᐅᑕᒫᑦ ᐊᓯᑦᔨᑕᐅᒋᐊᓕᓐᓂᒃ ᖃᐅᔨᓴᕈᑎᓂᒃ ᐊᓯᑦᔩᔪᖅ.

ᓱᐳᑎᓂᒃ ᐃᑉᐱᒋᔭᖃᕐᓂᖅ ᓄᓇᕕᒻᒥ
ᑖᓐᓇ ᐱᓇᓱᑦᑕᐅᒐᓱᑦᑐᖅ ᓯᕗᓪᓕᐹᒥᒃ ᐳᑦᑐᕋᕐᓂᐅᒐᓱᑦᑐᖅ ᐃᑉᐱᒋᔭᖃᕐᓂᒥᒃ 

ᓱᐳᑎᓂᒃ ᑰᑦᔪᐊᒥ ᐊᕐᕌᒍᓕᒫᑉ ᐃᓗᐊᓂ, ᑐᑭᓯᒐᓱᑦᓱᑎᒃ ᖃᓄᖅ 
ᓱᐳᑎᐅᑉ ᐅᓄᕐᓂᖏᑦ ᐊᓯᑦᔨᓲᖑᒻᒪᖔᑕ ᐊᕐᕌᒍᑉ ᐃᓗᐊᓂ ᑕᕐᕿᖏᓐᓂᒃ 
ᐊᑦᔨᒋᖕᖏᑐᓂᒃ. ᖃᐅᔨᓴᕐᑕᐅᒍᑎᓂᒃ ᓄᐊᑕᐅᔪᑦᓴᓂᒃ ᐱᑕᖃᓪᓚᕆᒋᐊᖃᕐᖁᖅ 
ᓱᓕᔪᕐᓇᐅᑎᓂᒃ-ᑐᖕᖓᔨᖃᕐᓱᑎᒃ ᖃᓄᐃᓗᕈᑎᑦᓴᓕᐅᕐᓂᐊᒪᑕ ᑎᒥᐅᑉ 
ᐱᔭᑦᓴᔭᕆᖕᖏᑕᖏᓐᓂᒃ ᐊᐅᓚᑦᓯᒍᑎᓕᐅᕐᓂᒧᑦ ᐋᓐᓂᐊᓯᐅᕐᑕᐅᒍᑎᐅᓂᐊᕐᑐᓂᓗ. 
ᑖᓐᓇ ᑲᑐᑦᔨᖃᑎᒌᒍᑎᐅᑦᓯᐊᑐᖅ ᐃᓗᓯᓕᕆᓂᕐᒥ ᐱᓇᓱᑦᑎᓂᒃ, ᓱᑯᐃᔦᓂᕐᒥ 
ᐱᓇᓱᑦᑎᓂᒃ, ᐃᓄᐃᑦ ᓄᓇᓕᖏᓐᓂᓗ. ᑖᓐᓇ ᐱᓇᓱᑦᑕᐅᔪᑦᓴᖅ ᑲᔪᓯᑎᓪᓗᒍ, 
ᐃᓄᐃᑦ ᖃᐅᔨᒪᒍᓯᑐᖃᖏᑦ ᓄᓇᓕᓐᓂ ᐱᕈᕐᑐᖏᓐᓂᒃ ᐃᓚᐅᓪᓚᕆᒋᐊᖃᕐᓂᐊᑐᖅ 
ᑕᑯᓗᒋᑦ ᖃᓪᓗᓈᑦ ᓄᓇᖓᓂ ᐱᕈᕐᑐᐃᑦ ᐱᓯᒪᔪᐃᑦ ᑕᕐᕋᓕᐊᕐᐸᓕᐊᓂᖏᓐᓂᒃ — 
ᐃᓚᖏᑦ ᑎᒥᒧᑦ ᐱᔭᑦᓴᔭᕆᖕᖏᑕᖏᐅᑐᐃᓐᓇᕆᐊᖃᕐᓱᑎᒃ. ᑖᓐᓇ ᐱᓇᓱᑦᑕᐅᔪᑦᓴᖅ 
ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᖏᓐᓄᓕᖓᒻᒪᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᖏᑦ ᐃᓚᒋᔭᐅᑦᓯᐊᖁᑦ. ᖃᐅᔨᒍᑎᕕᓃᑦ ᑐᓴᕐᑎᓯᒍᑎᐅᓛᕐᖁᑦ ᑕᒃᑯᓄᖓ 
— ᑰᑦᔪᐊᒥᐅᓄᓗ — ᑐᓴᕐᑎᓯᒍᑎᐅᑦᓴᐅᑎᒋᓗᑎᒃ.
ᓄᐊᑦᓯᒍᑎᒃ ᓱᐳᑎᓂᒃ 'rotorod-ᒥᒃ' ᑌᔭᐅᔪᖅ’ ᐋᕐᕿᑕᐅᓐᓂᖁᖅ 

ᓄᓇᒥ ᒪᓂᕋᕐᓂᒥ ᙯᑐᕈ-ᑯᐯᒃ ᐃᑯᒪᓕᐅᕐᕕᐅᑉ ᓴᓂᐊᓂ ᑰᑦᔪᐊᒥ 
ᒣ 2025 ᕿᑎᖓᓂ ᐊᑯᓂᕐᑐᒥᒃ ᓄᐊᑦᓯᓂᐊᕐᑎᓗᒍ ᐊᓂᕐᑎᕆᔭᓂᒃ 
ᓱᐳᑎᓂᒃ ᖁᐱᕐᕈᐊᕈᓯᕐᓂᓗ ᖃᐅᔨᓴᕈᑎᐅᓗᓂ. ᐋᓐᓂᐊᓯᐅᕐᑎᒪᕆᒃ 

ᒣᑯᓪ ᑯᒐᓐ, ᐃᑲᔪᕐᑕᐅᓱᓂ ᐋᓐᓂᐊᓯᐅᕐᑎᒪᕆᒃ ᓄᐊ ᐳᕈᓱᒧᑦ 
ᓄᓇᕕᒻᒥ ᖃᐅᔨᓴᕐᕕᒥ, ᑲᒪᒋᔭᖃᖃᑦᑕᖂᒃ ᐅᓪᓛᑕᒫᑦ ᖃᐅᔨᓴᕈᑎᒥᒃ 
ᓄᐊᑕᐅᔪᓂᓗ ᖃᐅᔨᓴᕐᑕᐅᔪᑦᓴᓂᒃ. ᓯᓚᐅᑉ ᖃᓄᐃᓕᖓᓂᖏᑦ—
ᐅᑦᑑᑎᒋᓗᒍ ᓯᓚᑉ ᐅᕐᖂᓂᖓ, ᐊᓄᕆᐅᑉ ᓱᑲᓐᓂᖓ ᓇᑭᖕᖔᒪᖔᓗ, 
ᐁᔪᖓᓂᖓ ᐊᒻᒪᓗ ᓱᕈᔪᓐᓂᖓᓂᒃ —ᐊᓪᓚᑕᐅᕗᑦ ᖃᐅᑕᒫᑦ. ᑖᒃᑯᐊ 
ᖃᓄᐃᓕᖓᓂᐅᔪᑦ ᓱᕐᕃᕗᑦ ᖃᓄᐃᓪᓗᐊᑐᒥᒃ ᓱᐳᑎᒥᒃ ᖃᓄᐃᓪᓗᐊᑐᐃᓗ 
ᖁᐱᕐᕈᐊᕈᓰᑦ ᐊᓂᕐᑎᕆᔭᒥᒻᒪᖔᑕ. ᑕᕐᕿᑕᒫᑦ, ᖃᐅᔨᓴᕐᑕᐅᔪᑦᓭᑦ 
ᐊᐅᓪᓚᑎᑕᐅᖃᑦᑕᖁᑦ Aerobiology Research Labs Inc.-ᑯᓄᑦ, 
ᐋᑐᒑᒥ ᓇᓗᓀᕐᓯᒍᑎᐅᓂᐊᕐᓱᑎᒃ ᑭᓯᓗᑎᓗ ᓱᐳᑎᓂᒃ ᖁᐱᕐᕈᐊᕈᓯᕐᓂᓗ 
ᓄᐊᑕᕕᓂᕐᓂᒃ.
ᑌᔭᐅᔪᖅ 'rotorod-ᒥᒃ' ᓱᐳᑎᓂᒃ ᓄᐊᑦᓯᒍᑎᒃ ᐊᑐᕐᑕᐅᓲᖑᕗᖅ ᐊᓂᕐᑎ

ᕆᔭᓂᒃ ᖃᐅᔨᓴᕐᒥ. ᐊᖏᓂᖓ ᓴᓂᒧᕐᑐᒃ ᑕᑭᓂᓕᒃ 12-cm ᑫᕕᑦᑐᒥᒃ 
ᐃᑦᓯᕕᐊᐱᐅᑉ ᑭᑭᐊᑦᓴᔭᐅᑦᓱᓂ ᐊᑖᓂᑦᑐᒥᒃ ᐊᐅᓚᔪᕐᑕᖃᕐᓱᓂ ᑭᓯᒍᑎᖃᕐᓱᓂᓗ. 
ᐊᑐᓂ ᓴᓂᒨᕐᑑᒃ ᐃᓱᒋᓐᓂ ᐲᕈᓐᓇᑐᒥᒃ ᕿᓪᓕᑐᐅᑦᓱᓂ ᑎᒍᒻᒥᕕᖓᓂ 
ᒥᖑᐊᕐᓯᒪᑦᓱᑎᒃ ᐅᕐᓱᕈᑎᖓᓄᑦ ᓯᓕᑯᓐ, ᓄᐊᑦᓯᒍᑎᐅᑦᓱᓂ ᐊᓂᕐᑎᕆᔭᒥᒃ ᐱᔪᒥᒃ 
ᓱᐳᑎᒥᒃ. ᑎᒍᒻᒥᕕᖓᓂ ᑫᕕᑦᑑᒃ ᓱᑲᑦᑐᒪᕆᒻᒥᒃ(2400 rpm) ᕿᑎᖓᓃᑦᑐᖅ 
ᐃᑯᒪᓕᐅᕐᑕᐅᓱᓂ ᐊᐅᓚᔪᒧᑦ. ᐊᓂᕐᑎᕆᔭᒥᒃ ᓱᐳᑏᑦ ᖁᐱᕐᕈᐊᕈᓰᓪᓗ ᓂᐱᑦᓱᑎᒃ 
ᓯᓕᑯᓐ ᐅᕐᓱᕈᑎᖓᓄᑦ ᕿᓪᓕᑐᔭᒦᑦᑐᒧᑦ ᑎᒍᒻᒥᕖᓐᓄᒃ ᐲᕐᖃᔦᕐᓱᑎᑦ. ᑕᓐᓇ 
ᓄᐊᑦᓯᒍᑎᒃ ᐃᓂᕐᕋᓲᖅ 24/7, ᑫᕕᑦᓱᓂ ᐊᑕᐅᓯᕐᒥᒃ ᑕᕐᓵᐱᒻᒥᒃ ᑕᒐ ᓄᕐᖃᖓᑦᓱᓂ 

ᖃᐅᔨᓴᕈᑎᒃ ᓱᐳᑎᓂᒃ ᓄᐊᑦᓯᒍᑎᒃ ᐋᕐᕿᓱᕐᑕᕕᓂᖅ ᑰᑦᔪᐊᒥ 
ᓄᐊᑦᓯᓂᐊᕐᓱᓂ ᐊᓂᕐᑎᕆᔭᒦᑦᑐᓂᒃ ᓱᐳᑎᓂᒃ ᖁᐱᕐᕈᐊᕈᓯᕐᓂᓗ.

ᖃᐅᔨᓴᕈᑎᒃ ᓄᐊᑦᓯᒍᑎᒃ ᓱᐳᑎᓂᒃ.

ᐅᕐᓱᕈᑎᐊᕐᓯᒪᔫᒃ ᐃᓪᓓᒍᑎᑦᓴᔮᒃ ᖃᐅᔨᓴᕐᑕᐅᔪᑦᓴᓂᒃ ᓄᐊᑦᓯᒍᑏᒃ ᐃᓂᒥᓅᕐᑑᒃ ᓴᓂᒧᕐᑐᒧᑦ 
ᑫᕕᑦᑐᒧᑦ ᐃᓗᐊᓄᕐᓱᑎ ᓱᕈᔪᑦᑕᐅᑎᑦᓯᒋᒃᑯᑎᒃ ᖃᐅᔨᓴᕐᑕᐅᔪᑦᓴᓂᒃ.

ᓴᓂᒧᓕᖓᔪᖅ ᑫᕕᑦᑐᖅ ᒪᕐᕉᓂᒃ ᐃᓪᓓᒍᑎᑦᓴᔭᕐᑕᓕᒃ ᐅᕐᓱᕈᑎᐊᕐᓯᒪᔪᓂᒃ ᖃᐅᔨᓴᕋᑦᓴᓂᒃ 
ᓄᐊᑦᓯᒍᑎᒃ ᑕᒪᒋᓐᓂ ᐃᓱᖏᓐᓂᒃ ᑫᕕᑦᑎᓗᒍ ᐃᓂᕐᕋᓱᓂ ᓄᐊᑦᓯᓱᓂ ᐊᓂᕐᑎᕆᔭᒦᑦᑐᓂᒃ 
ᓱᐳᑎᓂᒃ ᖁᐱᕐᕈᐊᕈᓯᕐᓂᓗ.

ᑎᕐᑐᒎᕐᑐᓂᒃ ᖃᐅᔨᓴᕐᓂᖅ

ᓴᕕᕋᔭᑦᓴᔭᐅᑦᓱᓂ 
ᐊᐅᓚᔪᖃᐅᑎᖓ 
ᐃᑭᒍᑎᖓᓄᑦ 

ᓯᕿᕐᖑᔭᖃᐅᑎᐅᑦᓱᓂᓗ

ᑫᕙᕝᕕᖓᑕ 
ᐃᓪᓗᒌᑦᑎᓯᕕᖓ

ᐃᓪᓓᒍᑎᑦᓴᔭᐅᑦᓱᓂ 
ᖃᐅᔨᓴᕋᑦᓴᓕᕆᒍᑎ

ᓴᓂᒧᑦ 
ᑫᕕᓲᕐᑕᓕᖓ

ᐃᓯᕕᑦᑕᑐᑦ ᐃᓪᓓᒍᑎᑦᓴᔭᐅᑦᓱᑎᒃ 

ᖃᐅᔨᓴᕋᑦᓴᓕᕆᒍᑏᑦ



ᖁᓕᐅᖕᖏᒐᕐᑐᓂᒃ ᑕᕐᓵᐱᓐᓂᒃ ᐊᑐᕆᐊᓯᓐᓂᑕᒫᒥᓂ. ᑖᓐᓇ ᓄᐊᑦᓯᒍᑎᐅᓂᐊᕐᑐᖅ 
ᓱᐳᑎᓂᒃ ᑫᕙᓪᓚᒍᓯᕐᓂᒃ ᑫᕙᓪᓚᑐᒥᒃ. ᕿᑲᓚᐅᕐᑐᓂᖓᓂ, ᐃᓪᓓᒍᑎᑦᓴᔮᒃ 
ᑎᒍᒻᒥᕕᖓᓃᑦᑑᒃ ᐃᓗᐊᓅᓲᒃ ᓱᕈᔪᓕᕐᐸᑦ ᖃᐅᓯᓕᓂᐊᖕᖏᒪᑕ, ᑲᑕᑦᑎᓯᒍᓐᓇᑐᐃᑦ 
ᓄᐊᑕᕕᓂᕐᓂᒃ ᓱᐳᑎᓂᒃ ᑯᐱᕐᕈᐊᕈᓯᕐᓂᓗ. ᐅᓪᓛᑕᒫᑦ ᑕᒪᒋᒃ ᐃᓪᓓᒍᑎᑦᓴᔮᒃ 
ᐅᕐᓱᕈᑎᐊᕐᓯᒪᔫᒃ ᑎᒍᒻᒥᕖᒃ ᐊᓯᑖᕐᑕᐅᖃᑦᑑᒃ ᓴᓂᕐᕙᑕᐅᑦᓱᑎᓗ ᒪᑐᓕᒻᒧᑦ 
ᕿᓪᓕᑐᔭᒧᑦ ᐴᕐᒧᑦ ᖃᐅᔨᓴᕐᑕᐅᒍᑎᑦᓴᖏᑦ ᓱᒃᑯᖁᓇᒋᑦ. ᐋᑐᒑᒥ ᖃᐅᔨᓴᕐᕕᖓᓂ, 
ᑎᒍᒻᒥᕖᒃ ᑕᐅᑦᑐᐊᑕᐅᑦᓱᑎᑦ ᖃᐅᔨᓴᕐᑕᐅᓲᖑᕗᑦ ᒥᑭᔪᐊᐱᓐᓂᒃ ᑕᑯᓐᓇᕈᑎᒧᑦ 
ᓇᓗᓀᕐᑕᐅᓱᑎᒃ ᑭᓯᑕᐅᑦᓱᑎᓗ ᓱᐳᑏᑦ ᖁᐱᕐᕈᐊᕈᓰᓪᓗ. ᖃᓄᐃᓪᓗᐊᑐᒥᒃ 
ᐊᓂᕐᑎᕆᔭᒥᒃ ᑎᒍᒻᒥᕕᑎᒍᕐᑐᒥᒃ ᖃᐅᔨᒪᔭᐅᒻᒪᑦ ᖃᐅᑕᒫᑦ, ᖃᑦᓯᐅᓂᖏᑦ ᓱᐳᑏᑦ 
ᐊᒥᐊᒃᑯᖏᑦ ᖁᐱᕐᕈᐊᕈᓰᓪᓗ ᓯᒃᑭᑕᓪᓗᐊᓂᒃ ᒦᑕ-ᓂᒃ ᐊᓂᕐᑎᕆᔭᐅᔪᒦᑦᑐᐃᑦ 
ᓱᓕᑦᓯᐊᑐᒥᒃ ᑭᓯᑕᐅᒍᓐᓇᖁᑦ.

ᓱᒐᒥ ᑖᓐᓇ ᐱᓇᓱᑦᑕᐅᒐᓱᑦᑐᖅ ᐊᑐᕐᓂᖃᕐᓂᖓ
ᐅᖃᕐᑕᐅᓂᕐᒪᑦ ᐋᓐᓂᐊᓯᐅᕐᑎᒪᕆᒃ ᒣᑯᓪ ᑯᐋᓐᒧᑦ, ᑲᔪᓯᔪᒥᒃ ᐊᑯᓂᕐᑐᒥᒃ 

ᓱᐳᑎᓂᒃ ᐃᑉᐱᒋᔭᖃᕐᓂᖅ ᓄᓇᕕᒻᒥ ᑐᑭᓯᓪᓚᕆᒍᑎᐅᓂᐊᕐᑐᖅ ᐊᑑᑎᓪᓚᕆᑦᑎᓗᒍ 

ᐊᑯᓃᕐᑐᒥᓗ ᐊᓂᕐᑎᕆᔭᓂᒃ ᖃᐅᔨᓴᕐᓂᒥ ᓄᐊᑕᐅᔪᓂᒃ. “ᑖᓐᓇ ᓯᕗᓪᓕᐹᖑᔪᖅ 
ᐊᑯᓂᕐᑐᒥᒃ ᖃᐅᔨᓴᕐᓂᒥᒃ ᐊᓂᕐᑎᕆᔭᓂᒃ ᓱᐳᑎᓕᓐᓂᒃ ᓄᓇᕕᒻᒥ,” ᐅᖃᕐᑐᕕᓂᖅ 
ᐋᓐᓂᐊᓯᐅᕐᑎᒪᕆᒃ ᑯᒐᓐ. “ᖃᐅᔨᒪᑦᓱᓂ ᓱᓇᑕᖃᕐᒪᖔᑦ ᐊᓂᕐᑎᕆᔭᕐᒥ, 
ᖃᖓᓗ ᐱᑕᖃᓗᐊᖕᒪᖔᑦ, ᐃᑲᔪᕐᓯᓂᐊᕐᖁᖅ ᐃᓗᓯᓕᕆᓂᕐᒥ ᐱᓇᓱᑦᑎᓂᒃ 
ᐋᓐᓂᐊᓯᐅᕆᒍᑎᓂᒃ ᓈᒻᒪᓈᕐᑐᓂᒃ ᐋᓐᓂᐊᓯᐅᑎᑖᕐᑎᓯᓗᑎᑦ ᐃᒫᙰᕐᓗᑎᓗ 
ᐃᓄᓐᓄᑦ ᑎᒥᒥᒍᑦ ᐱᔭᑦᓴᔭᕆᖕᖏᑕᖏᓐᓄᑦ ᓱᕐᕋᑕᐅᔪᓂᒃ ᐃᐱᓂᐊᓲᓄᓗ.”
ᓱᐳᑎᓂᒃ ᐃᑉᐱᒋᔭᖃᕐᓂᖅ ᓄᓇᕕᒻᒥ ᐃᑲᔪᕐᓯᓂᐊᕐᑐᖅ ᐅᑯᑎᒎᓇ: 

(1) ᑐᑭᓯᑦᓯᐊᓕᐅᒥᓂᖅ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ ᖃᐅᔨᓂᕐᑎᒍᑦ, 
ᓱᐳᑏᑦ ᖃᓄᐃᓪᓗᐊᓂᖏᓐᓂᒃ ᐊᕐᕌᒍᑉ ᐃᓗᐊᓂ ᖃᓄᐃᒍᑎᖃᕐᓂᐅᓲᓄᑦ 
ᖃᐅᔨᒍᑎᐅᓗᑎᑦ; (2) ᐱᐅᓯᐅᒥᑎᑦᓯᓂᖅ ᐃᐱᓂᐊᕐᑐᓂᒃ ᐋᓐᓂᐊᓯᐅᕆᓂᕐᓂᒃ, 
ᐃᓚᐅᑎᓪᓗᒍ ᐋᓐᓂᐊᓯᐅᕐᑕᐅᑲᐱᓗᑎᒃ ᓱᐳᑏᑦ ᐅᓄᕐᓂᐹᖏᓐᓃᓚᐅᕐᑎᓇᒋᑦ; (3) 
ᓇᓗᓀᕐᓯᓂᖅ ᐳᕐᑐᔪᒥᒃ ᐊᑦᑕᓇᕐᑐᒦᒍᑎᐅᒍᓐᓇᑐᓂᒃ ᖃᖓᐅᓂᖏᓐᓂᒃ ᐃᑲᔪᕐᓯᓗᓂ 
ᐋᓐᓂᐊᓯᐅᕐᑕᐅᔪᐃᑦ ᓯᕗᕐᖐᒐᓱᒍᑎᒍᓐᓇᓂᐊᕐᒪᑕ; (4) ᑲᐳᕐᑕᐅᓗᑎᒃ ᑎᒥᖏᑦᑕ 
ᐱᔭᑦᓴᔭᕆᖕᖏᑕᖏᓐᓄᓕᖓᔪᓂᒃ (ᓴᐴᓗᑕᓂᒃ ᓲᖑᓯᑎᑦᓯᓂᖅ) ᐃᓚᖏᓐᓄᑦ 
ᓱᐳᑎᓄᑦ, ᐅᑦᑑᑎᒋᓗᒍ ᓇᐹᕐᑐᖅ, ᖃᓂᑕᖃᕐᓱᓂ ᓱᕐᕋᑕᐅᑉᐸᑦ ᓇᓗᓀᕐᓗᒍ; (5) 
ᐊᑯᓃᕐᑐᒥᒃ ᐃᑉᐱᒋᔭᖃᕐᓂᖅ ᖃᓄᖅ ᓯᓚᐅᑉ ᐊᓯᑦᔨᓂᖓ ᐊᓯᑦᔩᓂᖓᓂᒃ ᓱᐳᑏᑦ 
ᖃᓄᐃᓕᖓᓂᕆᓲᖏᓐᓂᒃ ᐅᑭᐅᕐᑕᑐᒥ, ᓇᐅᓕᒫᑦ ᐃᓗᓯᓕᕆᔭᐅᓂᖏᓐᓄᓕᖓᔪᓂᒃ 
ᐱᖁᔭᓕᐅᕐᓂᓂᓗ ᐃᓚᐅᑎᓗᒋᑦ.
ᐊᒥᓲᓂᕐᓭᑦ ᐃᓄᐃᑦ ᓄᓇᕕᒻᒥ ᓱᕐᕋᑕᐅᖃᑦᑕᑎᓪᓗᒋᑦ PFAS-ᖑᓂᕋᕐᑕᐅᔪᒥᒃ, 

ᐊᕐᕌᒍᑉ ᐃᓗᐊᓂ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ, ᐃᐱᓂᐊᕐᓃᓗ, ᐊᒻᒪᓗ 
ᓄᓇᓕᒻᒥ ᓱᐳᑎᓕᕆᓂᕐᒥᒃ ᖃᐅᔨᓴᕐᑕᐅᒍᑎᓂᒃ ᐱᑕᖃᖕᖏᓱᓂ, ᓄᐃᑦᓯᒋᐊᖃᕋᑦᑕ 
ᐃᑉᐱᒋᔭᖃᕐᓂᒧᑦ ᖃᐅᔨᓴᕈᑎᓂᒃ ᓄᐃᑦᓯᓗᑕ ᓱᓕᔪᕐᓇᐅᑎᓂᒃ ᑐᖕᖓᕕᐅᓂᐊᕐᑐᓂᒃ 
ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ ᐋᓐᓂᐊᓯᐅᕆᒍᓯᐅᓂᐊᕐᑐᓂᒃ ᐊᕙᑎᒥᓗ 
ᖃᐅᔨᓴᕐᓂᒥᒃ ᓄᓇᖁᑎᖓᓂ. ᑖᓐᓇ ᐱᒋᐊᕐᑎᑕᐅᔪᖅ ᖃᐅᔨᒪᔭᐅᖕᖏᑐᓂᒃ 
ᐃᓄᕐᓴᕈᑎᐅᔪᓂᒃ ᖃᐅᔨᒍᑎᐅᓂᐊᕐᑐᖅ, ᐱᐅᓯᐅᒥᑎᑦᓯᓗᓂ ᐋᓐᓂᐊᓯᐅᕐᑕᐅᔪᐃᑦ 
ᑲᒪᒋᔭᑦᓯᐊᓂᖏᓐᓂᒃ, ᓄᐃᑦᓯᓗᓂᓗ ᐊᑯᓂᕐᑐᒥᒃ ᖃᐅᔨᓴᕐᓂᒥᒃ ᓯᓚᐅᑉ 
ᐊᓯᑦᔨᓂᖓᓂᒃ ᐊᒻᒪᓗ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓂᒃ ᓄᐃᖃᑦᑕᑐᓂᒃ 
ᐅᑭᐅᕐᑕᑐᒥ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂ.
ᖃᐅᔨᒋᐊᕈᓐᓇᖁᑎᑦ ᑎᒥᐅᑉ ᐱᔭᑦᓴᔭᕆᖕᖏᑕᖏᓐᓄᑦ ᓱᕐᕋᑕᐅᒍᑎᓂᒃ 
ᐋᓐᓂᐊᓯᐅᕆᒍᓯᕐᓂᒃ ᑲᓇᑕᐅᑉ ᐅᑭᐅᕐᑕᑐᖓᓂ, ᑕᑯᓂᐊᕐᓗᒍ (https://www.
allergistonwings.org/). ᐊᓐᓂᐊᓯᐅᕐᑎᒪᕆᒃ ᑯᒐᒃ ᐱᓇᓱᖃᑎᐅᓐᓂᒥᔪᖅ 
Connexion Nordique-ᑯᓄᑦ ᐃᑲᔪᕐᓯᓱᓂ ᐃᓄᕐᓴᕈᑎᓂᒃ ᑎᒥᐅᑉ 
ᐱᔭᑦᓴᔭᕆᖕᖏᑕᖏᓐᓄᑦ ᓱᕐᕋᑕᐅᒍᑎᓕᕆᓂᕐᒥᒃ ᐱᒍᑦᔨᒍᑎᓂᒃ ᓄᓇᓕᖏᓐᓂ 
ᐅᑭᐅᕐᑕᑐᖓᓂ ᑯᐯᒃ. (https://www.connexionnordique.com/).

ᒪᕐᕉᒃ ᐅᕐᓱᕈᑎᐊᕐᓯᒪᔫᒃ ᐃᓪᓓᒍᑎᑦᓴᔮᒃ ᖃᐅᔨᓴᕋᑦᓴᓂᒃ ᓄᐊᑦᓯᒍᑏᒃ ᓱᐳᑎᓂᒃ 
ᖁᐱᕐᕈᐊᕈᓯᕐᓂᓗ ᓄᐊᑕᕕᓂᕐᓂᒃ ᐴᕐᑕᐅᓱᑎᒃ ᕿᓪᓕᑐᔭᒧᑦ ᐴᕐᒧᑦ ᐊᐅᓪᓚᑎᑕᐅᔪᑦᓴᓕᐊᖑᑦᓱᑎᒃ 
ᖃᐅᔨᓴᕐᕕᒧᑦ ᖃᐅᔨᓴᕐᑕᐅᔪᑦᓴᐅᓱᑎᒃ.

ᐆᑦᑑᑎᒃ ᓱᐳᑏᑦ ᐊᒻᒪᓗ ᖁᐱᕐᕈᐊᕈᓰᑦ ᓄᐊᑕᕕᓃᑦ ᕿᒥᕐᕈᔭᕕᓃᑦ ᒥᑭᔪᓪᓚᕆᓂᒃ ᑕᑯᓐᓇᕈᑎᒥᒃ 
ᐊᑐᕐᓱᑎᒃ 1,000 ᕕᓪᓗᐊᑐᓂᒃ ᐊᖏᓕᒋᐊᕐᑕᐅᓱᑎᒃ ᑕᑯᓐᓇᕈᑎᒧᑦ.

ᓄᐊ ᐳᕈᓱ ᑏᑐᕐᑐᖅ ᒣᑯᓪ ᐊᓂᕐᕋᖓᓂ (ᓴᐅᒥᐊᓂᒃ ᑕᓕᕐᐱᐊᓄᑦ): ᒣᑯᓪ ᑯᒐᓐ, ᒥᓯᐊᓪ ᑯᒐᒃ, 
ᒥᕆᐊᒻ ᐃᓪᑕᐸ ᐊᒻᒪᓗ ᓄᐊ ᐳᕈᓱ.

ᐱᖐᑦ ᓇᐹᕐᑐᐃᑦ ᓱᐳᑎᖏᑦ ᙯᕈᓖᑦ ᓇᐹᕐᑐᐃᑦ ᓱᐳᑎᖏᑦ

ᐳᐱᓕᑦᓴᔦᑦ (ascospores)ᙯᕈᓖᑦ ᓇᐹᕐᑐᐃᑦ ᓱᐳᑎᖏᑦ



ᐅᐱᒍᓲᑦᔨᕗᒍᑦ ᐊᑭᓂᓯ ᓄᕙᓕᖕᖓᒥᒃ, ᑭᐅᔪᕕᓂᐅᒻᒪᑦ ᓈᒻᒪᓈᕐᓱᓂ ᓱᓇᐅᒻᒪᖔᑦ ᐊᑦᔨᖑᐊᒥ 
ᓇᓚᐅᑦᓵᓂᕐᒥᒃ ᑕᕐᕋᓕᒃ ᐊᑐᐊᒐᖓ 136ᒥ!

ᓵᓚᖃᕈᓐᓇᖁᑎᑦ $100-ᓂᒃ ᑭᐅᑦᓯᐊᑐᐊᕈᕕᑦ ᑕᒻᒪᖏᓪᓗᑎᑦ ᑖᑦᓱᒥᖓ ᓱᓇᐅᒻᒪᖔᑦ ᐊᑦᔨᖑᐊᒥ 
ᓇᓚᐅᑦᓵᕈᑎᒥᒃ. ᐊᓪᓚᓗᒍ ᑭᐅᒍᑏᑦ ᐅᕗᖓ ᐊᓪᓕᖓᓂ ᐊᓪᓚᓯᒪᔪᒧᑦ, ᐅᕝᕙᓗᓐᓃᑦ ᖃᕆᑕᐅᔭᑎᒍᑦ 
ᐊᓪᓚᓗᑎᑦ ᐅᕗᖓ mdewar@makivvik.ca.

Mystery Photo Contest
Makivvik 
P.O. Box 179 
874 Naalavvik St. 
Kuujjuaq (QC) 
J0M 1C0 

ᓱᓇᐅᒻᒪᖔᑦ ᐊᑦᔨᖑᐊᒥ ᓇᓚᐅᑦᓵᓂᖅ

ᓱᓇᐅᓈ ?

ᐊᑎᓕᒫᖏᑦ: ᐊᒥᓕᐊ ᕕᕆᓭᑦ-ᑐᓂᖅ

ᐃᓅᓕᕐᕕᖓᑕ 
ᐅᓪᓗᖓ:

ᐊᐅᔭᓕᕈᑦ 31, 1998

ᓄᓇᓕᒃ 
ᐃᓅᓕᕐᕕᕕᓂᖓ:

ᑰᒃᔪᐊᖅ

ᓄᓇᓕᒃ ᐊᓂᕐᕋᖓ: ᑲᖏᕐᓱᔪᐊᖅ

ᐃᑦᔭᕋᑦᓴᓯᐊᖁᑎᖏᑦ: ᐊᑖᑕᒐ ᐃᐊᕆᒃ ᕕᕆᓭᑦ, ᐃᓕᕝᕕᒋᓲᕋ ᓱᓇᓕᒫᓂᒃ 
ᓄᐊ ᐋᓇᖃᑕᒃ, ᐃᓕᓐᓂᐊᕕᒋᓲᕋ ᒥᐊᕆ ᐋᕐᖓᒃ 
ᐊᒻᒪᓗ ᒥᓂ ᑯᔩ

ᓂᕆᒋᐊᒥᒃ 
ᒪᒪᕆᓂᕐᐹᕋ:

ᑐᑦᑐᕕᓂᖅ, ᖁᐊᖅ, ᐁᐸᔪᖅ ᐃᒐᓯᒪᔪᕐᓗᓃᑦ 
ᓂᒃᑯᓗᓐᓃᑦ

ᐱᓇᓱᒐᖓ: ᐃᓗᕐᕈᓯᒥᒃ ᑐᓴᐅᒪᔭᐅᑎᑦᓯᔨᒃ ᐃᑲᔪᕐᑎᒌᑦ 
ᑲᑐᑦᔨᖃᑎᒌᓐᓂᖓᓂ ᐱᓇᓱᒐᖃᕐᕕᖁᑎᖓᓐᓂ, 
ᐊᓪᓚᑎᒃ ᐱᖑᐊᓗᐃᑦ ᒥᕐᖑᐃᓯᕐᕕᖓᓂ, 
ᐊᖓᔪᕐᖄᑉ ᑐᖓᓕᖓ ᑭᒡᒐᕖᑦ (ᐃᓅᓱᑦᑐᐃᑦ 
ᑲᑎᖕᖓᔨᖏᑦ ᑲᖏᕐᓱᔪᐊᒥ) ᐊᒻᒪᓗ ᒪᙯᑦᑎᓯᔨᒃ 
(ᐱᓇᓱᑦᑎᒋᔭᐅᓚᐅᕐᑐᓂᒃᑯᑦ)

ᐅᐱᒍᓱᓐᓂᕆᓯᒪᔭᕋ 
ᐃᒻᒥᓂᒃ:

ᐱᔭᕆᒍᑎᖃᕐᓱᖓ ᒪᙯᑦᑎᓯᔨᐅᓂᕐᒥᒃ 
ᐃᓕᓐᓂᐊᓂᕐᒥᒃ

ᓯᕗᓂᕐᒥ ᑐᕌᒐᕋ: ᐊᒥᓱᒐᓚᓐᓂᒃ ᐃᓱᒪᒋᔭᖃᕐᖁᖓ 
ᐱᓇᓱᐊᕈᓐᓇᑕᒃᑲᓂᒃ, ᐃᓚᖓ ᒪᙯᕝᕕᓕᐅᕐᓗᖓ 
ᓱᓇᐅᓂᖏᓐᓂᒃ ᓄᐃᑕᑎᑦᓯᔪᒥᒃ (ᑌᑦᓱᒪᓂ 
ᐃᓅᓯᕆᓯᒪᔭᖏᑦ ᐃᓄᐃᑦ). ᑕᒪᓐᓇ 
ᐅᖄᒍᑎᒋᓲᕋ ᑭᓇᑐᐃᓐᓇᑯᓄᑦ ᑕᑯᒍᓐᓇᓯᒍᒪᒐᒃᑯ 
ᐱᒋᐊᕐᑎᑕᐅᑎᓪᓗᒍ ᓄᓇᕕᓕᒫᒥ. 
ᐅᑉᐱᕆᔭᖃᓪᓚᕆᒐᒪ ᐱᐅᔫᓂᖓᓂᒃ ᐃᓗᕐᕈᓯᑦᑎᓂᒃ 
ᐱᐅᓕᐊᕐᓂᒥᒃ ᐊᒻᒪᓗ ᐅᑎᕐᑎᓯᒋᐊᖃᕐᓂᕗᓐᓂᒃ 
ᐊᓯᐅᔨᓯᒪᓕᕐᑕᑎᓐᓂᒃ ᐃᓚᖏᓐᓂᒃ ᖃᐅᔨᒪᒍᓯᕐᓂᒃ 
ᐊᒻᒪᓗ ᐱᒍᓐᓇᓂᕐᓂᒃ.

ᐅᖃᐅᓯᑦᓴᑎᑦ 
ᐃᓅᓱᑦᑐᓄᑦ:

ᓄᑖᓂᒃ ᓱᓇᑐᐃᓐᓇᓂᒃ ᐆᑦᑐᕋᖃᑦᑕᕆᑦᓯ 
ᐃᓕᕙᓪᓕᐊᓗᓯᓗ ᐱᒍᓐᓇᕕᓕᒫᓯᓐᓄᑦ, 
ᐱᐅᔫᕗᖅ. ᐃᓕᓐᓅᓕᖓᔪᓂᒃ ᐃᓕᑦᓯᕙᓪᓕᐊᓗᑎᑦ 
ᓱᓇᑐᐃᓐᓇᓂᒃ, ᐃᓅᓱᑦᑑᓂᕐᓂᑦ. ᖃᐅᔨᒪᒍᓯᕐᑖᓗᑎᑦ 
ᐱᒍᓐᓇᓯᓂᕐᑖᓗᑎᓗ.

ᐊᒥᓕᐊ ᕕᕆᓭᑦ-ᑐᓂᖅ

ᓄᓇᕝᕕᒥᐅᒍᑦᓱᓂ ᐱᑦᓯᐊᕋᓱᐊᓲᖅ
ᑕ

ᓄᓇᖓᓂ

ᖃᕆᑕᐅᔭᑎᒍᑦ ᓂᕈᐊᕐᓂᖅ

OneFeather.ca

ᓯᑕᒪᐅᔪᖕᖏᒐᕐᑐᓂᒃ

 ᓂᕈᐊᕐᑎᓯᔨ

ᓂᕈᐊᕐᓂᖅ

ᑰᒃᔪᐊᒥ
ᖃᕆᑕᐅᔮᐱᑦᑎᒍᑦ ᒥᑭᔪᑎᒍᑦ,

ᑯᐊᐸᒥ ᓂᐅᕕᑦᕕᓂ: ᓂᕈᐊᕈᓐᓇᑐᑦ ᐅᒃᑯᐃᓚᐅᕐᑎᓇᒍ

ᓄᑕᐅᓯᓕᑎᕆᕕᐅᑦᓱᓂ.

